
مۇھەممەد ئەمىن بېشارەت

بــۇ كىتابنىــڭ باســما چىقىملىــرى 2018 _ يىلــى ۋاپــات بولغــان 
ئابدۇســەمەت مەخســۇمنىڭ ئائىلە - تاۋابىئاتى تەرىپىدىن مەرھۇمنىڭ 
ــش  ــم تارقىتى ــن ئىلى ــى ئاللاھتى ــدى. جاناب ــەدىقە قىلىن ــدە س ھەققى
ئۈچــۈن ســېلىنغان بــۇ مۇبــارەك ســەرمايىنى مەرھــۇم ئۈچــۈن قىيامــەت 

كۈنىگــە قــەدەر ســەدىقە جارىيــە قىلىــپ بېرىشــىنى تىلەيمىــز.

»تەســىرلىك ھېكايىلــەر« ناملىــق بــۇ يۈرۈشــلۈك ئەســەر 
»قــرآني جنــاتي« )قۇرئانىــم جەننىتىــم( ناملىــق ئەرەبچــە كارتــون 
ــال  ــەۋى خاراكتېرگــە ئىگــە، رېئ ــەر قانىلىدىكــى تەربىي فىلىمل
ۋە تەســىرلىك ھېكايىلەرنىــڭ تەرجىمىســى بولــۇپ، مۇھەممــەد 
ئەمىــن بېشــارەت تەرىپىدىــن بالىلارنىــڭ تىلــى ۋە تەپەككۇرىغــا 
ۋە   -  2019 ھەمــدە  قىلىنغــان  تەرجىمــە  يېقىنلاشــتۇرۇپ 
2020 - يىللىــرى نــۇر ئېكرانــى )NUR TV( تەرىپىدىــن 
قىســىم  بــەش  جەمئىــي  تارقىتىلغــان،  بېرىلىــپ  ئــاۋاز 
ــون رەســىملەر قىســتۇرۇلغان  ــر كارت ــۇپ، باشــتىن - ئاخى بول
ھېكايىلەردىــن تەركىــب تاپقــان يۈرۈشــلۈك كىتــاب قىلىنىــپ، 

ياش-ئۆســمۈرلەرنىڭ ھۇزۇرىغــا ســۇنۇلدى.

كىرىش سۆز

ھېكايــە − مەلــۇم بىــر زامــان ۋە ماكانــدا، بىــر ياكــى بىرقانچــە 
ــر  ــان بى ــان قىلغ ــى باي ــا ۋەقەلىكن ــى توقۇلم ــي ياك ــىنىڭ ئەمەلى كىش

ــارەت. ــن ئىب ياكــى بىرقانچــە بەتلىــك قىســقا يازمىلاردى

ــي  ــي ئەدەبى ــەڭ قەدىمى ــلار تەربىيەســىدىكى ئ ــە − بالى ھېكاي
ژانىرلارنىــڭ بىــرى بولــۇپ، ئــۇ قەدىمدىــن تارتىپ تۇرمــۇش ۋە مائارىپتا 

كــەڭ قوللىنىلىــپ كەلگــەن.

رولىنــى  ھېكايىنىــڭ  تەربىيەســىدە  پەرزەنــت  ئۇيغۇرلارمــۇ 
چوڭقــۇر تونــۇپ يەتكــەن مىللــەت. شۇڭلاشــقا، كىچىكىمىــزدە ئاتــا - 
ئانىلىرىمىــز، بــوۋا - مومىلىرىمىــز ئاخشــاملىرى قىزىقارلىــق، تەســىرلىك 
ھېكايىلەرنــى ئېيتىــپ بېرەتتــى. ئۇخــلاش ئالدىــدا بېشــىمىزنى ســىلاپ 
ــە  ــڭ ئىچىگ ــى ۋەقەلىكنى ــەر بىزن ــەن ھېكايىل ــپ بەرگ ــۇرۇپ ئېيتى ئولت
ــە  ــز ئەن ــا تاشــلايتتى. بى ــلار قاينىمىغ ــپ، شــېرىن خىيال ســۆرەپ كىرى

ــۇق. ــا كېتەتت ــق ئۇيقۇغ ــدە تاتلى ــۇ ئىچى شــۇنداق تۇيغ

ئەمەلىيەتكــە  تەســىرلىك،  ســاغلام،  مەزمۇنــى  ئەمەلىيەتتــە، 
ھېكايىلــەر: ئۇيغــۇن 

· ســۆزلەش 	 ۋە  ئــاڭلاش  بالىلارنىــڭ 
ســۆزلۈك  ئۆســتۈرىدۇ؛  ئىقتىدارىنــى 
ئارقىلىــق  بــۇ  ۋە  بېيىتىــدۇ  ئامبىرىنــى 
ئۇلارنىــڭ راۋان جۈملــە قــۇرۇش ئىقتىــدارى 
يېتىلىــدۇ. ھېكايىنىــڭ بالىلارنىــڭ تىلىنــى 

ئىنتايىــن  قىلدۇرۇشــتا  تەرەققىــي 
بــار. پايدىســى  كــۆپ 

· تەپەككــۇر 	 ۋە  چۈشــىنىش  بالىلارنىــڭ 
قىلدۇرىــدۇ؛  تەرەققىــي  ئىقتىدارىنــى 
ئالاقىلىشــىش  نورمــال  بىلــەن  باشــقىلار 

ئۆســتۈرىدۇ. ئىقتىدارىنــى 

· بالىلاردا ئىجادچانلىق روھى يېتىلدۈرىدۇ.	

· قوزغــاپ 	 ئاكتىپچانلىقىنــى  بالىلارنىــڭ 
ياخشــى ئۆگىنىشــىگە ئىلھــام بېرىــدۇ ۋە 

كۆتۈرىــدۇ. يۇقىــرى  نەتىجىســىنى 

· تەنقىدىــي 	 ۋە  ئىجادىــي  بالىلارنىــڭ 
يــاردەم  يېتىلدۈرۈشــىگە  تەپەككۇرىنــى 
ســوئال  ئارقىلىــق  بــۇ  بالىــلار  بېرىــدۇ. 
ســوراش ۋە مەســىلىلەرنى ھــەل قىلىــش 

چىقالايــدۇ. ئويــلاپ  چارىســىنى 

· ھېكايــە 	 ئولتــۇرۇپ  بىلــەن  بالىلىرىڭىــز 
بالىلىرىڭىزنىــڭ  ئــاڭلاش  ۋە  ئوقــۇش 
ــىڭىزغا  ــى بايقىش ــى ۋە قابىلىيىتىن قىزىقىش
يــاردەم بېرىــدۇ؛ ئــۇلار بىلــەن تېخىمــۇ 
كۈچلۈك ھەم قويۇق ئالاقە ئورنىتىشــىڭىزغا 

تۈرتكــە بولىــدۇ.

· ئېڭىنــى 	 ۋە  خاراكتېــرى  بالىلارنىــڭ 
ــىدە  ــاغلام ئۆســۈپ يېتىلىش ــتۈرۈپ، س ئۆس

ئوينايــدۇ.  رول  مۇھىــم 

ھەرخىــل 	· ھېكايىدىكــى  بالىــلار 
ئۇچرايــدۇ،  تەســىرىگە  پېرســوناژلارنىڭ 
ئۈلگــە  ئۆزلىرىگــە  ۋە  دورايــدۇ  ئۇلارنــى 

قىلىــدۇ.

· بالىلارغــا گــۈزەل ئەخــلاق ســىڭدۈرىدۇ، 	
يەتكۈزىــدۇ. ئۇچۇرلارنــى  ئەھمىيەتلىــك 

· بالىلارغــا ئەقىــل - پاراســەت بېغىشــلايدۇ، 	
جاســارەت ۋە ســەمىمىيلىك ئاتــا قىلىــدۇ. 

· بالىلارنىڭ ئاتا - ئەجدادلىرىنىڭ ئۆرپ - 	
ئادەتلىــرى، ئەنئەنىلىــرى ۋە مەدەنىيىتىگە 

بولغان تونۇشــىنى ئۆستۈرىدۇ.

· ــى 	 ــۇش قابىلىيىتىن ــڭ ئەســتە تۇت بالىلارنى
زېھنىنــى  ۋە  كۆتــۈرۈش  يۇقىــرى 
بېرىــدۇ. يــاردەم  مەركەزلەشتۈرۈشــىگە 

· بىلــەن 	 مەلۇماتــلار  تۈرلــۈك  بالىلارنــى 
تەمىنلــەپ نــەزەر دائىرىســىنى كېڭەيتىــدۇ. 
ۋە  خەلــق  ئوخشــىمىغان  بولۇپمــۇ 
ھېكايىلــەر  كەلگــەن  مەدەنىيەتتىــن 
ئۇلارنــى دۇنيانــى تېخىمــۇ كــەڭ دائىرىــدە 
قىلىــدۇ. ئىگــە  ئىمكانىيىتىگــە  چۈشــىنىش 

· بالىــلار قىيىــن ئەھۋالغــا دۇچ كەلگەنــدە 	
قولغــا  ۋەقەلىكلەردىــن  ھېكايىدىكــى 
كەلتۈرگــەن ئەقىــل - پاراســەت بىلــەن 
چىقىــش يولــى تاپالايــدۇ، ھېكايــە ئۇلارغا 

ئــازاب ۋە خۇشــاللىقنىڭ ھاياتنىــڭ 
ئىكەنلىكىنــى  قىســمى  بىــر  ئايرىلمــاس 

ئۆگىتىــدۇ.

بالىلارنــى بۈگۈنــى ۋە كەلگۈســىدە ئېھتىياجلىــق بولغــان ئېســىل 
ئىنســانىي قىممــەت - قاراشــلار بىلــەن قوراللاندۇرىــدۇ.

· بالىلارنىــڭ روھىــي دۇنياســىغا ئەخــلاق 	
ــرا  ــاراش، توغ ــەت، قىممــەت - ق - پەزىل
بولغــان غايــە - نىشــانلارنى ســىڭدۈرىدۇ.

ھېكايــە − بالىــلار ئۈچــۈن پەقــەت زوقلىنىــپ ئوقــۇپ قويىدىغــان 
ياكــى ھــەۋەس بىلــەن ئــاڭلاپ قويىدىغــان بىــر كۆڭــۈل ئېچىــش 
پائالىيىتىــلا ئەمــەس، ئەكســىچە ئىچىگــە كىرىــپ، ئۇنىــڭ ئىچىدىكــى 
قەھرىمانــلار بىلــەن بىرلىكتــە ياشــايدىغان ھاياتنىــڭ بىر پارچىســىدۇر. 
بالىــلار تەبىئىــي ھالــدا، ياخشــى روللاردىكى قەھرىمانلارغا ھېسداشــلىق 
قىلىــدۇ؛ ئۆزىنــى شــۇلارنىڭ ئورنىغــا قويىدۇ؛ ئۇلارنىــڭ ئۆزلىرىگە خاس 
كۆزىتىــش ئۇســۇلى، ياشــاش شــەكلى ۋە كىشــىلىك ئالاھىدىلىكلىرىنــى 
كۆزىتىــش ئارقىلىــق، شــۇلارغا ئوخشــاش تەپەككــۇر قىلىشــقا ۋە شــۇلارغا 
ئوخشــاش ھېــس قىلىشــقا تىرىشــىدۇ؛ قەھرىمانلارنىــڭ دوســتلىرى 
ئۇلارغىمــۇ دوســتتەك، دۈشــمەنلىرى ئۇلارغىمــۇ دۈشــمەندەك تۇيغــۇ 
بولىــدۇ.  جــور  قايغۇســىغىمۇ  خۇشــاللىقىغىمۇ،  ئۇلارنىــڭ  بېرىــدۇ؛ 
ھەتتــا بالىــلار ئۇلارنىــڭ ئورنىــدا ئۆزلىــرى قــارار بېرىشــكە تىرىشــىدۇ. 
ئەســلىدە بــۇ دېگەنلىرىمىــز پەقــەت بالىلاردىــلا ئەمــەس، چوڭلاردىمــۇ 

ــدۇر. كۆرۈلىدىغــان ئەھۋال

ھېكايــە − ئــەڭ ئۈنۈملــۈك بايــان تۈرلىرىدىــن بىرىــدۇر. ھېكايــە 
ئېيتىــش ئارقىلىــق ئــەڭ قىيىــن تېمىلارنىمــۇ ئاســانلا چۈشــەندۈرگىلى، 

ــدۇ.  ــى بولى ــى قالدۇرغىل ــاس ئىزلارن ــدە ئۇنتۇلم ــڭ قەلبى بالىلارنى
چۈنكــى، بالىلارنىــڭ ھەتتــا چوڭلارنىــڭ تەبىئىتىگىمــۇ چۈشــىنىش ۋە 
ئىــدراك قىلىشــتا ئابســتراكت، قــۇرۇق گەپلەرنــى ئاڭلاشــتىن بەكــرەك، 
بولىــدۇ.  يوشــۇرۇنغان  مايىللىقــى  ئــاڭلاش  پىكىرلەرنــى  كونكرېــت 
ــىدۇ.  ــەر كونكرېتلاشــتۇرۇلىدۇ، چۈشــىنىش ئاسانلىش ــدە پىكىرل ھېكايى
ــۇر  ــۇ چوڭق ــزدە تېخىم ــلار زېھنىمى ــق ئۇقۇم ــە ئارقىلى شۇڭلاشــقا، ھېكاي
يىلتىــز تارتىــپ، ئېســىمىزدە ئۇزۇنغىچــە ســاقلىنىپ قالىــدۇ. ھالبۇكــى، 
ئىتتىــك  ھــەم  چۈشــەنچىلەر  ئابســتراكت  ۋە  ھەقىقەتلــەر  ئوچــۇق 
ئۇنتۇلىــدۇ، ھــەم ئەقلىمىزنــى چارچىتىــپ، دىققىتىمىزنــى چېچىۋېتىدۇ.

ھېكايــە ئارقىلىــق چۈشــەندۈرۈش دىنىــي تەربىيەگــە نىســبەتەنمۇ 
بىــراق،  بىرىــدۇر.  ئۇســۇللاردىن  بولغــان  پــارلاق  ئــەڭ  كەلگۈســى 
دىققــەت قىلىشــقا تېگىشــلىك مۇھىــم نۇقتىلاردىــن بىــرى، بالىــلار 
ھېكايىلىــرى بىزنىــڭ مىللىــي خاســلىقىمىزغا يــات، دىنىمىــز ۋە قىممــەت 

ــرەك. ــلىقى كې ــلاپ بولماس ــلىرىمىزغا خى – قاراش

قولىڭىزدىكــى »تەســىرلىك ھېكايىلــەر« ناملىــق بــۇ كىتــاب بــەش 
قىســىمدىن تەركىــب تاپقــان يۈرۈشــلۈك ھېكايىلــەر توپلىمــى بولــۇپ، 
مۇھاجىرەتتىكــى روھىيىتــى قاغجىــراپ، مەنىــۋى تەشــنالىقى كۈنســېرى 
كۈچىيىــپ كېتىۋاتقــان ئۆســمۈرلەرنىڭ ســاغلام تەربىيەلىنىشــى ئۈچــۈن 
ئالاھىــدە ئەھمىيىتــى بــار دەپ قارىلىــپ تەييارلانــدى. كىتابتىكــى 
ــا ئىگــە  ھېكايىلــەر رېئــال دۇنيــادا يــۈز بەرگــەن، ســاپلىق ۋە چىنلىقق
ــەن،  ــى بىل ــلام ئەقىدىس ــاغلام ئىس ــى س ــۇپ، بالىلارن ــەر بول ۋەقەلىكل
مۇھىــم  يېتىلدۈرۈشــتە  قىلىــپ  ئەخلاقلىــق  گــۈزەل  ۋە  ئالىيجانــاب 

ــە. ــە ئىگ ئەھمىيەتك

ھېكايىلــەردە ئىلگىرىكــى ســالىھ كىشــىلەر، مەشــھۇر ســۇلتانلار، 

ئۆلىمــالار، قــازى - قۇزاتلار، ســاخاۋەتچى، ئاقكۆڭــۈل، ئالىيجاناب 
كىشــىلەرنىڭ ھاياتىدىكــى ئــەڭ تەســىرلىك ئىش - ئىزلىــرى قىزىقارلىق 
كارتــون رەســىملەر بىلــەن ماسلاشــتۇرۇپ بېرىلگــەن بولــۇپ، بالىلارنىڭ 
ھەتتــا چوڭلارنىڭمــۇ ئالاھىــدە دىققىتىنــى تارتىــدۇ،  بالىلارنىــڭ يۇمران 

قەلبىــدە ئۆچمــەس ئىزلارنــى قالدۇرىدۇ.

ئاللاھتىــن ئۇيغــۇر پەرزەنتلىــرى ئۈچــۈن تەقدىــم قىلىنغــان بــۇ 
ئاددىــي خىزمىتىمىزنــى ھەممەيلەنگــە مەنپەئەتلىك قىلىپ بېرىشــىنى ۋە 
ئۇيغــۇر ئەۋلادلىرىنىــڭ ئىمانلىــق، گــۈزەل ئەخلاقلىــق، قابىلىيەتلىــك، 
ياراملىــق يېتىشــىپ چىقىشــىنى تىلەيمىــز. شــۇنداقلا پەرزەنتلىرىمىزنىــڭ 
ــر  ــۇ ئەســەرنىڭ ھەربى ــان ب ســاغلام تەربىيەلىنىشــى ئۈچــۈن تەييارلانغ
چىــن  پايدىلىنىشــىنى  ئوقۇرمەنلەرنىــڭ  ھــەم  كىرىشــى  ئائىلىگــە 

دىلىمىزدىــن ئۈمىــد قىلىمىــز.
مۇھەممەد ئەمىن بېشارەت

بايۋەچچە قىز

ئىســىملىك،  ئەكــرەم  يېتىلگــەن  ئۆســۈپ  ئائىلىــدە  نامــرات 
ئەخلاقلىــق بىــر يىگىــت بــار ئىــدى. ئاتــا - ئانىســى ۋاپــات بولغاندىــن 
ــەردە  ــى مەكتەپل ــۇپ، ياخش ــپاناھ بول ــى باش ــا تاغىس ــن، ئۇنىڭغ كېيى
ئوقۇتتــى. ئــۇ كومپيۇتېــر ئىنژېنېرلىقى كەســپىنى لاياقەتلىــك پۈتتۈردى. 
ئــۆز ئالدىغــا ئىلغــار سىســتېمىلارنى يېزىــش، ھــەر خىــل يۇمشــاق 
ــدەك ئىشــلارنى  ــى دېگەن ــر رېمونتچىلىق ــى ياســاش، كومپيۇتې دېتاللارن

بىمــالال قىلالايدىغــان بولدى. 
لېكىــن، ئــۆز شــەھىرىدە 
ئۇنىــڭ قەدرىگە يېتىپ، 
ئىقتىســادىي جەھەتتىــن 
ئىقتىدارىنــى  قولــلاپ، 
قىلدۇرۇشــىغا  جــارى 
ياردەملىشــىدىغان بىــرەر 

ــدى. ــادەم چىقمى ئ

بىــر كۈنــى ئەكرەمنىــڭ كونــا دوســتى ئۇنىڭغا ئۇنىۋېرســىتېتتىكى 
مەلــۇم بىــر قىــز ساۋاقدىشــى بىلــەن ئۆيلىنىــش توغرىســىدا مەســلىھەت 
ــتا  ــتا - ئاس ــرەم ئاس ــىمۇ، ئەك ــراق بولس ــەل چاكىنى ــز س ــەردى. قى ب
ــە  ــنى كۆڭلىگ ــوي قىلىش ــەن ت ــڭ بىل ــىتىدە ئۇنى ــش مەقس يېتەكلىۋېلى

پۈكتــى.

ــۈز  ــلاپ، ي ــى تال ــر ۋاقىتن ــىپ بى ــۇلار مۇناس ــپ ئ ــۇنداق قىلى ش

كۆرۈشــتى. ئەكــرەم قىزغــا ئۇنىــڭ بىلــەن توي قىلغۇســى بارلىقىنى 
ئېيتتــى. قىــز تولىمــۇ ھــاكاۋۇر بولــۇپ، يىگىتنىــڭ ئۈستباشــلىرىغا بىــر 
قــۇر قــاراپ چىققاندىــن كېيىن، 

مەنســىتمىگەن ئاھاڭــدا:

تــوي  بىلــەن  ســىز   ‐
قانــداق  مېنــى  قىلســام، 
باقىســىز؟ بىــز قانــداق تۇرمــۇش 
ياخشىســى  ئــەڭ  كەچۈرىمىــز؟ 
ئوخشــاش  ئۆزىڭىزگــە  ســىز 

دېــدى.  ‐ تېپىۋېلىــڭ!  قىزنــى  بىــرەر  نامــرات 

ــدەك  ــاق چاققان ــا چاقم ــە گوي ــۆزلىرى ئەكرەمگ ــۇ س ــڭ ب  قىزنى
تۇيۇلــدى. ئــۇ پەيغەمبــەر ئەلەيھىسســالامنىڭ: »كىمكــى ئالــلاھ رازىلىقــى 
ئۈچــۈن كەمتــەر بولىدىكــەن، ئالــلاھ ئۇنىــڭ مەرتىۋىســىنى كۆتۈرىــدۇ؛ 
ئــۇ ئۆزىنــى كىچىــك كۆرســىمۇ، ئىنســانلارنىڭ كۆزىگــە چــوڭ كۆرۈنىدۇ؛ 
مەرتىۋىســىنى  ئۇنىــڭ  ئالــلاھ  قىلىدىكــەن،  تەكەببۇرلــۇق  كىمكــى 
ئىنســانلارنىڭ  تۇتســىمۇ،  چــوڭ  ئۆزىنــى  ئــۇ  گەرچــە  چۈشــۈرىدۇ؛ 
نەزىرىــدە كىچىــك كۆرۈنىــدۇ« دېگــەن ھەدىســىنى ئەســلەپ ئۆزىنــى 

ــدى. ــاران تەســتە تۇتۇۋال ئ

بىــر كۈنــى ئەكــرەم ياۋروپادىكــى تاغىســىغا ئۆزىنىــڭ كومپيۇتېــر 
ساھەســىدىكى لايىھــە ۋە پىروگراممىلىرىنــى ئەۋەتىــپ بــەردى. تاغىســى 
بۇلارنــى كۆرۈپ ئەكرەم بىلەن ھەمكارلىشــىپ تىجــارەت قىلىدىغانلىقىنى 
بىلــدۈردى. ئەكرەممــۇ بــۇ ســاھەدە پۈتــۈن تىرىشــچانلىقىنى ئىشــقا 
ئــادەم  ياراملىــق  كەلگۈســىدە  قازىنىــپ،  مۇۋەپپەقىيــەت  ســېلىپ، 

بولۇشــقا بــەل باغلىــدى...

ئارىدىن توپتوغرا بەش يىل ئۆتتى.

بىــر كۈنــى مەزكــۇر بايۋەچچــە قىــز شــەھەردىكى چــوڭ بىر ســودا 
ــۇ  ــدى. ئ ــەن ئۇچرىشــىپ قال ــرەم بىل ــپ ئەك ــازار ئايلىنىۋېتى ســارايدا ب
ئۆزىنىــڭ بايلىقىنــى كــۆز - كــۆز قىلىــش بىلــەن بىرگــە، ئەكرەمنىــڭ 

ئەھۋالىنــى بىلىــپ بېقىــش مەقســىتىدە:

‐ ھــەي، ئەھۋالىڭىــز قانــداق؟ ‐ دېــدى مەســخىرە قىلغــان 
قىياپەتتــە. يىگىــت قىزغــا مىيىقىــدا كۈلــۈپ قويــۇپ جــاۋاب بەرمىــدى. 

ــاي: ــە توختىم ــز يەن قى

‐ مــەن ناھايىتــى قابىلىيەتلىــك بىــر يىگىت بىلــەن توي قىلغان 
ئىدىــم. بىلەمســىز؟ ئۇنىــڭ ئايلىــق مائاشــى 3000 دوللار. ســىزچۇ؟ ســىز 

ئايــدا قانچــە پــۇل تاپالايســىز؟ ‐ دېــدى تولىمۇ تەكەببۇرانــە قىياپەتتە.

ــڭ  ــۇ قىزنى ــرەم ب  ئەك
ئۆزگەرمىگەنلىكىنــى  تېخــى 
بىلىــپ يەتتــى. ئۇلار شــۇنداق 
تۇرغانــدا قىزنىــڭ يولدىشــى 
كېلىــپ، ئەكرەمنــى كــۆرۈپ 

ــەن: ــەت بىل ھۆرم

‐ خوجايىــن، ســىزمۇ 
بــۇ يــەردە ئىكەنســىز - دە! 

ــاراپ: ــا ق ــە ئايالىغ ــۇنداق دېگىنىچ ــۇ ش ــدى. ئ ‐ دې

‐ بۇ يىگىتنىڭ كىملىكىنى بىلەمســەن؟ بۇ بىزنىڭ شــىركەتنىڭ 

خوجايىنــى، ‐ دەپ ئەكرەمنــى ئېغىــزى - ئېغىزىغــا تەگمــەي 
ماختــاپ، تونۇشتۇرۇشــقا باشــلىدى.

ــدى.  ــلا قال ــراپ قېتىپ ــەي، گاڭگى ــنى بىلەلم ــە دېيىش ــز نېم قى
ــى  ــى چۈشەندۈرگۈس ــىلەرنى دەپ ئۆزىن ــر نەرس ــڭ بى ــا ئۇنى ــۇ تاپت ش
بولســىمۇ، بوغۇزىغــا بىــر نەرســە كەپلىشــىپ قالغانــدەك ئاغزىغــا گــەپ 
كەلمەيۋاتاتتــى. يىگىــت ئېســىل كىيىنگــەن ھىجابلىــق ئايالــى ۋە ئومــاق 

ــۇرۇپ: ئوغلىنــى كۆرســىتىپ ت

‐ بــۇ تاغامنىــڭ قىــزى، مېنىــڭ ئايالىم بولىدۇ. بۇ بولســا ئوغلۇم. 
ئايالىمنىڭ ياردىمى ۋە دۇئاســى 
ئۇلاشــتۇق.  بۈگۈنگــە  بىلــەن 
ــدۇ:  ــداق دەي ــلاھ مۇن ــۇغ ئال ئۇل
نەرســەڭگە  ﴿بىلمەيدىغــان 
بىلمىگــەن  )يەنــى  ئەگەشــمە 
نەرســىلىرىڭ ھەققىدە ئالدىراپ 
)ئىنســان  بەرمــە!(.  باھــا 
قىيامــەت كۈنــى( قــۇلاق، كــۆز، 
دىــل )يەنــى ســەزگۈ ئەزالىرىنىــڭ( قىلمىشــلىرى ئۈســتىدە ھەقىقەتــەن 
ســوئال قىلىنىــدۇ. ســەن زېمىنــدا مەغرۇرانــە يۈرمىگىــن، )ھاكاۋۇرلۇقتىن 
ئايىغىــڭ بىلــەن( يەرنــى تېشىۋېتەلمەيســەن، )ھەرقانچــە گىدەيگىنىــڭ 
بىلەنمــۇ ئېگىزلىكتــە( تاغلارغــا تەڭلىشەلمەيســەن. يۇقىرىقى ئىشــلارنىڭ 

ــدۇر﴾1. ــدا يامان ــڭ دەرگاھى ــۇپ، ئاللاھنى ــھ بول ــى قەبى ھەممىس

يەنــە پەيغەمبــەر ئەلەيھىسســالاممۇ مۇنــداق دېگــەن: »قەلبىــدە 

1( ئىسرائىل سۈرىسى، 36-38 - ئايەتلەر.

زەررىچــە كىبىــر بــار كىشــى جەننەتكــە كىرەلمەيــدۇ«2.

2( مۇسنەد ئەھمەد، 3947.

تالاق ھوقۇقى

ئــەر - ئايــال ئىككىيلــەن ئۆزئارا جېدەللىشــىپ قالــدى. ئايالنىڭ 
چىقىــپ  تۇيۇقســىز  ئېغىزىدىــن 
كەتكــەن بىــر ئېغىــز گــەپ بىلــەن 
تۇرمۇشــى  ئۇلارنىــڭ  بىردەمدىــلا 
بولــۇپ  ئۈســتۈن   - ئاســتىن 
جېــدەل  ئىككىســىنىڭ  كەتتــى. 
ئەۋجگــە  تــازا  ماجىرالىــرى   -
ئاچچىقىغــا  ئايــال  چىققانــدا، 

قىلــدى... تەلــەپ  ســۆز  يولدىشــىدىن  چىدىمــاي 

بۇنــى ئاڭلىغــان ئــەر دەرغــەزەپ بولــۇپ، يانچۇقىدىــن بىــر ۋاراق 
قەغەزنــى چىقىرىــپ، ئۈســتىگە مۇنــۇ قۇرلارنــى يېزىشــقا باشــلىدى:

ــۇم  ــل - ھوش ــەن. ئەقى ــالان بولىم ــى پ ــڭ ئوغل ــەن پالاننى »م
ناھايىتــى جايىــدا. شــۇنى ئېنىــق ئېيتىمەنكــى، مــەن ئايالىمنــى ياخشــى 

كۆرىمەن، ئۇنىڭدىن ئايرىلىشــنى 
قەتئىــي خالىمايمــەن، قانــداق 
ئىــش بولۇشــىدىن قەتئىينــەزەر، 
قويــۇپ  ھەرگىــز  ئايالىمنــى 
بەرمەيمــەن. ئۇنــى ھېچقانــداق 
ئــۇ  قىلمايمــەن.  تــەڭ  ئايالغــا 

ئەبەدىلئەبــەد مېنىــڭ ئايالىــم بولىــدۇ«.

ــۇزۇپ قويۇپــلا،  ــا ســېلىپ، ئايالىغــا تۇتق ــەر خەتنــى كونۋېرتق ئ
ســىرتقا چىقىــپ كەتتــى. بىرھازادىــن كېيىــن ئايــال خاتالىقىنــى ھېــس 
قىلىــپ، ئاچچىقــى يانــدى. يولدىشــىدىن ئالدىــراپ ســۆز تەلــەپ 
قىلغانلىقىغــا قاتتىــق پۇشــايمان قىلــدى. ئايــال گويــا پاتقاققــا پېتىــپ 
ــە  ــنى، نېم ــە بېرىش ــنى، نەگ ــە قىلىش ــدا نېم ــارە ھال ــدەك بىچ قالغان
ــز  ــۋالا تې ــەش دېگۈچــە بۇنچى ــى. ھــەش - پ دېيىشــنى بىلەلمەيۋاتاتت
يولدىشــىدىن خېتىنــى ئېلىــپ، ئايرىلىــپ قالغانلىقىنــى ئويلىغىنىــدا، 

ــى. ــۇ غــەش بولاتت ــى تېخىم كۆڭل

ئايــال ئىچــى پۇشــۇپ نېمــە قىلىشــنى بىلەلمــەي تۇرغــان پەيتتــە 
يولدىشــى ئۆيگــە كىــردى ۋە بىــر ئېغىزمــۇ گــەپ قىلمــاي، ياتــاق ئۆيىگــە 
ــىكنى  ــپ ئىش ــن كېلى ــىنىڭ كەينىدى ــال يولدىش ــى. ئاي ــپ كەتت كىرى

چەكتــى... ئــەر غــەزەپ بىلەن:

‐ نېمــە ئىشــىڭ بــار؟ ‐ 
دەپ ۋارقىرىــدى. ئايــال:

قــالاي،  ئۆتۈنــۈپ   ‐
ــىڭىز.  ــان بولس ــىكنى ئاچق ئىش
بىرئــاز پاراڭلاشــقان بولســاق، 
ــەر  ــاۋازدا. ئ ــەس ئ ــدى پ ‐ دې

ئويلىنىــپ قالــدى... بىردەمدىــن كېيىــن ئىشــىكنى ئاچتــى. ئايــال 
ئىــدى. غەمكىــن  ناھايىتــى 

ئــۇ  مــەن  بولســىڭىز.  باققــان  ســوراپ  ئۆلىمادىــن  بىــرەر   ‐
گەپلەرنــى قەســتەن دېمىگــەن ئىدىم. ئەمدى دېگەنلىرىمگە پۇشــايمان 

قىلىۋاتىمــەن. ئاچچىقىڭىزنــى كەلتــۈرۈپ قويــدۇم، ‐ دېــدى ئايــال 
ــدا. ناھايىتــى قايغۇرغــان ھال

باقمىغاچقــا،  ئوقــۇپ  خەتنــى  ئېچىــپ،  كونۋېرتنــى  ئايــال 
ئويلايتتــى. دەپ  قىلىۋەتتــى،  تــالاق  مېنــى  يولدىشــىم  كۆڭلىــدە 

ئــەر  دېــدى   ‐ قىلدىڭىزمــۇ؟  پۇشــايمان  راســتتىنلا  ســىز   ‐
قــاراپ. چىرايىغــا  قايغۇلــۇق  ئايالىنىــڭ 

‐ ھەئــە، ئالــلاھ گــۇۋاھ بولســۇنكى، مــەن ھەقىقەتەن پۇشــايمان 
قىلدىــم، ‐ دېــدى ئايــال بېشــىنى تــۆۋەن ســېلىپ تۇرۇپ.

ــى  ــان خەتلەرن ــپ، يازغ ــى ئېچى ــاۋۋال كونۋېرتن ــا ئ ــەر ئايالىغ ئ
ــى  ــال خەتن ــى. ئاي ــنى ئېيتت ــارار چىقىرىش ــن ق ــپ، ئاندى ــۇپ بېقى ئوق
كۆزلىرىگــە  ئوقــۇپ، 
ئىشــەنمەيلا قالــدى. شــۇ 
تاپتــا ئايالنىڭ خۇشــاللىقى 
ئىچىگــە ســىغمايۋاتاتتى... 
خۇشــاللىقتىن  ئايــال 
يىغــلاپ تــۇرۇپ، ئېرىنىــڭ 
قولىنــى ســۆيۈپلا كەتتــى 

دېــدى: مۇنــداق  ۋە 

‐ ئالــلاھ بىلــەن قەســەمكى، مــەن كەچۈرگۈســىز گەپلەرنــى 
ــالاق  ــى ت ــىز مېن ــم. س ــان ئىدى ــاپ قويغ ــى قوزغ ــپ، غەزىپىڭىزن قىلى
بــۇ  قىپســىز.  ســۆزلەرنى  ناھايىتــى چىرايلىــق  ئورنىغــا  قىلىشــنىڭ 
نېمىدېگــەن ئۇلــۇغ دىــن ھــە! دىنىمىــز تــالاق ھوقۇقىنــى ئــەر كىشــىگە 
ــۇق  ــۇ ھوق ــاۋادا ب ــى ياخشــى قىپتىكــەن ئەمەســمۇ؟! ن ــپ ناھايىت بېرى

مــاڭا بېرىلگــەن بولســا، مــەن ســىزنى شــۇ چاغدىــلا ئــۈچ تــالاق 
قىلىۋېتىــپ، كېيىــن پۇشــايماننى ئالغىلــى قاچــا تاپالمــاي قالاركەنمــەن.

ئەر تەبەسسۇم قىلىپ تۇرۇپ مۇنداق دېدى:

‐ ئېســىڭىزدە بولســۇنكى، پەيغەمبەر ئەلەيھىسســالام: »چىرايلىق 
ــەن  ــەن بىل ســۆز ســەدىقە بەرگ
يەنــە  دېگــەن3.  بــاراۋەردۇر« 
ــالا مۇنــداق دېگــەن:  ــلاھ تائ ئال
ئېيتقىنكــى،  ﴿بەندىلىرىمگــە 
ســۆزلەرنى  ياخشــى  ئــۇلار 
شۈبھىســىزكى،  قىلســۇن. 
ئارىســىدا  ئۇلارنىــڭ  شــەيتان 

پىتنە قوزغايدۇ، شــەيتان ئىنســانغا ھەقىقەتەن ئاشــكارا دۈشــمەندۇر﴾4؛ 
ــى  ــەر ئۇلارن ــڭلار، ئەگ ــك قىلى ــە تىرىكچىلى ــەن چىرايلىقچ ــۇلار بىل ﴿ئ
ياقتۇرمىســاڭلار )ســەۋر قىلىــڭلار(. چۈنكــى ســىلەر ياقتۇرمايدىغــان 
ئىشــتا ئالــلاھ كــۆپ خەيرىيەتلەرنــى پەيــدا قىلىشــى مۇمكىــن﴾5.

3( سەھىھ ئىبنى خۇزەيمە، 1494.
4( ئىسرا سۈرىسى، 53 - ئايەت.

5( نىسا سۈرىسى، 19 - ئايەت.

تۇيۇقسىز ئۆزگىرىش

قىــز  بىــر  دىيانەتلىــك  ۋە  ئەخلاقلىــق  ناھايىتــى  پاتىمــە 
ئىــدى. ئۇنىۋېرســىتېتتا ئوقــۇش 
ئۇيغــۇن  ئىســلامغا  جەريانىــدا 
كىيىنمەيدىغــان بىــر ساۋاقدىشــىغا 
نەســىھەت  چىرايلىــق  ئىزچىــل 
ساۋاقدىشــى  تــۇردى.  قىلىــپ 
ئۇنىــڭ تەســىرىدە بــارا - بــارا 
ئــۆز  نامازنــى  ياخشــىلىنىپ، 
ۋاقتىــدا، تاشــلىماي ئوقۇيدىغــان بولــدى. ئۇنىــڭ ئۈســتىگە قۇرئــان، 
ھەدىــس ۋە دۇئالاردىــن نۇرغــۇن نەرســىلەرنى يادلىۋالــدى. ئــۇ ھەمىشــە 
ئائىلىســىدە پاتىمەنىــڭ ياخشــى گېپىنــى قىلاتتــى. نەتىجىــدە، ئۇنىــڭ 
ــر  ــدى. بى ــە قىزىقىــپ قال ــر ئاكىســى جەمىــل پاتىمەگــە غايىبان ئىنژېنې
ــدى.  ــىتېتقا كەل ــۈن ئۇنىۋېرس ــۆرۈش ئۈچ ــى ك ــل پاتىمەن ــى جەمى كۈن
پاتىمــە يىگىتنىــڭ قاراشــلىرىدىن ئۆزىگــە دىققــەت قىلىۋاتقانلىقىنــى 

ھېــس قىلــدى.

بىر كۈنــى پاتىمە كۇتۇپخانىدا 
كىتــاب ئوقــۇپ ئولتۇراتتــى. ھېلىقــى 
ئاســماندىن  تۇيۇقســىز  يىگىــت 
بولــۇپ،  پەيــدا  چۈشــكەندەكلا 

پاتىمەگــە تــوي تەكلىپــى قويــدى.

بولســۇن،  ئامانــەت  بېــرەي،  دەپ  ســىرنى  بىــر  ســىزگە   ‐
ھېچكىمگــە دېمــەڭ، ‐ دېــدى پاتىمــە جەمىلگــە ئىشــەنچ بىلــەن. 

بــەردى. ۋەدە  ســاقلايدىغانلىقىغا  ئامانەتنــى  جەمىــل 

‐ مــەن شــېكەر كېســىلىگە گىرىپتــار بولــۇپ قالدىــم، ‐ دېــدى 
پاتىمــە، ‐ شــۇڭا، بــۇ ئەھۋالنــى ســىزگە ئالدىــن دەپ قويۇشــنى 
ــار.  ــم ب ــڭ شــۇنداق ئەيبى ــڭ. مېنى ــپ بېقى ــۆردۈم. ئويلىنى ــق ك مۇۋاپى
ئالــلاھ  ئەلەيھىسســالامنىڭ: »مەرھەمەتلىــك كىشــىلەرگە  پەيغەمبــەر 
مەرھەمــەت قىلىــدۇ، يــەر يۈزىدىكىلەرگــە رەھىــم - شــەپقەت قىلىــڭلار، 
ئاســماندىكى زات ســىلەرگە رەھىــم - شــەپقەت قىلىــدۇ«6 دېگــەن 

ــاڭ. ــىڭىزدىن چىقارم ــىنىمۇ ئېس ھەدىس

بــۇ گەپلــەر جەمىلنىــڭ بېشــىغا چاقمــاق چاققانــدەك تۇيۇلــدى. 
ئەتىســى يىگىــت پاتىمــە بىلــەن 

ئۇچرىشــىپلا مۇنــداق دېــدى:

ــر  ــاغلام بى ــەن ساپس ‐ م
يىگىــت. ســاغلام قىــز بىلــەن 
ســاغلام  قىلىشــنى،  تــوي 
پەرزەنــت كۆرۈشــنى خالايمــەن. 
ــەلگە  ــوق كېس ســىز شىپاســى ي
شــۇڭا،  بولۇپســىز.  گىرىپتــار 

مــەن ســىز بىلــەن تــوي قىلالمىغۇدەكمــەن.

جەمىــل شــۇنداق دېگىنىچــە ئۆرۈلۈپــلا كېتىــپ قالــدى. پاتىمــە 

6( تىرمىزىي، 1923.

جەمىلنىــڭ بۇنچىــۋالا تېــز ئۆزگىرىــپ قالغانلىقىدىــن تولىمــۇ 
ــورۇن  قايغــۇردى ۋە كۈندىــن - كۈنگــە ســالامەتلىكى ناچارلىشــىپ، ئ
ــۇزۇن ئۆتمەيــلا جەمىــل ئامانەتكــە  تۇتــۇپ يېتىــپ قالــدى. ئارىدىــن ئ

ــى.  ــىرلىرىنى يېيىۋەتت ــڭ س ــپ، ئۇنى ــەت قىلى خىيان

ئۇلــۇغ ئالــلاھ مۇنــداق دەيــدۇ: ﴿شۈبھىســىزكى، ئالــلاھ ســىلەرنى 
ــۈم  ــۆز ئىگىســىگە قايتۇرۇشــقا، كىشــىلەر ئارىســىدا ھۆك ــى ئ ئامانەتلەرن
قىلغانــدا ئادىــل ھۆكــۈم قىلىشــقا بۇيرۇيــدۇ. ئالــلاھ ســىلەرگە ھۆكــۈم 
ــلاھ ھەقىقەتــەن ســۆزۈڭلارنى  قىلغــان ئىــش نېمىدېگــەن ياخشــى! ئال

ئــاڭلاپ تۇرغۇچىــدۇر ۋە ھەممىنــى كــۆرۈپ تۇرغۇچىــدۇر﴾7.

ســىرىنى  پاتىمەنىــڭ  ئاكىســىنىڭ  سىڭلىســى  جەمىلنىــڭ 
ســاقلىمىغانلىقىنى ئــاڭلاپ، قاتتىــق ئاچچىقــى كەلــدى ۋە ئۇنىڭغــا 
ــدى:  ــلىتىپ قوي ــىنى ئەس ــۇ ھەدىس ــالامنىڭ مۇن ــەر ئەلەيھىسس پەيغەمب
»تــۆت تۈرلــۈك ئىــش بــار: قانداق ئادەمدە مۇشــۇ ئىشــلارنىڭ ھەممىســى 
تېپىلســا، ھەقىقىــي مۇناپىــق بولىــدۇ. نــاۋادا ئۇلاردىــن بىــرى تېپىلىــپ 
قالســا، تاكــى ئۇنــى تاشــلىمىغۇچە مۇناپىقلىقتىــن بىــر ئالامــەت بولغــان 
ــان  ــىلا يالغ ــش، سۆزلىس ــەت قىلى ــىلا خىيان ــەت قويۇلس ــدۇ: ئامان بولى
ســۆزلەش، ۋەدە قىلســىلا خىلاپلىــق قىلىــش، جېدەللەشســىلا ئېغىزىنــى 

ــۇزۇش«8. ب

كــۆرۈپ،  ھالىنــى  پەرىشــان  قىزىنىــڭ  دادىســى  پاتىمەنىــڭ 
ئۇنىــڭ ئازابىنــى يەڭگىللىتىــش ئۈچــۈن، ئۆمــرە ھەجىگــە ئېلىــپ 
ــڭ  ــر موماينى ــانغان بى ــدا ياش ــش جەريانى ــرە قىلى ــە ئۆم ــاردى. پاتىم ب
ناھايىتــى ئۇسســاپ، قىينىلىــپ كەتكەنلىكىنــى كــۆرۈپ، ئۇنىڭغــا ســۇ 

7( نىسا سۈرىسى، 58 - ئايەت.
8( سەھىھۇلبۇخارىي، 34.

ــاي  ــەردى. موم ــپ ب ــپ، باشــقا ئىشــلىرىنىمۇ قىلى ــپ بېرى ئەكېلى
ئۇنىڭغــا كــۆپ رەھمــەت ئېيتتــى ۋە ئۇنىــڭ بىلــەن خېلــى ئۇزۇنغىچــە 
ــارا تونۇشــۇپمۇ  ــەن ئۆزئ ــدا ئىككىيل پاراڭلاشــتى. پاراڭلىشــىش جەريانى

ــدى. قال

موماينىــڭ ئېيتىشــىچە، ئۇنىــڭ 
ئوغلــى  بىــر  ئەخلاقلىــق  ناھايىتــى 
بــار ئىكــەن. پاتىمــە يۇرتىغــا قايتىــپ 
ــى  ــڭ ئوغل ــن، ئۇنى ــن كېيى كەلگەندى
قىزغــا تــوي تەكلىپــى قويــدى. ئــۇ 

كېيىــن،  بىلگەندىــن  ئىكەنلىكىنــى  كېســىلى  شــېكەر  پاتىمەنىــڭ 
ــوي  ــۇلار ت ــەي ئ ــۇزۇن ئۆتم ــدى. ئ ــلىق قىل ــۇ ھېسداش ــا تېخىم ئۇنىڭغ

ــدى. ــك بول ــۇل پەرزەنتلى ــر ئوغ ــاق بى ــپ، ئوم قىلى

كۈنلەرنىــڭ بىرىــدە پاتىمــە ئۇنىۋېرســىتېتتىكى ساۋاقدىشــى 
بىلەن ئۇچرىشــىپ قالدى. ئۇنىڭ پاتىمەنى كېســەل دەپ تاشــلىۋەتكەن 
ئاكىســى جەمىــل باشــقا بىــر قىز بىلــەن توي قىلغان بولــۇپ، ئۇنىڭدىن 

مېيىــپ  بالىســىنىڭ  تۇغۇلغــان 
ئىكەنلىكىنــى، يىگىتنىــڭ ئېغىــر 
كېســەلگە گىرىپتار بولغانلىقىنى، 
بىلــەن  بالىســى  ئايالىنىــڭ 
كېســەل يولدىشــىنى تاشــلاپ، 
ئۆيىگــە  ئانىســىنىڭ   - ئاتــا 
ئاڭلىــدى.  كېتىۋالغانلىقىنــى 

نېمىــلا بولمىســۇن، پاتىمــە ئۇنىــڭ ئۈچــۈن قايغــۇردى. قىــز پاتىمەدىــن 
ــا قىلىــپ  ــۇ قىلىشــىنى ۋە شــىپا تېپىشــى ئۈچــۈن دۇئ ئاكىســىنى ئەپ

قويۇشــىنى ئۆتۈنــدى. پاتىمــە ناھايىتــى ئــاق كۆڭــۈل قىــز ئىــدى. 
يىگىتنىــڭ شــىپالىقى ئۈچــۈن دۇئــا قىلــدى. ئــۇزۇن ئۆتمــەي جەمىلنىــڭ 

ــاقايدى. ــەللىمازا س ــىلى س كېس

ــا  ــلاھ مۇنــداق دەيــدۇ: ﴿ســىلەرگە )يەنــى جېنىڭلارغ ــۇغ ئال ئۇل
ياكــى مېلىڭلارغــا( ھەرقانــداق مۇســىبەت يەتســە، ئــۇ ئۆزۈڭلارنىــڭ 
گۇناھىڭلارنــى  نۇرغــۇن  ئالــلاھ  يېتىــدۇ.  تۈپەيلىدىــن  گۇناھىــڭلار 
ئەپــۇ قىلىــدۇ. )ئەپــۇ قىلمايدىغــان بولســا، بــالا - مۇســىبەتتىن ھېــچ 
قۇتۇلالمــاس ئىدىــڭلار(. ســىلەر مەيلــى زېمىنــدا بولســۇن، مەيلــى 
ــىلەر،  ــپ قۇتۇلالمايس ــن قېچى ــڭ ئازابىدى ــۇن، ئاللاھنى ــماندا بولس ئاس

ــۇر﴾9. ــكار يوقت ــى مەدەت ــت ياك ــقا دوس ــن باش ــىلەرگە ئاللاھتى س

9( شۇرا سۈرىسى، 30 - ئايەت.

سەدىقىنىڭ كارامىتى

يولدىشــى ۋاپــات بولــۇپ، ئــۈچ بــالا بىلــەن تــۇل قالغــان ئائىشــە 
ــتا  ــون ياش ــى ئ ــڭ چوڭ ــدى. بالىلارنى ــار ئى ــال ب ــر ئاي ــىملىك بى ئىس
بولــۇپ، يولدىشــىدىن ئۇلارغــا تىلغــا ئالغــۇدەك بىــرەر نەرســە قالمىغــان 

ئىــدى.

يولدىشــىنىڭ  ئائىشــە 
تەكشــۈرۈش  ھېســاباتىنى 
مەلــۇم  ئۇنىــڭ  جەريانىــدا، 
بىــر ســودىگەردىن 10 مىــڭ 
بارلىقىنــى  ئېلىشــى  جۈنــەي 
ئــادۋوكات  ئائىشــە  بىلــدى. 

ئىــزدەپ، ئۇنىڭغــا قــەرز ھۆججىتىنــى بــەردى. ئــادۋوكات مەھكىمىگــە 
ــە  ــودىگەر مەھكىمىگ ــدى. س ــەرز قىل ــتىدىن ئ ــودىگەر ئۈس ــپ، س بېرى
چاقىرتىلــدى. قــازى چــالا - پۇلا يېزىلغان بۇ ھۆججەتنىڭ ســودىگەرنى 
بولالمايدىغانلىقىنــى  ئىســپات  يېتەرلىــك  ئۈچــۈن  تارتىــش  ســوتقا 
بىلســىمۇ، ئــۈچ بــالا بىلــەن قالغــان بــۇ تــۇل ئايالغــا يــاردەم قىلغۇســى 
كەلــدى. ســوت باشــلىنىپ، قــازى ســودىگەرگە مۇنــداق دېــدى:

ــۇ.  ــالا بىلــەن يولدىشــىدىن ئايرىلىــپ قاپت ــۈچ ب ــال ئ ــۇ ئاي ‐ ب
ســىزمۇ ھامــان بىــر كۈنــى ئۆلــۈپ كېتىســىز ۋە ئالــلاھ ئالدىــدا ســوئال 
- ســوراققا تارتىلىســىز. ئالــلاھ بــۇ ئايالنىــڭ يولدىشــىنىڭ ســىزدە 10 

مىــڭ جۈنــەي پۇلــى بارلىقىنــى 
ســىلەرنىڭ  ئالــلاھ  بىلىــدۇ. 
ــدۇ،  ــپ تۇرى ــى بىلى ئەھۋالىڭلارن
ــي  ــە مەخپى ــچ نەرس ــا ھې ئۇنىڭغ
قالمايــدۇ. قىيامــەت كۈنى ســىزنى 
ــر  ــۇزۇپ قالىدىغــان بىردىنبى قۇتق
نەرســە ئۈســتىڭىزدىكى قەرزنــى 
بــۇ  ســىز  قىلىۋېتىشــتۇر.  ئــادا 

ــىز؟ ــداق قارايس ــىغا قان ــڭ دەۋاس ئايالنى

سودىگەر بىرئاز ئويلىنىۋالغاندىن كېيىن:

ــش -  ــۈن ئېلى ــەن پۈت ــڭ، م ــەت بېرى ــۈن مۆھل ــر ك ــاڭا بى ‐ م
بېرىشــلىرىمنى قايتىدىــن كۆزدىــن كەچــۈرۈپ چىقــاي، ‐ دېــدى. قــازى 
ســودىگەرنىڭ گــەپ - ســۆز ۋە چىــراي - ئىپادىلىرىگــە قــاراپ ئۇنىــڭ 

دىيانەتلىــك كىشــى ئىكەنلىكىنــى پەملىــدى - دە:

ــەس،  ــدە ئەم ــن مەھكىمى ــەيلى. لېكى ــە كۆرۈش ــدۇ، ئەت ‐ بولى
ــدى. ــڭ، ‐ دې ــە كېلى ئۆيۈمگ

ئەتىســى ســودىگەر قازىنىــڭ ئۆيىگــە كەلــدى. ئۆيــدە ئايــال ۋە 
ئۇنىــڭ ئــۈچ يېتىــم بالىســى ئولتۇراتتــى. ســودىگەر 10 مىــڭ جۈنەيگــە 

يەنــە 5000 جۈنــەي قوشــۇپ بــەردى ۋە قازىغــا قــاراپ:

‐ بەلكــى بــۇ ئايالنىــڭ يولدىشــى 5000 جۈنەينــى يېزىــپ 
قويۇشــنى ئۇنتــۇپ قالغــان بولســا كېــرەك. بۇنىمــۇ بېــرەي، ‐ دېــدى.

ئائىشــە كۆزلىرىگــە لىققىــدە يــاش ئالــدى ۋە خۇشــاللىقتىن 
ســودىگەرگە تەشــەككۈر بىلــدۈرۈپ، ھەققىــدە خەيرلىــك دۇئالارنــى 

قىلــدى. ئاندىــن بالىلىرىنــى ئېلىــپ، ئۆيىگــە خۇشــال - خــۇرام 
ــى. ــدا قايتت ھال

ئــۈچ كۈندىــن كېيىــن ئائىشــە ئۆيىدىن يەنە بىــر پارچە ھۆججەت 
ســودىگەرنىڭ  ئۇنىڭــدا  تاپتــى. 
زىممىســىدىكى قەرزنــى ئاللىقاچــان 
تۆلــەپ بولغانلىقــى يېزىلغــان ئىــدى. 
ــە  ــۈرۈپ يەن ــى كۆت ــە ھۆججەتن ئائىش
قازىنىــڭ ھۇزۇرىغــا بــاردى. قــازى 
كېلىشــكە  چاقىرىــپ  ســودىگەرنى 
ئــادەم ئەۋەتتــى. ســودىگەر قازىنىــڭ 
ھۇزۇرىغــا كەلگەنــدە، ھەممەيلــەن 

ئۇنىــڭ چىرايىدىــن خۇشــاللىق ئالامىتىنــى كــۆردى. قــازى تەبەسســۇم 
قىلىــپ ســورىدى:

ــۇرۇپ  ــان قايت ــى ئاللىقاچ ــىز قەرزن ــى! س ــۋادار كىش ــەي تەق ‐ ئ
بوپتىكەنســىز، شــۇنداقتىمۇ يەنــە زىيادىســى بىلــەن قايتۇرۇپســىز. 
ــى  ــۇنداق قىلغانلىقىڭىزن ــقا ش نېمىش

چۈشــەندۈرۈپ قويامســىز؟

سودىگەر مۇنداق دېدى:

قەســەم  بىلــەن  ئالــلاھ   ‐
قىلىمەنكــى، مــەن ئۇ كۈنــى بەرگەن 
15 مىــڭ جۈنەينــى خەتەرلىــك بىــر 
كېســەلگە گىرىپتــار بولغــان قىزىمنى 
ــاڭا  ــم. ســىزگە »م ــدۇرۇش ئۈچــۈن تەييارلىغــان ئىدى ئوپېراتســىيە قىل

بىــر كــۈن مۆھلــەت بېرىــڭ!« دېگــەن كۈنــى مــەن قىزىمنــى 
ئوپېراتســىيە قىلدۇرىدىغــان كــۈن ئىــدى. مــەن شــۇ چاغــدا پەيغەمبــەر 
ئەلەيھىسســالامنىڭ: »پــۇل - ماللىرىڭلارنــى زاكات بىلــەن پــاكلاڭلار، 
كېســەللىرىڭلارنى ســەدىقە بىلــەن داۋالاڭلار، بالايىئاپەتلەرگــە دۇئــا 
ــم  ــىمگە ئالدى ــىنى ئېس ــەن ھەدىس ــۇرۇڭلار«10 دېگ ــل ت ــەن تاقابى بىل
ــال  ــۇل ئاي ــۇ ت ــۆزۈڭ بىلىســەن. ئ ــم! ئ ــەي ئاللاھى ــا: »ئ - دە، ئاللاھق
يېتىــم بالىلىــرى بىلــەن پــۇل - مالغــا ھەقىقەتــەن ئېھتىياجلىــق ئىكەن. 
قىزىمنىــڭ كېســىلىگە ئــۆزۈڭ شــىپالىق ئاتــا قىلغىــن، ســەن ھەممىگــە 

دۇئــا  دەپ  قادىرســەن!« 
قىلدىــم. ئەتىســى قىزىمنــى قايتــا 
ئىــش،  قىزىــق  تەكشــۈرتتۇق. 
ســاقىيىپ  ســەللىمازا  قىزىــم 
ئۇنــى  بولــۇپ،  كەتكــەن 
ئوپېراتســىيە قىلىشــنىڭ ھاجىتــى 
بۇنىڭدىــن  ئىــدى.  قالمىغــان 
ــران قېلىشــتى.  ــۇ ھەي دوختۇرلارم

مــەن ئاللاھقــا كــۆپ ھەمدۇســانا ئوقــۇدۇم. كېچىســى قىيامــدا تــۇردۇم، 
كۈنــدۈزى روزا تۇتتــۇم. نــاۋادا بۇنىڭدىــن كېيىنمــۇ ئۇلارنىــڭ مــاڭا 

قانــداق ئېھتىياجــى بولســا، مــەن ئورۇنداشــقا تەييــار.

ئۇلــۇغ ئالــلاھ مۇنــداق دەيــدۇ: ﴿ئالــلاھ يولىــدا پــۇل - مېلىنــى 
ــپ(  ــە تېرىلى ــى يەرگ ــان نەرسىس ــەرپ قىلغ ــڭ )س ــەرپ قىلغانلارنى س
يەتتە باشــاق چىقارغان، ھەر باشــىقىدا 100 تال دان تۇتقان بىر دانغا 
ئوخشــايدۇ. ئالــلاھ خالىغــان بەندىســىگە ھەسســىلەپ ســاۋاب بېرىــدۇ. 

10( بەيھەقىي: »سۇنەن كۇبرا«، 6593.

ئاللاھنىــڭ مەرھەمىتــى )چەكلىــك ئەمــەس( كەڭــدۇر، ئالــلاھ )مال 
ســەرپ قىلغۇچىنىــڭ نىيىتىنــى( بىلگۈچىــدۇر. پــۇل - مېلىنــى ئالــلاھ 
يولىــدا ســەرپ قىلىدىغــان، ئارقىســىدىن ئۇنىڭغــا مىننــەت قىلمايدىغان 
ۋە )خەيــر - ســاخاۋىتىگە ئېرىشــكەنلەرنى( رەنجىتمەيدىغــان كىشــىلەر 
پەرۋەردىگارىنىــڭ دەرگاھىــدا ســاۋاب تاپىــدۇ، ئۇلارغــا قىيامــەت كۈنــى 

قورقۇنــچ ۋە غــەم - قايغــۇ بولمايــدۇ﴾11.

 

11( بەقەرە سۈرىسى، 261 - ئايەت.

قاتىل ھامان جازاسىنى تارتىدۇ

ئىراقلىــق بىــر قاسســاپ بــار ئىدى. ئۇ قــوي - كالىلارنى بوداپ، 
ئــۆزى بوغــۇزلاپ، پارچــە ســاتاتتى. كۈنلــەر شــۇ تەرىقىــدە داۋاملاشــماقتا 
ئىــدى. كۈنلەرنىــڭ بىرىــدە ئــۇ ماشىنىســى بىلــەن كېتىۋاتقانــدا، يــول 
ــىنىدىن  ــاپ ماش ــۆردى. قاسس ــى ك ــر ئايالن ــان بى ــپ قالغ ــدا يېتى بويى
چۈشــۈپ، ئۇنىــڭ يېنىغــا كەلــدى. ئايــال پىچاقلانغــان ئىــدى. دەل شــۇ 
چاغــدا بىرقانچــە كىشــى يېتىــپ كەلــدى ۋە قاسســاپتىن گۇمانلىنىــپ، 
ــى  ــپ ئۇن ــاقچىلار كېلى ــلا س ــدى. ئارقىدىن ــۇم قىل ــاقچىغا مەل ــى س ئۇن
تۇتتــى. قاسســاپ ئاللاھنىــڭ نامــى بىلــەن قەســەم قىلىــپ تــۇرۇپ 
ئۆزىنىــڭ گۇناھســىزلىقىنى، پەقــەت ئــۇ ئايالغــا ياردەملىشــىش ئۈچۈنــلا 
ــڭ  ــاقچىلار ئۇنى ــن، س ــى. لېكى ــكەنلىكىنى ئېيتت ــىدىن چۈش ماشىنىس
تۈرمىگــە  ئىشــەنمەي،  گېپىگــە 
قامــاپ قويــدى ۋە گۇمانلىــق دەپ 
قــاراپ، ئىككــى ئايغىچــە ســوراق 
قىلىــپ تۇتۇپ تــۇردى. ئارقىدىنلا 
ــن  ســوت كوللېگىيەســى تەرىپىدى
ــۈم  ــىغا ھۆك ــۈم جازاس ــەق ئۆل ناھ
قىلىنــدى. ئــۇ دارغــا ئېســىلىش 

ــۋۇردى: ئالدىــدا مۇنــداق يال

‐ ئۆلــۈم ئالدىــدا دەيدىغــان مۇھىــم بىــر گېپىــم بــار. ســۆزۈمگە 
ــۇرات  ــۇرۇن، ف ــتىن ب ــاپچىلىق قىلىش ــەن قاسس ــېلىڭلار: م ــۇلاق س ق

دەرياســىدا كېمىچىلىك قىلاتتىم. كىشــىلەرنى دەريادىن ئۆتكۈزۈپ 
ــر  ــم. بى ــاۋەت قىلىــپ تۇرمۇشــۇمنى قامدايتتى ــولا تاپ ــاز - ت ــۇپ، ئ قوي
كۈنــى كىشــىنى مەپتــۇن قىلغــۇدەك ســاھىبجامال بىــر ئايــال كېمەمگــە 

ئولتــۇردى. مــەن ئۇنىــڭ پېيىغــا 
ــە  ــىدىن ئۆيىگىچ ــۈپ، ئارقىس چۈش
باردىــم ۋە ئۇنىڭغــا تــوي تەكلىپــى 
ــۇ ئايــال مېنــى  قويــدۇم. بىــراق، ئ
ــل  ــر يى ــن بى ــدى. ئارىدى رەت قىل
ئۆتكەندىــن كېيىــن، يەنــە ھېلىقــى 
ــە  ــەن كېمەمگ ــالا بىل ــر ب ــال بى ئاي

ئولتــۇردى. ئەســلىدە ئــۇ تــوي قىلىــپ بالىلىــق بولغــان ئىكــەن. مــەن 
نىيىتىمنــى بــۇزۇپ، ئــۇ ئايالغــا باســقۇنچىلىق قىلماقچى بولــدۇم، لېكىن 
ئايــال قەتئىــي قارشــىلىق قىلىــپ تۇرۇۋالــدى. قايتــا - قايتــا ئۇرۇنــۇپ 
ــەن  ــدى. شــۇنىڭ بىل ــۇن ئەگمى ــلا بوي ــال زادى ــان بولســاممۇ، ئاي باقق
بالىنىــڭ بېشــىنى ســۇغا چۆكــۈرۈپ تــۇرۇپ ئايالغــا تەھدىــت ســالدىم. 
كىرىــش  گېپىمگــە  ئايــال 
تېخىمــۇ  تۇرســۇن،  ئۇياقتــا 
قارشىلىشىشــقا  ئەزۋەيلــەپ، 
بالىنىــڭ  مــەن  باشــلىدى. 
تېخىمــۇ  ســۇغا  بېشــىنى 
ئايــال  چۆكــۈردۈم.  بەكــرەك 
يەنىــلا گېپىمگــە كىرمىــدى. 
تۇنجۇقــۇپ  بــالا  ئاخىــر 
ئۆلــدى. شــۇ ھامــان ئۇنــى ســۇغا تاشــلىۋەتتىم. بــۇ ئىــش پــاش بولــۇپ 

ــۇر  قالماســلىقى ئۈچــۈن، بالىنىــڭ ئانىســىنىمۇ ئۆلتۈرۈشــكە مەجب
بولــدۇم. شــۇنىڭ بىلــەن ئۇنىمــۇ ئۆلتــۈرۈپ، دەرياغــا تاشــلىۋەتتىم. شــۇ 

ئىشــتىن كېيىنــلا كېمىنــى ســېتىۋېتىپ، قاسســاپچىلىق قىلدىــم.

ــەن  ــى م ــەك، ئۇن ــا كەلس ــان ئايالغ ــى پىچاقلانغ ــول بويىدىك ي
ئۆلتۈرمىدىــم. ســىلەر ئۇنىــڭ ھەقىقىــي قاتىلىنــى تېپىشــىڭلار كېرەك. بۇ 

مېنىــڭ ئۆز ۋاقتىدا ئۆتكۈزگەن 
جازاســى  جىنايىتىمنىــڭ 
بۈگــۈن  مــەن  ئوخشــايدۇ. 
ئىشــەندىمكى،  شــۇنىڭغا 
قاتىــل ھېچقاچــان جازاســىز 
ــت  ــۇم ۋاقى قالمايدىكــەن، مەل
يوشــۇرۇلۇپ قالســىمۇ، ھامــان 

تارتىدىكــەن. جازاســىنى 

ئۇلــۇغ ئالــلاھ مۇنــداق دەيــدۇ: ﴿قىيامــەت كۈنــى بىــز )ئەمەللــەر 
ھېچكىمگــە  ئورنىتىمىــز،  تارازىســىنى  ئادالــەت  تارتىلىدىغــان( 
قىلچــە ئــۇۋال قىلىنمايــدۇ )يەنــى ياخشــى ئادەمنىــڭ ياخشــىلىقى 
ــڭ  ــۇرۇۋېتىلمەيدۇ(. ئۇنى ــى ئاش ــڭ يامانلىقىن ــدۇ، ياماننى كېمەيتىلمەي
قىچــا چاغلىــق ئەمەلــى بولســىمۇ، ئۇنــى ھازىــر قىلىمىــز. )بەندىلەرنىــڭ 

ئەمەللىرىدىــن( ھېســاب ئېلىشــقا بىــز يېتەرلىكمىــز﴾12.

12( ئەنبىيا سۈرىسى، 47 – ئايەت.

مۇسىبەتتىن كېيىنكى ياخشىلىق

ئەزىمــەت ئىســىملىك ناھايىتــى تەقــۋادار بىــر يىگىــت بولــۇپ، 
كىچىــك بالىلارغــا بەكمــۇ ئامــراق ئىدى. شــۇنىڭ ئۈچۈن بولســا كېرەك، 

تــوي قىلىــپ، بالىلىــق بولــۇش ئۇنىــڭ بىردىنبىــر ئارزۇســى ئىــدى.

ــى  ــە ئەلچ ــۇپ، ئۆيىگ ــى بول ــەن ئۆيلەنمەكچ ــز بىل ــر قى ــۇ بى ئ
ئەۋەتتــى. قىــز تــەرەپ ماقــۇل 
بولغاندىــن كېيىــن، ئەزىمــەت 
بولــدى.  خۇرســەن  بەكمــۇ 
تــوي چىقىملىرىنــى جۆنــدەش 
ئۈچــۈن ئىش ئىــزدەپ يۈرۈپ، 
ئاخىــر مەلــۇم بىر شــىركەتنىڭ 
ــرى  ــلىق بوغالتى ــۆۋەن مائاش ت
بولــدى. قىــز ئەزىمەتكــە مەلۇم 
بىــر ئىمپــورت - ئېكســپورت 

شــىركىتىنىڭ بوغالتىرغــا ئېھتىياجلىــق ئىكەنلىكىنــى ۋە يۇقىــرى مائــاش 
ــى. ــى ئېيتت بېرىدىغانلىقىن

ئەزىمــەت خۇشــال بولــۇپ، دەرھــال شــۇ شــىركەتكە قــاراپ يولغــا 
ــر  ــان بى ــدەك كېلىۋاتق ــدا، ئۇچقان ــىپ ئۆتۈۋاتقان ــى كېس ــى. يولن چىقت
ــدى.  ــەن ئى ــز ھەيدىگ ــر قى ــىنىنى بى ــوقۇۋەتتى. ماش ــى س ــىنا ئۇن ماش
ئەزىمــەت ھوشــىغا كەلگەنــدە، ئۆزىنــى دوختۇرخانــا كارىۋىتىــدا كۆردى. 

ئۇنىــڭ ئــوڭ پۇتــى ســۇنۇپ كەتكــەن بولــۇپ، جىپىســلاپ تېڭىــپ 
ئەزىمــەت  ئىــدى.  قويۇلغــان 
ئاللاھقــا  ھامــان: »بىــز  شــۇ 
مەنســۇپتۇرمىز، ئالــلاھ تەرەپكــە 
قايتقۇچىلارمىــز« دەپ ئــۆز - 

ــەردى. ــەللى ب ــە تەس ئۆزىگ

ئۆتمــەي  ئــۇزۇن 
ئەزىمەتنىــڭ يېنىغــا چىرايلىــق 
بىــر قىــز بىــر دەســتە گــۈل كۆتۈرگىنىچــە كىرىــپ كەلــدى ۋە ئەزىمەتكە:

‐ مېنــى كەچــۈرۈڭ! ســىزنىڭ بــۇ ھالغــا چۈشــۈپ قېلىشــىڭىزغا 
مــەن ســەۋەبچى بولــدۇم. ســىز يولدىن كېســىپ ئۆتۈۋاتقاندا، ماشــىنىنى 

تورمــۇزلاپ ئۈلگۈرەلمىدىــم، ‐ دېــدى خىجىــل بولغــان ھالــدا.

ــا  ــلاپ، ئۇنىڭغ ــى ئوي ــان قىزن ــى بولغ ــوي قىلماقچ ــەت ت ئەزىم
تېلېفــون قىلــدى. قىــز دەرھــال دوختۇرخانىغــا كەلــدى ۋە ئەزىمەتنىــڭ 
ــە ئۆرۈلگىنىچــە  ــاي، كەينىگ ــۇ گــەپ قىلم ــر ئېغىزم ــۆرۈپ بى ــى ك ھالىن

ــى... چىقىــپ كەتت

بىرقانچــە كــۈن ئۆتكەندىــن 
كېيىــن، ئۇنىڭدىــن ئەزىمەتنىــڭ 
تېلېفونىغــا قىســقا ئۇچــۇر كەلــدى:

ســىز  مــەن  »كەچــۈرۈڭ، 
بىلەن تۇرمــۇش قۇرالمىغۇدەكمەن. 

مــاڭا بىــرى تــوي تەكلىپــى قويــۇپ كەلــدى. ئاتــا - ئانــام مېنى شــۇنىڭ 
بىلــەن تــوي قىلىشــقا قىســتىدى«.

ــن  ــدا، ئۇنىــڭ ھالىدى ــى ئوقۇۋاتقان ــۇ خەتلەرن ئەزىمــەت ب
ــاراپ، ئېچىنىــپ  ــز ئەزىمەتكــە ق ــان شــوپۇر قى خــەۋەر ئېلىــپ تۇرۇۋاتق
كۆزلىرىگــە يــاش ئالــدى. ئىككــى ھەپتىدىــن كېيىــن، دوختــۇرلار 
ئەزىمەتنىــڭ چاقلىــق ئورۇندۇقتــا مېڭىشــىغا رۇخســەت قىلــدى. شــوپۇر 
قىــز ئەزىمەتتىــن ئايرىلمــاي، ئۇنىــڭ ھالىدىــن ئوبــدان خــەۋەر ئالــدى. 
ئەزىمــەت قىــز بىلــەن ئۆيىگــە كەلگەنــدە، ئوغلىنىــڭ غەمكىــن چىرايىنى 

كۆرگــەن ياشــانغان ئانــا مۇنــداق دۇئــا قىلــدى:

ئــۇ  قىلغىــن.  رەھمــەت  ئوغلۇمغــا  پەرۋەردىگارىــم!  »ئــى 
خىزمىتىدىــن ئايرىلىــپ قالــدى، لايىقىمــۇ تاشــلاپ كەتتــى، ئوغلۇمنىــڭ 

بىــر پۇتــى باســماس بولــۇپ قالــدى«.

ئەزىمــەت ئانىســىغا 
تەســەللى بېرىــپ:

‐ ئانــا! قايغۇرمــاڭ، 
بىــر  بۇنىڭدىمــۇ  بەلكــى 
ھېكمــەت بــاردۇ، ‐ دېدى.

قىــز  شــوپۇر 
كۈنــى  ھــەر  ئەزىمەتنــى 
دېگۈدەك يوقــلاپ تۇراتتى. 

بــۇ جەريانــدا ئەزىمەتنىــڭ ئۇنىڭغــا كۆڭلــى چۈشــۈپ قالــدى. ئارىدىــن 
ــدى.  ــاي ئۆتكەندىــن كېيىــن ئەزىمــەت يــول يۈرەلىگــۈدەك بول ئالتــە ئ
دوســتلىرىنىڭ بىــرى ئۇنىڭغــا بــۇرۇن تــوي قىلىشــقا پۈتۈشــكەن قىزنىڭ 
ئۇنىڭغــا ۋاپــا قىلمــاي، ئاللىقاچــان قوشنىســىنىڭ ئوغلــى بىلــەن تــوي 

ئېيتتــى. بولغانلىقىنــى  قىلىــپ 

ئەزىمــەت بىــر كۈنــى گېزىــت ئوقۇۋېتىــپ، ئالتــە ئــاي 
ــپورت  ــورت - ئېكس ــان ئىمپ ــى بولغ ــزدەپ بارماقچ ــۆزى ئى ــرى ئ ئىلگى
شــىركىتىنىڭ قەرزگــە بوغۇلــۇپ ۋەيــران بولغانلىقىنــى بىلــدى. ئەزىمەت 
ئۆزىگــە كەلگــەن بــۇ مۇســىبەتتە ياخشــىلىق بارلىقىنــى بىلىــپ، ئاللاھقــا 

شــۈكۈر ئېيتتــى.

ــى قويماقچــى  ــوي تەكلىپ ــا ت ــى ئەزىمــەت شــوپۇر قىزغ ــر كۈن بى
بولــدى - يــۇ، رەت قىلىنىشــىدىن ئەنســىرەپ ئېغىــز ئاچالمىــدى. 
دەل شــۇنداق كۈنلەرنىــڭ 
بىرىــدە ئەزىمــەت قىزنىڭ:

‐ مېنىــڭ ئايالىڭىــز 
خىزمىتىڭىــزدە  بولــۇپ، 
قوشۇلامســىز؟  بولۇشــۇمغا 
گېپىنــى  دېگــەن   ‐
ئــاڭلاپ ناھايىتــى خۇشــال 
قۇلاقلىرىغــا  ۋە  بولــدى 
ــدى: ــداق دې ــتۇرۇپ مۇن ــۆزىنى داۋاملاش ــز س ــدى. قى ــىنەلمەيلا قال ئىش

‐ خالىســىڭىز بۇنىڭدىــن كېيىــن دادامنىــڭ شــىركىتىدە مۇدىــر 
بولــۇپ ئىشلەيســىز. پۈتــۈن ئىشــلىرىڭىز ئىشــخانا ئىچىــدە بولىــدۇ. 

ــدۇ. ــەپ قىلىنماي ــش تەل ــەت قىلى ــۆپ ھەرىك ســىزدىن ك

يىگىــت قىزغــا جــاۋاب بەرمەيــلا شــۈكۈر سەجدىســى قىلــدى ۋە 
بــۇ ھېكمەتلىــك ھادىســىدىن ھەيــران بولــۇپ، مۇنــداق پىچىرلىــدى:

ئــەي ئاللاھىــم! ســەن نېمىدېگــەن مېھرىبــان ھــە! ئەگــەر شــۇ 
ھادىســە يــۈز بەرمىگــەن بولســا، مــەن ھېلىقى ۋاپاســىز، شەخســىيەتچى 

قىــز بىلــەن تــوي قىلىــپ، بەختســىز بولغاننىــڭ ئۈســتىگە، 
خىزمىتىمدىنمــۇ ئايرىلىــپ قالىدىكەنمــەن. مانــا ئەمــدى ناھايىتــى 
ياخشــى خىزمــەت ھــەم ســاھىبجامال بىــر قىــز ئالدىمــدا تۇرۇپتــۇ. 
پەيغەمبــەر ئەلەيھىسســالام نېمىدېگــەن توغــرا ئېيتقــان ھــە: »بىــر 
بەندىگــە مۇســىبەت يەتكەنــدە: ›بىــز ھەقىقەتــەن ئاللاھقــا مەنســۇپ، 
ئاللاھنىــڭ دەرگاھىغــا قايتقۇچىلارمىــز. ئــى ئالــلاھ! مــاڭا كەلگــەن بــۇ 
مۇســىبەتنى ســاۋابقا ئايلاندۇرغىــن، مــاڭا بۇرۇنقىدىنمــۇ ياخشــىراق 
نېمــەت ئاتــا قىلغىــن!‹ دېســە، ئالــلاھ ئۇنىڭغــا ســاۋاب ئاتــا قىلىــدۇ ۋە 

ــدۇ«. ــەت بېرى ــىراق نېم ــۇ ياخش بۇرۇنقىدىنم

ــاھلىقنىڭ  ــى، پادىش ــدۇ: ﴿ئېيتقىنك ــداق دەي ــلاھ مۇن ــۇغ ئال ئۇل
پادىشــاھلىقنى  ئادەمگــە  خالىغــان  ئالــلاھ!  ئــى  بولغــان  ئىگىســى 
بېرىســەن، خالىغــان ئادەمدىــن پادىشــاھلىقنى تارتىــپ ئالىســەن، 
خالىغــان ئادەمنــى ئەزىــز قىلىســەن، خالىغــان ئادەمنــى خــار قىلىســەن. 
ھەممــە ياخشــىلىقنىڭ خەزىنىســى يالغــۇز ســېنىڭ قولۇڭدىــدۇر. ســەن 
ھەقىقەتەنمــۇ ھەممىگــە قادىرســەن. كېچىنــى كۈندۈزگــە كىرگۈزىســەن، 
كۈندۈزنــى كېچىگــە كىرگۈزىســەن، )شــۇنىڭ بىلــەن كېچــە كۈندۈزنىڭ 
ــدۇ(.  ــىپ تۇرى ــە نۆۋەتلىش ــىللەر بويىچ ــى پەس ــقا بولۇش ــۇزۇن ‐ قىس ئ
ــۆزۈڭ  ــن چىقىرىســەن، ئ ــى جانســىزدىن، جانســىزنى جانلىقتى جانلىقن

ــق بېرىســەن﴾13. ــان كىشــىگە ھېسابســىز رىزى خالىغ

13( ئال ئىمران سۈرىسى، 26—27 - ئايەتلەر.

يوشۇرۇلغان ھەقىقەت

مەلــۇم بىــر ئــەر ئايالىدىــن ئاجرىشــىپ، باشــقا بىــر ئايالغــا 
ئۆيلىنىــش نىيىتىگــە كەلــدى. چۈنكــى، ئۇنىــڭ ئايالــى ئــۈچ ئايدىــن 
بېــرى يولدىشــىنىڭ رۇخسىتىســىز ســىرتلاردا قاتــراپ يۈرۈۋاتقــان ئىــدى. 
ئــەر ئاللىقانــداق يامــان گۇمانلارنــى قىلىــپ، كۆڭلــى غــەش بولاتتــى. 
ئــۇ پەيغەمبــەر ئەلەيھىسســالامنىڭ: »گۇمانخورلۇقتىــن ســاقلىنىڭلار، 
چۈنكــى گۇمانخورلــۇق ئــەڭ يالغــان ســۆزدۇر« دېگــەن ھەدىســىنى 

ــدى. ــان ئى ــۇپ قالغ ئۇنت

ئــەر ئاجرىشــىش قارارىنــى بىلدۈرمەكچــى بولغــان كۈنــدە ئايــال 
ناھايىتــى  يولدىشــىغا 
چۈشــلۈك  مەززىلىــك 
تامــاق تەييارلىــدى ھەمدە 
يولدىشــىغا چوڭقــۇر مېھىــر 
تەبەسســۇم  ئىللىــق  ۋە 
ئــەر  قارىــدى.  بىلــەن 
قارارىنــى  ئاجرىشــىش 
ئەتىســى  كېچىكتــۈرۈپ، 

ئەتىگەنــدە دېمەكچــى بولــدى. بىــراق، ئەتىســى ئەتىگەنــدە ئــەر 
ئويغانغانــدا ئايــال ئاللىقاچــان ئۆيلەرنــى تازىــلاپ بولــۇپ، بالىلارنىــڭ 

ياردەملىشــىۋاتاتتى. تاپشــۇرۇقلىرىغا 

ئۆزىنىــڭ  ئايالىغــا  قارىمــاي،  بولۇشــىغا  شــۇنداق  ئــەر 
ئاجرىشىشــنى قــارار قىلغانلىقىنــى ۋە باشــقا بىــر ئايالغــا ئۆيلىنىــش 

مەقســىتى بارلىقىنــى ھەمــدە 
ياخشــى  بالىلارنــى  ئۇنىــڭ 
بېقىــپ كېتەلەيدىغانلىقىنــى 
ــۇ  ــر ئېغىزم ــال بى ــى. ئاي ئېيتت
ئەممــا  قىلمىــدى،  گــەپ 
كۆزلىرىدىــن لۆمۈلــدەپ يــاش 

باشــلىدى. ئېقىشــقا 

ئــەر ئايالىنىــڭ ھالىنى 
كــۆرۈپ ئىچــى ئاغرىــپ، ئاجرىشــىش نىيىتىدىــن يانــدى ۋە ھۇجرىســىغا 
كىرىــپ كەتتــى. كەچلىــك تامــاق ۋاقتىــدا ئايــال تامــاق تەييــارلاپ 
ــرۇدى، لېكىــن دادا رەت قىلــدى.  ئوغلىنــى دادىســىنى چاقىرىشــقا بۇي
بولــۇپ ھۇجرىســىدىن  بارماقچــى  ئىشــقا  ئــەر  ئەتىگەنــدە  ئەتىســى 
ــە  ــال كېچىچ ــۆردى. ئاي ــى ك ــەردە ياتقانلىقىن ــڭ ي ــدا، ئايالىنى چىققان
يىغــلاپ چىققــان بولــۇپ، كۆزلىــرى قىزىرىــپ، ئىششــىپ كەتكــەن 

ئىــدى.

تەســتە  ئــاران  ئايــال 
ناشــتىلىق  تــۇرۇپ  ئورنىدىــن 
ــچ  ــەر ھې ــا ئ ــدى، ئەمم تەييارلى
نەرســە يېمەيــلا ئۆيدىــن چىقىپ 
ــتىن  ــە ئىش ــەر كەچت ــى. ئ كەتت
قايتىــپ كەلگەنــدە ھۇجرىســىدا 
بىــر پارچــە خەتنــى كــۆردى. 

سىردىشــىم!  »قەدىرلىــك  ئىــدى:  يېزىلغــان  مۇنــۇلار  خەتتــە 
ســىزنىڭ مەندىــن ئايرىلىــپ، باشــقا بىــر ئايــال بىلــەن تــوي قىلىــش 
ــەپ  ــى تۈگ ــڭ ئىمتىھان ــاڭا بالىلارنى ــىز م ــراق، س ــار. بى ــز ب ھوقۇقىڭى

بولغۇچــە بىــر ھەپتــە مۆھلــەت بېرىــڭ!«.

ئــەر ئايالىنىــڭ پىكرىگە 
ھەپتــە  بىــر  بــۇ  قوشــۇلدى. 
دائىــم  ئايــال  جەريانىــدا 
دۇئــا  ئۈچــۈن  يولدىشــى 
ئــەر  نەتىجىــدە،  قىلــدى. 
ياخشــى  نەقــەدەر  ئايالىنىــڭ 
بىلىــپ  ئىكەنلىكىنــى  ئايــال 

. تتــى يە

بىرىنچــى كۈنــى ئەتىگەنــدە ئــەر ئويغىنىــپ بولغۇچــە ئايــال 
ئۆيلەرنــى پــاك - پاكىــز ســۈپۈرۈپ، رەتلــەپ بولــدى.

ــام،  ــى ئويغانس ــەر كۈن ــىز؟ ھ ــش قىلامس ــۇ ئى ــىز كېچىدىم ‐ س
ئــۆي رەتلىــك، پاكىــز، ھــەر ئىــش 
ئــۆز يولىــدا تۇرغانلىقىنــى كۆرىمەن. 
ســىز قايســى ۋاقىتتــا ئۇخلايســىز؟ 
ھەيــران  ئايالىغــا  ئــەر  دېــدى   ‐

ــۇپ. بول

‐ مەن پەقەت بەش ســائەتلا 
ــى  ــڭ ھەممىس ــەن. بۇلارنى ئۇخلايم
ۋە  خۇشــاللىقىڭلار  ســىلەرنىڭ 

ــۇپ. ــۈپ قوي ــدا كۈل ــال مىيىقى ــدى ئاي ــڭلار ئۈچــۈن، ‐ دې بەختى

ئەرنىــڭ قەلبــى يۇمشــىدى. ئۇ ئايالىنىڭ شــۇنچىۋالا ۋاپادارلىقىنى 
كــۆرۈپ، ھۇجرىســىغا كىرىــپ تــوي خاتىــرە ســۈرىتىنى ئىزدىــدى. 
ئويلىمىغــان يەردىــن ئــۇ ئالبومنىــڭ ئىچىگــە يوشــۇرۇپ قويۇلغــان بىــر 

تېببىــي تەكشــۈرۈش نەتىجىســىنى كــۆرۈپ قالــدى.

ــۇپ  ــى بول ــەك راك ــڭ ئەمچ ــاراپ ئايالىنى ــە ق ــۇ نەتىجىگ ــەر ب ئ
قالغانلىقىنــى بىلــدى - دە، ھازىرغــا قــەدەر ئۇنىڭغــا كۆڭــۈل بۆلمــەي، 

تاشــلاپ قويغانلىقىدىــن قاتتىــق 
ئــۈچ  ئــۇ  ئەســلىدە  ئۆكۈنــدى. 
ئايدىــن بېــرى دوختۇرنىــڭ يېنىغــا 
بولــۇپ،  داۋالىنىۋاتقــان  بېرىــپ 
يولدىشــىنىڭ ۋە پەرزەنتلىرىنىــڭ 
قويماســلىق  بــۇزۇپ  ئارامىنــى 
ئەھۋالنــى  ئۇلارغــا  ئۈچــۈن، 

ئىكــەن. ئېيتمىغــان 

ئــەر ھەقىقىــي ئەھۋالنــى ئۇققاندىــن كېيىــن، ئۆزىنىڭ راســتتىنلا 
خاتالاشــقانلىقىنى ۋە ئايالىنــى لايىقىــدا قەدىرلىيەلمىگەنلىكىنــى ھېــس 
ــدى.  ــايمان قىل ــۇ پۇش ــا بەكم ــپ قويغانلىقىغ ــى رەنجىتى ــپ، ئۇن قىلى
شــۇنىڭ بىلــەن ئــۇ ئايالىدىــن كەچۈرۈم ســورىدى ۋە مەڭگــۈ ئايرىلماي، 
ــاللىقتىن  ــال خۇش ــان ئاي ــى ئاڭلىغ ــەردى. بۇن ــقا ۋەدە ب ــە ياشاش بىرگ

كۆزلىرىگــە يــاش ئالــدى ۋە دەرھــال شــۈكۈر سەجدىســى قىلــدى.

نۇرغــۇن  مۆمىنلــەر!  ﴿ئــى  دەيــدۇ:  مۇنــداق  ئالــلاھ  ئۇلــۇغ 
گۇمانلاردىــن ســاقلىنىڭلار )يەنــى ئائىلەڭدىكىلەرگــە ۋە كىشــىلەرگە 

گۇمانخورلــۇق قىلمــاڭلار(، بــەزى گۇمانــلار ھەقىقەتــەن گۇناھتــۇر، 
مۆمىنلەرنىــڭ ئەيبىنــى ئىزدىمــەڭلار. بىــر - بىرىڭلارنىــڭ غەيۋىتىنــى 
قىلمــاڭلار، ســىلەرنىڭ بىرىــڭلار ئۆلگــەن قېرىندىشــىڭلارنىڭ گۆشــىنى 
ــۇڭلار،  ــن قورق ــىلەر، ئاللاھتى ــى ياقتۇرمايس ــدۇ؟ ئۇن ــنى ياقتۇرام يېيىش
ئالــلاھ تەۋبــە قىلغۇچىلارنىــڭ تەۋبىســىنى بەكمــۇ قوبــۇل قىلغۇچىــدۇر، 
ئۇلارغــا ناھايىتــى مېھرىباندۇر. ئى ئىنســانلار! ســىلەرنى بىــز ھەقىقەتەن 
بىــر ئــەر ۋە بىــر ئايالدىــن )ئــادەم بىلــەن ھەۋۋادىــن ئىبــارەت بىــر ئاتــا 
ۋە بىــر ئانىدىــن( ياراتتــۇق. ئۆزئــارا تونۇشۇشــۇڭلار ئۈچــۈن ســىلەرنى 
نۇرغــۇن مىللــەت ۋە ئــۇرۇق قىلــدۇق. ھەقىقەتــەن ئــەڭ تەقــۋادار 
بولغانلىرىــڭلار ئاللاھنىــڭ دەرگاھىدا ئەڭ ھۆرمەتلىك ھېسابلىنىســىلەر، 
)يەنــى كىشــىلەرنىڭ بىــر - بىرىدىــن ئارتــۇق بولۇشــى نەســەب بىلــەن 
ئەمــەس، تەقۋادارلىــق بىلــەن بولىــدۇ(، ئالــلاھ ھەقىقەتــەن ھەممىنــى 

ــدۇر، ھەممىدىــن خــەۋەرداردۇر﴾14. بىلگۈچى

14( ھۇجۇرات سۈرىسى، 12—13 - ئايەت.

ئەمەلىي ئىش گەپ – سۆزدىن تەسىرلىكتۇر

پەلەســتىن  مەقدىســىي  ئابدۇغېنىــي  مۇھەددىــس  مەشــھۇر 
تۈرمىلىرىنىــڭ بىرىگــە قامالغــان ئىــدى. ئــۇ ناھايىتــى ئىبادەتگــۇي 
كىشــى بولــۇپ، كېچىلىــرى قىيامــدا تۇراتتــى، ئاللاھقــا كــۆپ يالــۋۇرۇپ 
يىغلايتتــى، دۇئــا قىلاتتــى. ئۇنىــڭ يەھۇدىــي ۋە ناســارالاردىن بولــۇپ 

ــار  ــلىرى ب ــە كامېرداش بىرقانچ
ــدى. ئى

ئــۇ بىر كۈنى كېچىســى 
ئادىتــى بويىچــە تــاڭ ئاتقۇچــە 
ئىبــادەت قىلىــپ، پۈتــۈن بىــر 
كېچــە يىغــلاپ، دۇئــا قىلىــپ 
ــدە  ــى. ئەتىســى ئەتىگەن چىقت

كامېرداشــلارنىڭ ھەممىســى گۇندىپاينىــڭ يېنىغــا كېلىــپ:

‐ بىزنــى قويۇۋېتىــڭ، بىــز ھەممىمىــز مۇســۇلمان بولــدۇق، بــۇ 
ئالىمنىــڭ دىنىغــا كىــردۇق، ‐ دېيىشــتى. گۇندىپــاي ھەيــران بولــۇپ:

‐ نېمىشــقا شــۇنداق قىلدىــڭلار؟ ئــۇ ســىلەرنى ئىســلامغا دەۋەت 
قىلدىمــۇ؟ ‐ دەپ ســورىدى.

‐ يــاق، ئــۇ بىزنــى ئىســلامغا دەۋەت قىلمىــدى، پەقــەت بىزگــە 
قىيامەتنــى ئەســلەتتى، بــۇ دىننىــڭ نەقــەدەر ئۇلۇغلۇقىنــى ئەمەلىيىتىدە 

كۆرســەتتى، ‐ دېيىشــتى ئــۇلار تولىمــۇ مەمنۇنىيــەت بىلــەن.

ــەن  ــى بىل ــەت كۈن ــدۇ: ﴿قىيام ــداق دەي ــلاھ مۇن ــۇغ ئال ئۇل
قەســەمكى، ئۆزىنــى مالامــەت قىلغۇچــى نەپــس بىلــەن قەســەمكى، 
ھېســاب  چوقــۇم  ســىلەردىن  تىرىلدۈرۈلىســىلەر،  چوقــۇم  )ســىلەر 
ئېلىنىــدۇ( ئىنســان )يەنــى كاپىــر( بىزنــى ئۆزىنىڭ )چىرىــپ، تارقىلىپ 
قىلامــدۇ؟  گۇمــان  دەپ  جەملىيەلمەيــدۇ  ســۆڭەكلىرىنى  كەتكــەن( 
ــز(، ئۇنىــڭ  ئۇنــداق ئەمــەس )يەنــى ئۇنىــڭ ســۆڭەكلىرىنى جەملەيمى
)ئــەڭ ئىنچىكــە، ئــەڭ نــازۇك( بارماقلىرىنــى ئەســلىگە كەلتۈرەلەيمىــز، 
بەلكــى ئىنســان كەلگۈســى ھاياتىــدا گۇناھتــا ئەزۋەيلىمەكچــى بولىــدۇ، 
ئــۇ )مەســخىرە قىلىــش يۈزىســىدىن(: قىيامــەت قاچــان بولىــدۇ؟ دەپ 
ســورايدۇ. كۆزلــەر تورلاشــقان، ئاينىــڭ نــۇرى ئۆچكــەن، كــۈن بىلــەن 
ئــاي بىرلەشــتۈرۈلگەن چاغــدا، ئىنســان بــۇ كۈنــدە: قاچىدىغــان جــاي 
قەيــەردە؟ دەيــدۇ. يــاق، )ئاللاھنىــڭ ئازابىدىــن( قاچىدىغــان پاناھگاھ 
يوقتــۇر. بــۇ كۈنــدە قــارارگاھ پەرۋەردىگارىڭنىــڭ تەرىپىــدۇر، بــۇ كۈندە 
ــك بولســۇن، ياخشــىلىق بولســۇن،  ــانغا )چــوڭ بولســۇن، كىچى ئىنس
ــرى  ــۈن ئەمەللى ــان پۈت ــرى قىلغ ــرى - ئاخى ــۇن( ئىلگى ــق بولس يامانلى

ــدۇ﴾15. ئۇقتۇرۇلى

15( قىيامەت سۈرىسى، 1—13 - ئايەتلەر.

بىر ۋاخ تاماق

ــرات  ــۇ نام ــدى. ئ ــت ئى ــك يىگى ــق، پەزىلەتلى ــزە ئەخلاقلى ھەم
ئائىلىــدە ئۆســۈپ يېتىلگــەن بولســىمۇ، نامراتلىــق ئۇنىــڭ تېبابــەت 
ــل  ــى تەتى ــۇ ھــەر يىل ــدا ئوقۇشــىدىن توســۇپ قالالمىــدى. ئ فاكۇلتېتى
ئارىــلاپ  كوچىمۇكوچــا  ئۆيمۇئــۆي،  بېرىــپ،  يېزىلارغــا  مەزگىلىــدە 
يــۈرۈپ، كىيىــم - كېچــەك ســېتىپ، ئوقــۇش چىقىملىرىنــى قامدايتتــى.

بىــر كۈنــى مەلــۇم بىــر يېــزا بازىرىــدا ئۇنىــڭ قورســىقى قاتتىــق 
ــدا  ــۇپ، يانچۇقى ــان بول ــۇ تېخــى دەســلەپ قىلمىغ ــى. ئ ــپ كەتت ئېچى
يېمەكلىــك ســېتىۋالغۇدەك پــۇل يــوق ئىــدى. شــۇنىڭ بىلــەن ئــۇدۇل 

كەلگــەن بىــر ئۆيدىــن يېگــۈدەك 
بىــر نەرســە ســورىماقچى بولــۇپ، 
ئــاران تەســتە ئىشــىكنى چەكتى. 
ئۆيدىــن يــاش بىــر قىــز چىقتــى. 
سوراشــتىن  يېمەكلىــك  ھەمــزە 

خىجىــل بولــۇپ:

ئىســتاكان  بىــر  مــاڭا   ‐
ــز  ــق قى ــدى. ئەقىللى ــم، ‐ دې ــاپ كەتتى ــەك ئۇسس ــىز، ب ــۇ بېرەمس س
ــپ،  ــە كىرى ــپ، ئۆيىگ ــس قىلى ــى ھې ــىقىنىڭمۇ ئاچلىقىن ــڭ قورس ئۇنى
بىــر ئىســتاكان ســۈت ۋە يېمەكلىــك ئېلىــپ چىقتــى. ھەمــزە قورســىقىنى 

تويغۇزغاندىــن كېيىــن قىزغــا:

‐ سىزگە قانداق جاۋاب قايتۇرسام بولار؟ ‐ دېدى. 

قىلىنىــدۇ« دەپ  بەدەلســىز  بىزگــە »ياخشــىلىق  ئانىمىــز   ‐
ئۆگەتكــەن ئىــدى. شــۇڭا، بۇنىڭغــا بېشــىڭىزنى قاتۇرمــاڭ. ھېــچ ئىــش 

ــز. ــدى قى ــدۇ، ‐ دې ــىڭىزمۇ بولى ــپ بەرمىس قىلى

ھەمــزە قىزغــا رەھمىتىنــى بىلــدۈرۈپ، قايتىــپ كەتتــى ۋە ئۇنىــڭ 
بــۇ ياخشــىلىقىدىن قاتتىــق تەســىرلەندى. ئابدۇلــلاھ ئىبنــى ئۆمــەر 
رەزىيەللاھــۇ ئەنھــۇ پەيغەمبــەر ئەلەيھىسســالامدىن نەقىــل قىلغــان مۇنــۇ 

ھەدىســنى ئېســىگە ئالــدى:

»ئاللاھنىــڭ نەزىرىــدە ئــەڭ ســۆيۈملۈك كىشــى باشــقىلارغا ئــەڭ 
كــۆپ پايدىســى يەتكــەن كىشــىدۇر. مۇســۇلماننىڭ قەلبىگــە خۇشــاللىق 
بېغىشــلاش، بېشــىغا كەلگــەن بىــرەر كۈلپەتنى كۆتۈرۈۋېتىــش، قەرزىنى 
ئــادا قىلىــش، قورســىقى ئاچقانلارنىــڭ قورســىقىنى تويغــۇزۇپ قويــۇش 

قاتارلىقــلار ئاللاھقــا نىســبەتەن ئــەڭ ياخشــى ئەمەلــدۇر«.

يىلــلار  ئايــلار، 
ئۆتتــى...

ھەمــزە تىرىشــىپ 
ئارقىلىــق  ئۆگىنىــش 
مەشــھۇر  شــەھەردىكى 
بولــۇپ  دوختۇرلاردىــن 
ھەمزىگــە  قالــدى. 
قىلغــان  ياخشــىلىق 

ھېلىقــى قىــز تــوي قىلىــپ ئــۇزۇن ئۆتمــەي ئېغىــر كېســەلگە گىرىپتــار 
مەشــھۇر  ئىچىدىكــى  شــەھەر  قىزىنــى  ئائىلىســىدىكىلەر  بولــدى. 

دوختۇرخانىغــا ئېلىــپ كەلــدى. دوختــۇرلار ئۇنىــڭ كېســىلىگە 
ئېنىــق دىياگنــوز قويالمــاي، ھەمزىنــى چاقىــردى. ھەمــزە سېســتىرا 
قىزدىن بىمارنىڭ يېزىســىنىڭ ئىســمىنى ئۇققاندىن كېيىن، ئۆز ۋاقتىدا 

ــان  ــە ياخشــىلىق قىلغ ئۆزىگ
ھېلىقــى قىزنىــڭ يېزىســى 
ــلا  ــپ، بىردىن ــىگە كېلى ئېس
كۆزلىــرى چاقنــاپ كەتتــى ۋە 
دەرھــال بىنانىــڭ ئاســتىنقى 
ياتقــان  قىــز  قەۋىتىدىكــى 
دوختــۇر  كىــردى.  ياتاققــا 
خــالات  ئاپئــاق  ھەمــزە 
كىيىۋالغــان بولــۇپ، قىزنــى 

بىــر كۆرۈپــلا تونۇۋالــدى. ئــۇ نەچچــە يىــل ئىلگىــرى ئۆزىگــە ياخشــىلىق 
كۈچىنــى  پۈتــۈن  ھەمــزە  دوختــۇر  ئىــدى.  قىــز  ھېلىقــى  قىلغــان 
ــۇزۇپ قېلىشــقا بــەل باغلىــدى ۋە دەرھــال  ئىشــقا ســېلىپ قىزنــى قۇتق

قىلــدى. تۇتــۇش  داۋالاشــقا  تەكشــۈرۈپ، 

ھەمزىنىــڭ تىرىشــىپ داۋالىشــى نەتىجىســىدە قىزنىــڭ كېســىلى 
ســەللىمازا ســاقىيىپ كەتتــى. قىــز دوختۇرخانىدىــن چىقىــش ئالدىــدا 
ــدۈرۈپ،  ــىغا ئەكەل ــاباتىنى ئىشخانىس ــش ھېس ــڭ داۋالىنى ــزە ئۇنى ھەم
ئاخىرىغــا بىــر قــۇر خــەت يېزىپــلا قىزنىــڭ ياتىقىغــا ئەۋەتتــى. قىزنىــڭ 
ــر  ــى بى ــز ئۇن ــۇپ، قى ــۆپ بول ــەن ك ــرى ھەقىقەت ــش چىقىملى داۋالىنى
ئۆمــۈر تۆلەپمــۇ تۆلــەپ بولالمايتتــى. قىــز تــەرەددۈت بىلــەن ھېســابات 
قەغىزىنــى ئېچىــپ قارىــدى - دە، ئاســتى تەرەپكــە يېزىــپ قويۇلغــان 

مۇنــۇ خــەت ئۇنىــڭ دىققىتىنــى تارتتــى:



تهسىرلىك ھېكايىلهر 5

44

»پۈتــۈن داۋالاش چىقىملىــرى بىــر ۋاخ تامــاق بىلــەن 
بولغــان«. تۆلىنىــپ 

ــزە  ــە ھەم ــان پەيتت ــراپ تۇرغ ــىنەلمەي، گاڭگى ــى چۈش ــز بۇن قى
ــدى: ــداق دې ــپ مۇن ــۇم قىلى ــردى ۋە تەبەسس ــا كى ــڭ ياتىقىغ قىزنى

‐ مېنــى تونۇدىڭىزمــۇ؟ مــەن دوختــۇر ھەمــزە بولىمــەن. ئــۆز 
ۋاقتىــدا ســىزنىڭ يېزىڭىزغا 
نەرســە - كېــرەك ســاتقىلى 
بېرىــپ، قورســىقىم ئېچىــپ 
كەتكەندە، ســىز ماڭا ســۈت 
بېرىــپ،  يېمەكلىــك  ۋە 
تويغــۇزۇپ  قورســىقىمنى 

ــز. ــان ئىدىڭى قويغ

ئاڭلىغــان  بۇنــى 
كۆزلىرىدىــن  قىزنىــڭ 
تارامــلاپ ياشــلار تۆكۈلــدى ۋە قولىنــى كۆتــۈرۈپ ئاللاھقــا دۇئــا قىلــدى: 
»ســاڭا يــۈز مىڭلارچــە شــۈكرىلەر بولســۇن، ئــەي ئۇلــۇغ پەرۋەردىگارىــم! 
مــەن ئــەڭ قىيىنچىلىقتــا قالغــان ئېغىــر كۈنــدە بــۇ دوختۇرنــى يېنىمغــا 

قالمايدىكــەن«. يــەردە  ھەرگىــز  ياخشــىلىق  ئەۋەتىپســەن. 

ئالــلاھ تائــالا مۇنــداق دەيــدۇ: ﴿ســىلەر ئاللاھنىــڭ ئەھدىســىنى 
ــڭ  ــەر بىلســەڭلار، ئاللاھنى ــەس نەرســىگە ســېتىۋەتمەڭلار. ئەگ ئەرزىم
دەرگاھىدىكى ســاۋاب ســىلەر ئۈچۈن )پانىي دۇنيانىڭ نەرســىلىرىدىن( 
ئارتۇقتــۇر. )ئــى ئىنســانلار!( ســىلەرنىڭ ئىلكىڭلاردىكــى نەرســىلەر 
ــەۋر  ــتۇر. س ــىلەر تۈگىمەس ــى نەرس ــڭ دەرگاھىدىك ــدۇ، ئاللاھنى تۈگەي

قىلغۇچىلارغــا ئەلۋەتتــە ئۇلارنىــڭ قىلغــان ئەمەلىدىنمــۇ ياخشــىراق 
ــەل  ــالىھ ئەم ــى س ــن كىمك ــال مۆمىنلەردى ــەر - ئاي ــز. ئ ــاۋاب بېرىمى س
قىلىدىكــەن، بىــز ئۇنــى ئەلۋەتتــە )دۇنيــادا قانائەتچانلىــق، ھــالال 
رىزىــق ۋە ياخشــى ئەمەللەرگــە مۇۋەپپــەق قىلىــپ( ئوبــدان ياشــىتىمىز. 
ئۇلارغــا ئەلۋەتتــە قىلغــان ئەمەلىدىنمــۇ ياخشــىراق ســاۋاب بېرىمىــز﴾ 16.

16( نەھل سۈرىسى، 95—97 - ئايەتلەر.

تۆت دىرھەمگە تۆت دۇئا

دائىم مەســتلا يۈرىدىغان بىر ئادەم بار ئىدى. بىر كۈنى دوســت 
ۋە  چاقىــردى  -يارەنلىرىنــى 
خىزمەتكارىغــا تــۆت دىرھەمنــى 
چىــۋە   - مېــۋە  تۇتقــۇزۇپ، 
ــرۇدى. ــكە بۇي ــپ كېلىش ئېلى

يولــدا  خىزمەتــكار 
زاھىــد  مەشــھۇر  كېتىۋېتىــپ 
ئەممارنىــڭ:  ئىبنــى  مەنســۇر 

»كىمكــى مەنــدەك غېرىپقــا تــۆت دىرھــەم بەرســە، مــەن ئۇنىڭغــا تــۆت 
ــۇ ســۆزنى  ــدى. ب ــاڭلاپ قال ــى ئ ــەن« دەۋاتقانلىقىن ــا قىلىم ــم دۇئ قېتى
ــا  ــى ئۇنىڭغ ــۆت دىرھەمن ــەن ت ــى بەرگ ــكار خوجايىن ــان خىزمەت ئاڭلىغ

ئىبنــى ئەممــار: بــەردى. مەنســۇر 

‐ ســاڭا قانــداق دۇئــا قىلىــپ قويۇشــۇمنى خالايســەن؟ ‐ دەپ 
ســورىۋىدى، خىزمەتــكار مۇنــداق دېــدى:

خالايمــەن؛  بولۇشــنى  ئــازاد  قۇللۇقتىــن  بىرىنچىدىــن،   ‐
ــەم  ــۆت دىرھ ــە ت ــا يەن ــڭ ئورنىغ ــۆت دىرھەمنى ــۇ ت ــن، ب ئىككىنچىدى
ھىدايــەت  خوجايىنىمنىــڭ  ئۈچىنچىدىــن،  خالايمــەن؛  بولۇشــىنى 
ــە قىلىشــىنى تىلەيمــەن؛ تۆتىنچىدىــن، ئاللاھتىــن  تېپىشــىنى ۋە تەۋب
مېنىــڭ، خوجايىنىمنىــڭ ۋە ســېنىڭ ھەمــدە پۈتــۈن قەۋمىمىزنىــڭ 

تىلەيمــەن. مەغپىرىتىنــى  گۇناھلىرىنىــڭ 

ــى  ــۇر ئىبن ــكار مەنس خىزمەت
ــن  ــىنى ئالغاندى ــڭ دۇئاس ئەممارنى
يېنىغــا  خوجايىنىنىــڭ  كېيىــن، 
دەرغــەزەپ  خوجايىــن  قايتتــى. 

بولــۇپ:

كېچىكىــپ  نېمانــداق   ‐
چىۋىلــەر   - مېــۋە  كېلىســەن؟ 

قېنــى؟ ‐ دېــدى. خىزمەتــكار خوجايىنىغــا مەنســۇر ئىبنــى ئەممــار بىلەن 
بولغــان ھېكايىســىنى بىــر - بىرلــەپ ســۆزلەپ بــەردى. خوجايىــن 

ئــاران دېگەنــدە ئۆزىنــى بېســىۋېلىپ مۇنــداق دېــدى:

‐ قېنى دەپ باقە، بىرىنچى تىلىكىڭ نېمە بولدى؟

‐ قۇللۇقتىن ئازاد بولۇشۇمنى تىلىدىم.

ــلاھ  ــن ئال ــن كېيى ــەن بۇنىڭدى ــم. س ــازاد قىلىۋەتتى ــېنى ئ ‐ س
ــۇ؟ ــى تىلىكىڭچ ــدۇڭ. ئىككىنچ ــازاد بول ــۈن ئ ــى ئۈچ رازىلىق

‐ ســىز بەرگــەن تــۆت دىرھەمنىــڭ ئورنىغــا يەنــە تــۆت دىرھــەم 
بولۇشــىنى تىلىدىــم.

ــڭ دىرھــەم  ــۆت مى ــا ت ــڭ ئورنىغ ــۆت دىرھەمنى ــەن ســاڭا ت ‐ م
ــۇ؟ ــى تىلىكىڭچ ــرەي. ئۈچىنچ بې

‐ ئاللاھتىــن ســاڭا ھىدايــەت بېرىشــىنى ۋە تەۋبــە قىلىشــىڭنى 
تىلىدىــم.

ۋە  ئالــدى  يــاش  لىــق  كۆزلىرىگــە  ھامــان  شــۇ  خوجايىــن 

دېــدى: مۇنــداق  تاشــلاپ  چېقىــپ  رومكىنــى  قولىدىكــى 

‐ مــەن تەۋبــە قىلدىــم. ئەمــدى بــۇ گۇناھنــى ئىككىنچــى 
قىلمايمــەن. قېنــى دېگىنــە، ئوغلــۇم! تۆتىنچــى تىلىكىــڭ نېمــە ئىــدى؟ 

ــىراپ. ــن يىغلامس ــدى خوجايى ‐ دې

ــڭ  ــڭ گۇناھلىرىنى ــۈن قەۋمىمىزنى ــىزنىڭ ۋە پۈت ــڭ، س ‐ مېنى
ــورىغانتىم. ــىنى س ــرەت بولۇش مەغپى

‐ بــۇ ئىــش مېنىــڭ قولۇمدىــن كەلمەيــدۇ. بــۇ ئاللاھنىــڭ 
خوجايىــن. دېــدى   ‐ ئىشــتۇر،  ئىلكىدىكــى 

ئالــلاھ تائــالا مۇنــداق دەيــدۇ: ﴿پەرۋەردىگارىــڭلار ئېيتىــدۇ: ماڭا 
دۇئــا قىلىــڭلار، مــەن )دۇئايىڭلارنى( قوبــۇل قىلىمــەن )تىلىگىنىڭلارنى 
بېرىمــەن(. شۈبھىســىزكى، مېنىــڭ ئىبادىتىمدىــن چوڭچىلىــق قىلىــپ 

بــاش تارتىدىغانــلار خــار ھالــدا جەھەننەمگــە كىرىــدۇ﴾17.

خوجايىــن شــۇ كېچىســى بىــر چۈش كــۆردى. چۈشــىدە غايىبتىن 
بىــر ئــاۋاز ئاڭلانــدى: »ســەن قولۇڭدىــن كېلىدىغاننــى قىلدىــڭ. 
ئەمــدى بىزمــۇ ئۆزىمىــز قىلىشــقا تېگىشــلىكنى قىلىمىــز. ئالــلاھ ســېنىڭ، 
ئىبنــى  مەنســۇر  ھەمــدە  قەۋمىڭنىــڭ  پۈتــۈن  ۋە  خىزمەتكارىڭنىــڭ 

ــدى...«. ــرەت قىل ــى مەغپى ــڭ گۇناھلىرىن ئەممارنى

مېنىــڭ  پەيغەمبــەر!  مۇنــداق دەيــدۇ: ﴿)ئــى  تائــالا  ئالــلاھ 
تىلىمدىــن( ئېيتقىنكــى، )گۇناھلارنــى قىلىۋېرىــپ( ئۆزلىرىگــە جىنايــەت 
قىلغــان بەندىلىرىــم! ئاللاھنىــڭ رەھمىتىدىــن ئۈمىدســىزلەنمەڭلار. 
گۇناھلىرىنــى  جىمــى  ئادەمنىــڭ(  )خالىغــان  ھەقىقەتــەن  ئالــلاھ 
مەغپىــرەت  ناھايىتــى  ئالــلاھ  شۈبھىســىزكى،  قىلىــدۇ.  مەغپىــرەت 

17( غافىر سۈرىسى، 60 - ئايەت.

قىلغۇچىــدۇر، ناھايىتــى مېھرىبانــدۇر. ســىلەرگە ئــازاب كېلىــپ، 
ــە  ــڭلار تەرەپك ــۇرۇن پەرۋەردىگارى ــتىن ب ــەلمەي قېلىش ــە ئېرىش ياردەمگ

قايتىــڭلار ۋە ئۇنىڭغــا ئىتائــەت قىلىــڭلار﴾18.

ئالــلاھ تائــالا يەنە مۇنداق دەيدۇ: ﴿مېنىڭ بەندىلىرىم ســەندىن 
مــەن توغرۇلــۇق سورىســا )ئۇلارغــا ئېيتقىنكــى(، مەن ھەقىقەتــەن ئۇلارغا 
يېقىنمــەن )يەنــى ئۇلارنىــڭ ئەھۋالىنــى، ســۆزلىرىنى بىلىــپ تۇرىمــەن(. 
مــاڭا دۇئــا قىلســا، مــەن دۇئــا قىلغۇچىنىــڭ دۇئاســىنى ئىجابــەت 
قىلىمــەن، ئــۇلار توغــرا يــول تېپىــش ئۈچــۈن مېنىــڭ دەۋىتىمنــى قوبــۇل 
قىلســۇن ۋە مــاڭا ئىمــان ئېيتســۇن )يەنــى ھەمىشــە ئىمــان بىلــەن 

بولســۇن(﴾19.

18( زۇمەر سۈرىسى، 54 - ئايەت.
19( بەقەرە سۈرىسى، 186 - ئايەت.

دادىنىڭ نەسىھىتى

ــى  ــۇپ، ئىكك ــار بول ــى ب ــر كىش ــالىھ بى ــىملىك س ــابىت ئىس س
ــۈپ  ــى ئۆل ــەللىك تۈپەيل ــر كېس ــۇم بى ــى مەل ــدى. ئايال ــار ئى ــى ب بالىس
ــدى.  ــا قال ــى ئۇنىڭغ ــۈن جاپاس ــڭ پۈت ــن، بالىلارنى ــن كېيى كەتكەندى
شــۇنداقتىمۇ ئــۇ ئىككــى ئوغلىنــى ناھايىتــى ياخشــى تەربىيەلــەپ قاتارغا 
قوشــتى. بالىلارنــى ئۆيلــۈك - ئوچاقلىــق قىلىدىغــان چاغــدا دادىســى 
ئۇلارغــا ناھايىتــى ياخشــى ئىككــى قىزنــى كۆرســەتكەن بولســىمۇ، 
ئوغۇلــلار تــوي قىلىدىغــان قىزنــى ئۆزىمىــز تاللايمىــز دەپ تۇرۇۋالــدى.

ســابىت ئوغۇللىرىنىــڭ پىكرىگــە ھۆرمــەت قىلىــپ، ياخشــى 
ــە  ــى ئۆزلىرىگ ــلاش ھوقۇقىن ــە تال ــەن بىرگ ــش بىل تەۋســىيەلەرنى قىلى
ــراق يېڭــى  ــەردى. بالىــلار ئۆزلىــرى لايىــق تاللىشــىپ ئۆيلەنــدى، بى ب
كېلىنلــەر ســابىتقا قەتئىــي ياقمىــدى. شــۇنداقتىمۇ، ئوغۇللىــرى ۋە 

ــۇردى. ــپ ت ــا قىلى ــك دۇئ ــل خەيرلى ــۈن ئىزچى ــرى ئۈچ كېلىنلى

ئۇلارنىــڭ تويــى بولــۇپ بىــر ئــاي ئۆتكەندىن كېيىن، ســابىتنىڭ 
كۆڭلــى بــەك يېرىــم بولــۇپ، ئاغرىــپ يېتىــپ قالــدى. چۈنكــى چــوڭ 
ئوغلــى ئايالىنىــڭ كۆڭلىنــى ئېلىــش ئۈچــۈن گۇناھتىــن قورقمايدىغــان 
ھەتتــا نامازمــۇ ئوقۇمايدىغــان بولۇۋالغــان ئىــدى. كىچىــك ئوغلــى 
ــپ،  ــىرتلارنى ئايلىنى ــەن س ــى بىل ــۈدەك ئايال ــى دېگ ــەر كۈن ــا ھ بولس
ــەن كارى  ــى. كېســەلچان دادىســى بىل ــۈن نىســپىدە قايتىــپ كېلەتت ت
بولمايتتــى. ســابىتنىڭ كېســىلى كۈندىــن - كۈنگــە ئېغىرلىشــىپ، 

ــدى. ــۇرۇپ قال ــا ئولت ــق ئورۇندۇقت ــر چاقلى ئاخى

ئائىلــە شــوپۇرى ســابىتنى ھــەر كۈنــى مەســچىتكە ئاپىراتتــى. بىر 
ــى  ــڭ ئايال ــدە، چــوڭ ئوغۇلنى ــپ كەتكەن ــى دادا مەســچىتكە چىقى كۈن

يولدىشــىغا بېســىم قىلىــپ مۇنــداق دېــدى:

ــاي، شــوپۇرنى  ــن ســوراپمۇ قويم ــى بىزدى ــەر كۈن ــز ھ ‐ دادىڭى
ــدۇ.  ــارام قىلى ــى بىئ ــلاپ بىزن ــولا يىغ ــدۇ، ت ــچىتكە كېتى ــپ مەس ئېلى
مېنىــڭ تۇغۇتــۇم يېقىنــلاپ قالــدى. ئائىلە خىزمەتچىســىگە ھەم شــوپۇرغا 

جىددىــي ئېھتىياجىمىــز بــار. بــۇ مەســىلىنى قانــداق قىلىمىــز؟

چــوڭ ئوغــۇل ئۇكىســى بىلــەن مەسلىھەتلىشــىپ، بىــر ھەپتىدىن 
ــارار  ــن دادىســىنى ياشــانغانلار ساناتورىيەســىگە ئاپىرىۋېتىشــنى ق كېيى
قىلىشــتى. بــۇ ھەقتــە دادىســىغا بىــر ئېغىزمــۇ تىنمىــدى. بىــراق، زېــرەك 
ســابىت بالىلارنىــڭ مۇئامىلىســى ۋە گــەپ ـ ســۆزلىرىدىن ئەھۋالنــى 
پەملــەپ قالــدى. بــۇ ئىــش ئۇنىڭغــا بەكمۇ ھــار كەلگەن ئىدى. شــۇنىڭ 
بىلــەن ئــۇ كېچىلىــرى نامــاز ئوقــۇپ، كېســىلى ئۈچــۈن شــىپالىق تىلــەپ 

ئاللاھقــا دۇئــا قىلــدى.

ھەپتــە  بىــر  قىلــدى.  ئىجابــەت  دۇئاســىنى  ئۇنىــڭ  ئالــلاھ 
ئۆتــەر - ئۆتمەيــلا كېســىلى ياخشىلىنىشــقا باشــلاپ، ماڭالايدىغــان 
ــۇ  ــدى. ئ ــە تىنمى ــى ھېچكىمگ ــاقىيىپ قالغانلىقىن ــراق، س ــدى. بى بول
ئۆزىگــە ئائىــت بارلىــق شەخســىي مــال - مۈلۈكلىرىگــە مۇناســىۋەتلىك 
ۋاراقچىلارنــى جەملــەپ، بىــر يەرگــە يوشــۇرۇپ قويــدى. ئەتىســى 
ئەتىگەنــدە ئىككــى ئوغــۇل دادىســىنى دوختۇرخانىغــا ئاپىرىدىغانلىقىنــى 
ئېيتىــپ، ماشــىنىنىڭ يېنىغــا ئېلىــپ كەلدى ۋە بىــر - بىرىگە مەنىلىك 

ــتى: ــداق دېيىش ــىپ مۇن قارىش

‐ دادا! چەتئەلدىــن بىــر مەشــھۇر دوختــۇر كەپتــۇ. بىزگــە 
ســىزنىڭ ســاقلىقىڭىز ئىنتايىــن مۇھىــم. ســىز بىزگــە كىچىــك ۋاقتىمىزدا 
ئاتا - ئانىغا ياخشــىلىق قىلىشــنىڭ قانداق بولىدىغانلىقىنى ئۆگەتكەن 
ئىدىڭىــز ھەمــدە پەيغەمبــەر ئەلەيھىسســالامنىڭ: »دادا جەننەتنىڭ ئەڭ 
ياخشــى دەرۋازىســىدۇر )يەنــى جەننەتكــە كىرىشــكە ســەۋەب بولىدىغــان 
ئــەڭ مۇھىــم كىشــىدۇر(. بــۇ دەرۋازىنــى يوقىتىــپ قويــۇش ياكــى 
ســاقلاپ قېلىــش ئۆزۈڭلارنىــڭ قولىــدا« دېگــەن ھەدىســىنى يادلاتقــان 

ئىدىڭىــز. شــۇڭا، بىزمــۇ ســاڭا ياخشــىلىق قىلايلــى دەپ ئويلىــدۇق.

ياشــانغانلار  ماڭمايــلا  ئــۇزۇن  ئــۇلار  قىلىــپ،  شــۇنداق 
ــدى ۋە دادىســنى ئىدارىگــە  ــا كېلىــپ توختى ساناتورىيەســىنىڭ ئالدىغ
ــۇ  ــدا ئۆيىگــە قايتىشــتى. ب تاپشــۇرۇپ بېرىــپ، خۇشــال - خــۇرام ھال
چاغــدا ســابىت ئالدىــن تەييارلىقــى بويىچــە بانكىغــا بېرىــپ، ھەممــە 
پۇللىرىنــى ئېلىۋالغاندىــن كېيىــن، ئىككــى ئوغلــى ئولتۇرۇۋاتقــان ئۆيىنى 

ســېتىۋىتىپ، پايتەختتىكــى قېرىندىشــىنىڭ ئۆيىگــە كەتتــى.

بىرقانچــە كــۈن ئۆتكەنــدە ئۆينــى ســېتىۋالغان ئــادەم كېلىــپ، 
ئۆينــى بىــكارلاپ بېرىشــنى ئېيتقانــدا، ئــۇلار قارشــىلىق بىلــدۈرۈپ 
ــۇم  ــاقچىغا مەل ــى س ــۆي ئىگىس ــەن ئ ــۇنىڭ بىل ــدى. ش ــۇپ قال سوقۇش
ماڭــدى.  ئېلىــپ  تۇتــۇپ  ئۇلارنــى  قىلــدى ۋە ســاقچىلار كېلىــپ، 
ئۆيىگــە  ئانىســىنىڭ   - ئاتــا  بولســا  ئاياللىــرى  ئاچكــۆز  ئۇلارنىــڭ 
كېتىۋالــدى ۋە »مــال - بىســاتىڭلار بولمىســا، بىــز ھەرگىــز يېنىڭلارغــا 

قايتىــپ كەلمەيمىــز« دېيىشــتى.

ئالــلاھ تائــالا مۇنــداق دەيــدۇ: ﴿ئــۇلار ئۆزلىرىگــە قىلىنغــان 
نەســىھەتنى ئۇنتۇغــان چاغــدا، ئۇلارغــا )ســىناش ئۈچــۈن( پاراۋانلىقنىڭ 



تهسىرلىك ھېكايىلهر 5

53

ئۆزلىرىگــە  تاكــى  ئــۇلار  ئېچىۋەتتــۇق،  ئىشــىكلىرىنى  ھەممــە 
بېرىلگــەن نېمەتلەردىــن خۇشــال ـ خــۇرام تۇرغاندا )ئۇلارنى ئۇشــتۇمتۇت 
جازالىــدۇق(، ئــۇلار ھەســرەتتە قالــدى. زۇلــۇم قىلغــان قەۋمنىــڭ 
يىلتىــزى قۇرۇتۇلــدى )يەنــى ئــۇلار پۈتۈنلــەي ھــالاك قىلىنــدى(. جىمــى 
ھەمدۇســانا )پەيغەمبەرلىرىگــە يــاردەم بېرىــپ، كۇففارلارنــى ھــالاك 
قىلغانلىقــى ئۈچــۈن( ئالەملەرنىــڭ پەرۋەردىــگارى ئاللاھقــا خاســتۇر﴾20.

20( سۈرە تەۋبە، 45 - ئايەت.

روھىي خاتىرجەملىك

ئىلگىــرى خىرىســتىيان دىنىغــا ئېتىقــاد قىلىدىغــان دوختــۇر 
ۋەدى پەتھــى مۇنــداق دەيــدۇ:

دوختۇرخانىســى  رەئىــس  شــەھىرىنىڭ  ئىســكەندەرىيە  مــەن 
كېســەللىكلەر  تېــرە 
كۆيــۈك  بۆلۈمىنىــڭ 
ئىشــلەيتتىم.  بۆلۈمىــدە 
مــەن  كۈنلــەردە  شــۇ 
مىســىردا ئــەڭ چاقنىغــان 
بىــرى  يۇلتۇزلاردىــن 
تېخــى  يەنــە  ئىدىــم. 
قىبتىــي  قوشــۇمچە 

ــەم  ــەزرا مەري ــم. ئىســكەندەرىيەدىكى »ئ ــى قىلاتتى ــى ئوقۇتقۇچىلىق تىل
ئىــدى. بــار  ۋەزىپەممــۇ  ئۇســتازلىق  چېــركاۋى«دا 

ــدە شــەھەردىكى  ــڭ بىرى ــلەۋاتقان كۈنلەرنى ــدا ئىش دوختۇرخانى
ــي  ــلار جىددى ــۇ. يارىلانغان ــوت كېتىپت ــخانىغا ئ ــوڭ ئاش ــر چ ــۇم بى مەل
ــۇزۇش ماشىنىســى ئارقىلىــق دوختۇرخانىمىزغــا ئېلىــپ كېلىنــدى.  قۇتق
ماڭا تەقســىم بولغان كېســەل دەل ئاشــۇ ئاشــخانىنىڭ ئاشــپىزى بولۇپ، 
يارىلانغانــلار ئىچىــدە شــۇنىڭ يارىســى ھەممىدىــن ئېغىر ئىــدى. ئۇنىڭ 
پۈتــۈن ئەزالىــرى ئېغىــر دەرىجىدە كۆيگەن بولۇپ، ســاق يېرى قالمىغان 

ئىــدى. بېشــىمىزدىن ئۆتكــەن تەجرىبىلەرگــە ئاساســلانغاندا، ئــۇ 
يىگىرمــە تــۆت ســائەتكە قالمــاي ئۆلــۈپ كېتىشــى تۇرغانــلا گــەپ ئىــدى. 
لېكىــن، مــەن ئادىتىــم بويىچــە ئۇنىڭغــا دەســلەپكى تېببىــي داۋالاش 
ــم.  ــى بەردى ــش دورىلىرىن ــق توختىتى ــم، ئاغرى ــى قوللاندى تەدبىرلىرىن

بەدىنىدىكــى كۆيگــەن يەرلەرنــى بىــر قــۇر تازىــلاپ چىقتىــم.

ئاشــپەز ئەھۋالــى بىرئــاز ياخشــىلانغاندا، مېنــى ئۇزۇنغىچــە ئويغــا 
ــى  ــر گەپن ــالغۇغۇدەك بى س

قىلــدى:

دوختــۇر!   ‐
دەپ  داۋالايمــەن  مېنــى 
مــاڭا  بولمــاڭ،  ئــاۋارە 
دورىلارنــى  بېرىدىغــان 
ھەمراھلىرىمغــا  باشــقا 
ئاللاھقــا  مــەن  بېرىــڭ. 

ئىشــىنىدىغان مۇســۇلمان ئــادەم. بــۇرۇن جەڭگىمــۇ قاتنىشــىپ باققــان، 
جەڭــدە يارىدارلارنىــڭ ئەھۋالىغــا قارىشــىپمۇ بەرگــەن. كۆيۈكنىــڭ 
ــاڭ.  ــاۋارە قىلم ــى ئ ــەن. ئۆزىڭىزن ــولا خەۋەردارم ــاز - ت ــن ئ ئەھۋالىدى
ــۇڭا،  ــەن. ش ــۈپ كېتىم ــدە ئۆل ــائەت ئىچى ــە س ــر بىرقانچ ــەن بەرىبى م
مېنــى داۋالايمــەن دەپ ئــاۋارە بولمــاي، باشــقا يارىــدار ھەمراھلىرىمنــى 
داۋالاڭ. نــاۋادا ئاغرىــق ئازابىغــا چىدىيالماي قالســام، ئاغرىق توختىتىش 
ــەن.  ــن قورقمايم ــەن ئۆلۈمدى ــدى. م ــىڭىزلا بول ــۇرۇپ قويس ــى ئ ئوكۇل
ــەڭ چــوڭ  ــڭ ئ ــش مېنى ــۈپ كېتى ــدا ئۆل ــان ھال ــلاۋەت قىلغ ــان تى قۇرئ

ئارزۇيــۇم...

ئاشــپەز ئۇســتام شــۇنداق دېگىنىچــە ئالدىرىمــاي، تەرتىــل 
بىلــەن مۇڭلــۇق قىرائــەت قىلىشــقا باشــلىدى...

﴿مۆمىنلەرنىــڭ ئىمانىغــا ئىمــان قوشۇلۇشــى ئۈچــۈن، ئالــلاھ 
ۋە  ئاســمانلارنىڭ  چۈشــۈردى.  تەمكىنلىــك  دىللىرىغــا  ئۇلارنىــڭ 
ــەت  زېمىننىــڭ )پەرىشــتىلەردىن، جىنلاردىــن، ھايۋانلاردىــن ۋە تەبىئ
ئالــلاھ  ئاللاھنىڭــدۇر،  قوشــۇنلىرى  بولغــان(  ھادىســىلىرىدىن 
)خەلقنىــڭ ئەھۋالىنــى( بىلىــپ تۇرغۇچىــدۇر، ھېكمــەت بىلــەن ئىــش 

قىلغۇچىــدۇر﴾21.

ئۆلــۈم  قەلبىدىكــى  »ئادەمنىــڭ  مــەن  كېيىــن  شــۇنىڭدىن 
ۋەھىمىســىنى يــوق قىلىــپ، روھىــي خاتىرجەملىــك ۋە تەمكىنلىــك 
ئېلىــپ كەلگــەن بــۇ قۇرئــان زادى قانــداق كىتــاب بولغىيــدى؟« دېگەن 

ــم. ــۇپ قالدى ــان بول ــولا ئويلىنىدىغ ــدە ت ــوئال ھەققى س

ــى  ــن ئاشــپەزنىڭ ئەھۋالىن ــدە سېســتىرا قىزدى ئەتىســى ئەتىگەن
ســورىدىم. سېســترا قىــز مــاڭا 
ئاشــپەزنىڭ ســۇ ۋە ئاغرىــق 
توختىتىــش ئوكۇلىدىن باشــقا 
نەرســە تەلــەپ قىلمىغانلىقىنى 
ھالــدا  مۇڭلــۇق  ھەمــدە 
قۇرئــان ئوقــۇپ تــۇرۇپ جــان 

ئۈزگەنلىكىنــى ئېيتتــى.

ئــاڭلاپ  گەپنــى  بــۇ 
ــن  ــۆز - ئۆزۈمدى ــم ۋە ئ ــن چىقىرالمىدى ــي خىيالىمدى ــپەزنى قەتئى ئاش

21(  فەتھى سۈرىسى، 4 - ئايەت.

باشــلىدىم: سوراشــقا 

‐ ئــۇ نېمىشــقا ئۆلۈمدىــن قورقمايــدۇ؟ بۇنىــڭ ســەۋەبى ئۇنىــڭ 
ــرەر خاســىيەتلىك  ــدا بى ــدۇ ياكــى ئاشــۇ قۇرئان مۇســۇلمان بولغانلىقىمى
ســىر بارمىــدۇ؟! ئۇنىڭدىكــى خاتىرجەملىك، تەمكىنلىك ۋە كەلگۈســىگە 
بولغــان ئىشــەنچ نەدىــن كەلگەنــدۇ؟! بارچــە ئــادەم ئۆلۈمدىــن قورقســا، 
ئــۇ ئۆلۈمنــى ئالــلاھ بىلــەن ئۇچرىشىشــنىڭ ئــەڭ ياخشــى پۇرســىتى دەپ 
بىلىــپ ئۆلۈمدىــن قورقمايدىكــەن ئەمەســمۇ؟! ئاشــپەز ئېتىقــاد قىلغــان 
دىــن زادى قانــداق دىنــدۇ؟ ئۇنىــڭ قولىدىكــى ھېلىقــى كىتابچۇ؟! ئۇنى 

ئوقۇغانســېرى شــۇنچە خاتىرجــەم بولــۇپ قالىدىكــەن ئەمەســمۇ؟!...

شــۇنداق   مــەن 
ــان  ــلار بىلــەن قۇرئ خىيال
ھەققىــدە  كەرىــم 
ئىزدىنىشــكە باشــلىدىم. 
ئوقۇغانســېرى  قۇرئاننــى 
ئۇنىــڭ ئادەتتىكــى بىــر 
بولماســتىن،  كىتــاب 
قىلغــان  نازىــل  ئالــلاھ 

يەتتىــم. بىلىــپ  ئىكەنلىكىنــى  كىتــاب  بىــر  ســىرلىق  ئىنتايىــن 

مــەن ئــۇزۇن ئۆتمــەي، ھېلىقــى ئاشــپەز ســەۋەبلىك مۇســۇلمان 
بولــدۇم. قۇرئــان كەرىمنىــڭ تەپســىرىنى ئۆگىنىــپ، ئىمانىمنــى تېخىمــۇ 
مــاڭا  ئاشــپەزنىڭ  كېيىــن،  يىللاردىــن  بىرقانچــە  مۇســتەھكەملەپ 
دېگەنلىرىنــى چۈشــەندىم؛ ئاشــپەزنى ھــەر قېتىــم ئەســلىگىنىمدە، 

ــدۇم: ــان بول ــا قىلىدىغ ــا دۇئ ئۇنىڭغ

ــى  ــن! گۇناھلىرن ــەت قىلغى ــا رەھم ــلاھ! ئۇنىڭغ ــى ئال ‐ ئ
مەغپىــرەت قىلغىــن! ئۇنــى ئەپــۇ قىلغىــن! قەبرىســىنى جەننەتنىــڭ 
ــىلىقلىرىنى  ــن! ياخش ــدۇرۇپ بەرگى ــا ئايلان ــر باغچىغ ــن بى باغچىلىرىدى

ــن! ــپ بەرگى ــر قىلى ــدا ئېغى ــارازا - مىزان ت

ــلاھ ســىلەرنىڭ  ــە شــۇ ئال ــدۇ: ﴿ئەن ــداق دەي ــالا مۇن ــلاھ تائ ئال
)بەرھــەق(  مەبــۇد  ھېــچ  بۆلــەك  ئاللاھتىــن  پەرۋەردىگارىــڭلاردۇر، 
ئىبــادەت  ئۇنىڭغــا  ياراتقۇچىــدۇر،  نەرســىنى  ھەممــە  ئــۇ  يوقتــۇر، 
قىلىــڭلار، ئــۇ ھــەر نەرســىگە ھامىيــدۇر. كۆزلــەر ئاللاھنــى كۆرمەيــدۇ، 
ئالــلاھ كۆزلەرنــى كــۆرۈپ تۇرىــدۇ، ئالــلاھ )بەندىلىرىگــە( مېھرىبانــدۇر، 
ھەممىدىــن خــەۋەرداردۇر. )ئــى پەيغەمبــەر! ئېيتقىنكــى(، ســىلەرگە 
ئايرىــپ  ئازغۇنلۇقتىــن  )ھىدايەتنــى  تەرىپىدىــن  پەرۋەردىگارىــڭلار 
ــان  ــۆرۈپ ئىم ــى ك ــى ھەقن ــدى. كىمك ــەر كەل ــىتىدىغان( دەلىلل كۆرس
ــدا، كىمكــى ئۇنىڭدىــن كــۆز يۇمســا )يەنــى بــاش  ئېيتســا ئۆزىگــە پاي
تارتســا( ئۆزىگــە زىيــان. مــەن ســىلەرگە )ئەمەلىڭلارنــى كۆزىتىــپ 
تۇرىدىغــان( كۆزەتچــى ئەمەســمەن )پەقــەت ســىلەرنى ئاگاھلاندۇرغۇچى 

پەيغەمبەرمــەن(﴾22.

22( سۈرە ئەنئام، 104-102 ئايەتلەر.

زۇلۇم ئىگىسىنى تاپار

قاھىــرە شــەھىرىدە ســەمىي ئىســىملىك بىــر ئاقكۆڭــۈل دوختــۇر 
يىگىــت بــار ئىــدى. بىــر كۈنــى بىر دەســتە گــۈل ئېلىــپ، دوختۇرخانىغا 
ئۇســتازىنى يوقلاپ باردى. ئۇســتازىنى يوقلىغاچ، باشــقا كېســەللەرگىمۇ 
تاتلىــق - تــۇرۇم تارقىتىــپ ھەممەيلەننــى خــۇش قىلىــش ئۈچۈن باشــقا 
ياتاقلارغــا كىــردى. شــۇ جەريانــدا ئــۇ بىــر بوۋاينىــڭ ئاغرىــق ئازابىدىــن 
ــا  ــت ئۇنىڭغ ــدى. يىگى ــاڭلاپ قال ــى ئ ــلىق ۋايجانلاۋاتقانلىقىن ئېچىنىش
يىراقتىــن ســىنچىلاپ قارىــدى. بوۋاينىــڭ كۆزلىرىدىــن تارامــلاپ يــاش 

ئېقىۋاتاتتى.

بىــر  بوۋاينىــڭ  چۈشــەندۈرۈپ  يىگىتكــە  قىــز  سېســتىرا 
يىلدىــن بېــرى داۋالىنىۋاتقانلىقىنــى، ئاغرىــق ئازابىدىــن كېچىلىــرى 
ــى  ــى ئۆلتۈرۈۋالماقچــى بولغانلىقىن ــا ئۆزىن ــى ھەتت ئۇخلىيالمايدىغانلىقىن
ئېيتتــى ۋە يىگىتنىــڭ بوۋايغــا دىققــەت قىلىۋاتقانلىقىدىــن ھەيــران 

بولــۇپ:

‐ ئۇنى تونۇمسىز؟ ‐ دەپ سورىدى. يىگىت قىزغا چۈشەندۈرۈپ 
مۇنداق دېدى:

‐ ھەئــە، تونۇيمــەن. بــۇ ئــادەم دادامغــا ناھايىتــى ئېغىــر 
ــاش  ــن ب ــۆز يۇرتىدى ــادەم ســەۋەبلىك ئ ــۇم ســالغان. دادام مۇشــۇ ئ زۇل
ئېلىــپ چىقىــپ كېتىــپ، دەرد - ئەلــەم چېكىــپ ئۆلــۈپ كەتكــەن 
ئىــدى. بــۇ ئــادەم يالغــان قەســەم قىلىــپ دادامنىــڭ ئۆزىگــە ئۆيىمىزنــى 

ــى  ــان گۇۋاھچىلارن ــان ۋە يالغ ــى دەۋا قىلغ ــېتىپ بەرگەنلىكىن س
تەييــارلاپ، ئۆيىمىزنــى تارتىۋالغــان ئىــدى. دادام ئۇنىڭغــا شــۇنچە 
كــۆپ يالــۋۇرۇپ، پەيغەمبــەر ئەلەيھىسســالامنىڭ: »كاپىــر بولســىمۇ 
مەزلۇمنىــڭ دۇئاســىدىن ســاقلىنىڭلار، چۈنكــى ئۇنىــڭ دۇئاســى بىلــەن 
ــىنى  ــەن ھەدىس ــدۇ« دېگ ــەردە بولماي ــداق پ ــىدا ھېچقان ــلاھ ئارىس ئال
ئەســلەتكەن بولســىمۇ، بــۇ ئــادەم دادامنــى مەســخىرە قىلىــپ، قاتتىــق 
ھاقــارەت قىلغــان ئىــدى. دادام شــۇ ئىشــتىن ئــۇزۇن ئۆتمــەي ھەســرەت 
ئىچىــدە ئۆلــۈپ كەتتــى. بــۇ ئــادەم يەنــە ھوقــۇق - مەنســىپى ۋە پــۇل 
ــۇم  ــىلەرگە زۇل ــۇن كىش ــىغان نۇرغ ــا ئوخش ــىنىپ دادامغ ــا ئىش - مېلىغ
ــن  ــا كۆپتى ــۇپ، ئاللاھق ــۋادار كىشــى بول ــى تەق ــى. دادام ناھايىت قىلاتت
ــپ  ــن ئايرىلى ــز ئۆيىمىزدى ــدا بى ــى چاغ ــى. ئەين ــا قىلاتت ــۆپ دۇئ - ك
قېلىــپ، بوۋىمىزنىــڭ يېزىدىكــى ئۆيىگــە بېرىــپ ئولتۇرۇشــقا مەجبــۇر 
ــلاھ  ــە، ئال ــلاھ كۇپاي ــە ئال ــم: »بىزگ ــەر دائى ــز ھ ــدۇق. بى ــان ئى بولغ
ــڭ  ــۇ ئاللاھنى ــا ب ــۇق. مان ــزدۇر« دەيتت ــەڭ ياخشــى ھامىيمى ــڭ ئ بىزنى

ــىدۇر. ــەن جازاس ــادا بەرگ ــا دۇني زالىملارغ

يىگىــت سېســتىرا قىزغــا شــۇنداق دېگىنىچــە بوۋاينىــڭ يېنىغــا 
كەلــدى. بــوۋاي شــېكەر كېســىلى، قــان قېتىشــىش كېســىلى، جىگــەر 
كېســىلى، بــۆرەك كاردىــن چىقىــش، قــان بۇزۇلــۇش قاتارلىــق نۇرغــۇن 
كېســەلگە گىرىپتــار بولغــان ئىــدى. ئــۇ يىگىتنــى كۆرۈپــلا مۇنــداق 

دېــدى:

‐ كــەل ئوغلــۇم! مــەن ســاڭا ۋە داداڭغــا ئېغىــر زۇلــۇم ســېلىپ، 
داداڭنىــڭ ئۆلۈمىگــە ســەۋەبچى بولغــان ئىدىــم. يەنــە كۆڭلۈمگــە 
ياقمىغــان ھەرقانــداق كىشــىگە قىلچــە ئــارام بەرمەيتتىم. كېيىــن قاتتىق 
پۇشــايمان قىلدىــم. ئىككــى يىلدىــن بېــرى مــەن كىشــىلەردىن ناھەق 

ئېلىۋالغــان پــۇل - ماللارنــى قايتــۇرۇپ بەرمەكچــى بولــدۇم، ئەممــا 
ھەممەيلــەن رەت قىلــدى ۋە مېنــى ئادەم يوق يەرگە تاشــلاپ قويۇشــتى. 
بەختىمگــە يارىشــا ناتونــۇش بىــر كىشــى مېنــى دوختۇرخانىغــا ئەكېلىــپ 
ــەن.  ــازاب چېكىۋاتىم ــرى مۇشــۇنداق ئ ــن بې ــر يىلدى ــەن بى ــدى. م قوي
ــدى.  ــۈم كەلمى ــاڭا ئۆل ــان بولســاممۇ، م ــارزۇ قىلغ ــى ھەرقانچــە ئ ئۆلۈمن
ئــۆز ۋاقتىــدا مــەن نۇرغــۇن كىشــىلەرنى قاقتــى - ســوقتى ئىدىــم. 
مانــا ئەمــدى ئــۆزۈم شــۇنىڭ دەردىنــى تارتىۋاتىمــەن. بالىلىرىممــۇ 
مېنــى تاشــلىۋەتتى. ئەمدىلىكتــە ئاشــۇ كىشــىلەرنىڭ ئۇۋالىغــا قالدىــم. 
بىردەممــۇ راھــەت ئالالمايمــەن، ئاغرىــق ئازابــى مېنــى قىيناپــلا تۇرىــدۇ. 
بــۇرۇن قىلغــان ـ ئەتكــەن ئەســكىلىك ۋە زۇلۇملىرىمنــى ئەســلەپ تەۋبــە 
قىلىشــىم ئۈچــۈن بولســا كېــرەك، ھــەر ھالــدا ئەقىــل - ھوشــۇم جايىدا. 
بىــراق، جىســمىم ۋە روھىــم بــەكلا ئازابلىنىــپ كېتىۋاتىــدۇ. ئاخىــرەت 
ــى  ــق ئىكەنلىكىن ــە قاتتى ــە ھەسس ــن نەچچ ــا ئازابىدى ــڭ دۇني ئازابىنى

بىلىمــەن. شــۇڭا، مــەن تەۋبــە قىلدىــم...

بوۋاينىــڭ ســۆزلىرىنى ئاڭلىغان يىگىت تەســىرلىنىپ، كۆزلىرىگە 
يــاش ئالــدى ۋە ئۇنىڭغــا ئىــچ ئاغرىتىپ مۇنــداق دېدى:

‐ ئۇنداقتــا، ســىز ئاللاھقــا چىــن دىلىڭىزدىــن تەۋبــە قىلىــڭ، 
گۇناھلىرىڭىزغــا پۇشــايمان قىلىڭ. ئىككىمىز ســىزنىڭ ئۇۋالچىلىقىڭىزغا 
ئۇچرىغــان ھەممەيلەننىــڭ يېنىغــا بىــر - بىرلــەپ بېرىــپ، ئۇلاردىــن 
ئەپــۇ ســورايلى، رازىلىــق ئالايلــى. ئىشــىنىمەنكى، ئۇلارمــۇ ســىزنىڭ بــۇ 

ھالىڭىزنــى كۆرســە، ئىچــى ئاغرىــپ ســىزنى كەچۈرىــدۇ.

ئاللاھقــا  ۋە  بولــدى  خۇشــال  ناھايىتــى  بۇنىڭدىــن  بــوۋاي 
ســەمىمىي تەۋبــە قىلىــپ، ئىســتىغپار ئېيتتــى، بــۇرۇن قىلغــان پۈتــۈن 

گۇناھلىرىغــا پۇشــايمان قىلــدى. ئاندىــن دوختــۇر يىگىــت بىلــەن 
بىرگــە ئــۆزى زۇلــۇم قىلغــان ئادەملەرنىــڭ قېشــىغا بىــر - بىرلــەپ 

بېرىــپ، ھەممىســىدىن ئەپــۇ ســورىدى ۋە ئۇلارنــى رازى قىلــدى.

ــلىرىدىن  ــڭ قىلمىش ــدۇ: ﴿زالىملارنى ــداق دەي ــالا مۇن ــلاھ تائ ئال
ئاللاھنــى بىخــەۋەر دەپ ئويــلاپ قالمىغىــن، ئالــلاھ ئۇلارنــى جازالاشــنى 
)شــۇ كۈننىــڭ دەھشــىتىدىن( كۆزلــەر چەكچىيىــپ قالىدىغــان كۈنگىچــە 
ئــۇلار  كۈنــدە(  )بــۇ  كېچىكتۈرىــدۇ.  كۈنىگىچــە(  قىيامــەت  )يەنــى 
باشــلىرىنى كۆتــۈرۈپ، ئالغــا قــاراپ چاپىدۇ، كۆزلىــرى ئېچىلىپ قالىدۇ، 
ــۇپ  ــي بول ــن( خالى ــل ـ ئىدراكتى ــرى )ئەقى ــن( دىللى )تېڭىرقىغانلىقتى
ــازاب  ــى( ئ ــى كۇففارلارن ــىلەرنى )يەن ــەر!( كىش ــى پەيغەمب ــدۇ. )ئ قالى
كېلىدىغــان كــۈن )يەنــى قىيامــەت كۈنــى( دىــن ئاگاھلاندۇرغىــن، )بــۇ 
كۈنــدە( زالىمــلار: پەرۋەردىگارىمىــز! بىزگــە قىســقىغىنا ۋاقىــت مۆھلــەت 
ــى،  ــۇل قىلايل ــى قوب ــن(، دەۋىتىڭن ــا قايتۇرغى ــى دۇنياغ ــن )يەن بەرگى
پەيغەمبەرلەرگــە ئەگىشــەيلى، دەيــدۇ. )ئۇلارغــا( ســىلەر ئىلگىــرى: بىــز 
ــدۇ(.  ــڭلار؟ )دېيىلى ــز، دەپ قەســەم ئىچمىگەنمىدى ــز يوقالمايمى ھەرگى
ئۆزلىرىگــە زۇلــۇم قىلغانلارنــى )ھــالاك قىلغىنىمىزدىــن كېيىــن( ســىلەر 
ئىبــرەت  جايلىرىدىــن  )ئۇلارنىــڭ  تــۇردۇڭلار  جايلىرىــدا  ئۇلارنىــڭ 
ئالســاڭلارچۇ(، ئۇلارنــى قانــداق جازالىغانلىقىمىــز ســىلەرگە ئېنىــق 
مەلــۇم بولــدى. ســىلەرگە نۇرغــۇن مىســاللارنى كەلتــۈردۇق )يەنــى 
بايــان قىلــدۇق(.  پەيغەمبەرلەرگــە چىنپۈتمىگەنلەرنىــڭ ئەھۋالىنــى 
ئــۇلار ھەقىقەتــەن )پەيغەمبەرلەرگــە ۋە مۆمىنلەرگــە( مىكىــر ئىشــلەتتى. 
ئۇلارنىــڭ مىكــرى تاغنــى ئۆرۈۋەتكــۈدەك )چــوڭ( بولســىمۇ، ئالــلاھ 
ئۇلارنىــڭ مىكرىنــى بەربــات قىلىــدۇ. ئاللاھنــى پەيغەمبەرلىرىگــە قىلغان 
ــەن  ــلاھ ھەقىقەت ــن. ئال ــدۇ دەپ ئويلىمىغى ــق قىلى ــىگە خىلاپلى ۋەدىس

ئىنتىقــام  دۈشــمەنلىرىدىن(  ئۈچــۈن  )دوســتلىرى  غالىبتــۇر، 
ئالغۇچىــدۇر﴾23.

23( ئىبراھىم سۈرىسى، 47 - ئايەت.

زۇلۇمدىن ساقلىنىڭلار

ئائىلىســى ۋە قولــۇم ـ قوشــنىلارغا ياخشــىلىق قىلىشــقا ئامــراق، 
ياخشىلىقســۆيەر بىــر يىگىــت بــار بولــۇپ، يــۇرت ـ مەھەللىدىكــى 
ــۇ  ــى. ئ ــپ تۇراتت ــىلىق قىلى ــىچە ياخش ــن كېلىش ــە قولىدى ھەممەيلەنگ
يەنــە توغــرا يولدىــن چەتنــەپ كەتكــەن ياشــلاردىنمۇ نەســىھىتىنى 

ئايىمايتتــى.

ياشــنىڭ  بىرقانچــە  مەھەللىدىكــى  ئىنىســىدىن  كۈنــى  بىــر 
زەھەرلىــك چېكىملىككــە كۆنۈۋالغانلىقىنــى ئــاڭلاپ قالــدى. ئەھــۋال 
ناھايىتــى خەتەرلىــك بولــۇپ، ۋاقتىــدا تەدبىــر قوللىنىلمىســا، ئۇلارنىڭ 
جاۋابكارلىققــا  قانۇنىــي  ھەمــدە  ئۇچرايتتــى  خەتەرگــە  ســاغلاملىقى 
تارتىلىــپ، جازالىنىشــى تۇرغانــلا گــەپ ئىــدى. ئــۇ مەزكــۇر ياشــلارنىڭ 
ــدە  ــى ھەققى ــا زەھەرلىــك چېكىملىكنىــڭ زىيىن ــا بېرىــپ، ئۇلارغ يېنىغ
نەســىھەت قىلــدى. ئــۇلار يەنــە بــۇ ئىشــنى داۋاملاشــتۇرۇۋېرىدىغان 
بولســا، ئاللاھنىــڭ ئازابىغــا دۇچــار بولىدىغانلىقىنى، جەننــەت يولىدىن 
قالىدىغانلىقىنــى  كىرىــپ  يولىغــا  دوزاخ  يىراقلىشــىپ،  بارغانســېرى 
ئەســكەرتتى. يىگىــت نۇرغــۇن قېتىــم نەســىھەت قىلىــش ئارقىلىــق 
ــۇ  ــۇلار ب ــر ئ ــدى. ئاخى ــن توســۇپ قال ــى زەھەرلىــك چېكىملىكتى ئۇلارن
ئىشــتىن قــول ئــۈزۈپ، كۆپىنچىســى ئاللاھقــا ســەمىمىي تەۋبــە قىلــدى. 
ئــۇلار يەنــە بــەش ۋاخ نامــاز ئوقۇيدىغــان بولــدى ۋە جامائــەت نامىــزى 

ــدى. ــقا ئادەتلەن ــچىتكە چىقىش ــۈن مەس ئۈچ

شــەھەردىكى زەھەرلىــك چېكىملىــك ســودىگىرى ئېشــىغا 
ــا ســالغان بــۇ يىگىتنىــڭ قىلغانلىرىنــى بىلىــپ قېلىــپ، ئۇنىڭغــا  توپ
ــە پايلاقچــى  ــدى - دە، كەينىگ ــپ قويماقچــى بول ــازراق دەرس بېرى ئ
ســېلىپ قويــدى. پايلاقچــى بىرقانچــە قېتىملىــق كۆزىتىــش جەريانىــدا 
ــق نەرســىلەر  ــان قاتارلى ــر، قۇرئ ــەز، ئەتى ــۇل، قەغ ــق پ ــڭ داۋاملى ئۇنى
ســېلىنغان كىچىككىنــە بىــر ســومكىنى كۆتــۈرۈپ يۈرىدىغانلىقىنــى 

بىلــدى.

مەســچىتكە كېلىــپ،  بويىچــە  ئادىتــى  بىــر كۈنــى  يىگىــت 
سومكىســىنى يېنىغــا قويــدى. نامــاز باشــلىغان ھامــان ھېلىقــى پايلاقچى 
ئۇنىــڭ سومكىســىغا بىــر خالتا خىروئىن ســېلىپ قويدى. ئــۇ ئاللىقاچان 

بىــر دوســتىغا ســاقچى چاقىرىشــنى ھاۋالــە قىلىــپ قويغــان ئىــدى.

ــڭ  ــپ، ئۇنى ــاقچىلار كېلى ــىغىلا س ــچىتتىن چىقىش ــت مەس يىگى
خىروئىــن  يىگىــت  چىقــاردى.  خىروئىننــى  ھېلىقــى  سومكىســىدىن 
ــتلىگەنلىكىنى بىلىــپ، »ئالــلاھ بىزگــە  ســودىگىرىنىڭ ئۆزىنــى قەس

يېتــەر، ســېنى ئاللاھقــا تاپشــۇردۇم« دېــدى.

ســاقچىلار يىگىتنــى قامــاپ قويــدى - يــۇ، يىگىتنىــڭ زەھەرلىك 
زەھەرلىــك  ئىشــەنمىدى.  ھېچكىــم  ســاتىدىغانلىقىغا  چېكىملىــك 
چېكىملىــك ســودىگىرى بۇنــى ئــاز دېگەنــدەك، كوچــا - كويــلاردا 

ــلىدى. ــقا باش ــۆز تارقىتىش ــەك س ــتىدىن ئۆس ــڭ ئۈس ئۇنى

زۇلۇمغــا ئۇچرىغــان كىشــى بىلــەن ئالــلاھ ئارىســىدا ھېچقانــداق 
پــەردە يــوق ئىــدى. ئــۇزۇن ئۆتمــەي زەھەرلىــك چېكىملىــك ســودىگىرى 
بىــر قاتنــاش ھادىسىســىگە يولۇقــۇپ، بىــر قولىدىــن ئايرىلــدى ھەتتــا 
پالــەچ بولــۇپ، چاقلىــق ئورۇندۇققــا چۈشــۈپ قالــدى. ئۇنىــڭ ئەھۋالــى 

كۈندىــن ـ كۈنگــە ناچارلىشــىپ كېتىۋاتاتتى. ئۇنىڭ كاســاپىتىدىن 
بالىلىرىنىــڭ كۆرمىگــەن كۈنــى قالمىــدى. ئــۇ ئاخىــر خاتالىقىنى تونۇپ، 
بالىلىرىنــى ئېلىــپ ســاقچىخانىغا كەلــدى ۋە ئۇنىــڭ گۇناھســىزلىقىنى، 
ھېلىقــى خىروئىــن پارچىســنى پايلاقچىســى ئارقىلىــق ئۇنىڭ سومكىســىغا 
ئۆزىنىــڭ ســېلىپ قويغانلىقىنــى بىلــدۈردى ھەمــدە ئۇنىڭدىــن كەچۈرۈم 

سورىدى.

شــۇنىڭ بىلــەن يىگىــت تۈرمىدىــن چىقتــى... ســاقچىلار ئۇنىــڭ 
ئورنىغــا خىروئىــن ســودىگىرىنى تۈرمىگــە تاشــلىدى. ئــۇ شــۇنچە مېيىــپ 
ــۇ  ــە ئ ــدى. ئەمەلىيەتت ــان بول ــا تارتىدىغ ــر جاپ ــدە ئېغى ــۇرۇپ، تۈرمى ت
ئۆزىنىــڭ زىيانكەشــلىكىگە ئۇچرىغــان نۇرغــۇن بىچارىلەرنىــڭ ئۇۋالىغــا 
قالغــان ئىــدى. يىگىــت ئاللاھقــا كۆپتىــن - كــۆپ ھەمدۇســانا ئېيتتــى 

ۋە زىيــارەت قىلىــپ كەلگەنلەرگــە مۇنــداق نەســىھەت قىلــدى:

»زۇلۇمدىــن ســاقلىنىڭلار. زۇلــۇم قىيامــەت كۈنــى زۇلمەتكــە 
ئايلىنىــدۇ. كاپىــر بولغــان تەقدىردىمــۇ، مەزلۇملارنىــڭ دۇئاســىدىن 
ســاقلىنىڭلار. ئۇنىــڭ بىلــەن ئالــلاھ ئارىســىدا ھېچقانــداق پــەردە 

يوقتــۇر«.

ئالــلاھ تائــالا مۇنــداق دەيــدۇ: ﴿پەرۋەردىگارىــڭلار ئېيتىــدۇ: ماڭا 
دۇئــا قىلىــڭلار، مــەن )دۇئايىڭلارنى( قوبــۇل قىلىمــەن )تىلىگىنىڭلارنى 
بېرىمــەن(، شۈبھىســىزكى، مېنىــڭ ئىبادىتىمدىــن چوڭچىلىــق قىلىــپ 

بــاش تارتىدىغانــلار خــار ھالــدا جەھەننەمگــە كىرىــدۇ﴾24.

24( غافىر سۈرىسى، 60 - ئايەت.

زىياپەتتىن چىققان قازى

شــەيخ ئەلــى تەنتــاۋى »ھاجەتمەنلەرگە تاقالمايدىغان ئىشــىك« 
ناملىــق كىتابىــدا مۇنــداق دەيدۇ:

جەمەتىمىزدىــن دوكتــور تاھىــر تەنتــاۋى بىــر كۈنــى بىزنــى 
ئۆيىــدە ئۆتكۈزۈلىدىغــان چــوڭ 
ــدى.  ــە چاقىرىۋال ــر زىياپەتك بى
جەمەتىمىزدىكــى  زىياپەتكــە 
ھەممەيلــەن تولــۇق كەلگــەن 
ئىــدى. داســتىخان ناھايىتــى 
تۈرلــۈك  بولــۇپ،  مــول 
نازۇنېمەتلــەر، مېــۋە - چىۋىلەر 

ۋە تاتلىــق - تۇرۇملارغــا تولغــان ئىــدى.

جــەم  بىلــەن  تۇغقانــلار  يىغىلىشــتا  بــۇ  مــەن  دەســلەپتە 
ئىــدى.  قالغــان  ئېچىلىــپ  خېلــى  كۆڭلــۈم  دەپ  بولىدىكەنمــەن 
بىــراق، ئــۇلار بىلــەن يېرىــم ســائەت ئولتۇرغاندىــن كېيىــن، گوياكــى 
ــق!«  ــىرتقا چى ــپ، س ــورۇندىن ئايرىلى ــى »س ــۈچ مېن ــۋى ك ــر مەنى بى
ــى.  ــىقىلىپ كەتت ــم س ــتىن ئىچى ــدى - دە، ئولتۇرۇش ــدەك بول دېگەن
ئۆزۈمدىكــى بــۇ ئۆزگىرىشــنىڭ ســەۋەبىنى قەتئىــي بىلەلمىدىــم. شــۇنىڭ 
بىلــەن مــەن ئۇلاردىــن رۇخســەت ســوراپ ســىرتقا چىقماقچــى بولــدۇم. 
ئــۇلار بۇنىڭدىــن ھەيــران قالــدى. ئەمەلىيەتتــە مەنمــۇ ئــۆز - ئۆزۈمدىــن 

ھەيــران قېلىۋاتاتتىــم. ئــۇلار مــاڭا تاپــا - تەنــە قىلىشــتى. مەنمــۇ 
قىلىــپ  بىســەرەمجان  ئۇلارنــى 
ئەپــۇ  ئۈچــۈن،  قويغانلىقىــم 

ســوراپ ســىرتقا چىقتىــم.

تىرامۋايمــۇ يېتىــپ كەلدى. 
بېكىتىنىــڭ  تىرامــۋاي  ئۆيــۈم 
تىرامۋايغــا  ئىــدى.  ئالدىدىــلا 

ــا  ــى »تىرامۋايغ ــە كــۈچ مېن ــر غايىبان ــە بى ــدا، يەن چىقماقچــى بولغىنىم
چىقمــاي، پىيــادە مــاڭ!« دېگەنــدەك تۇيغــۇدا بولــدۇم. شــۇنىڭ بىلــەن 

پىيــادە ماڭدىــم.

كېچە قاپقاراڭغۇ، يوللار ناھايىتى جىمجىت ئىدى...

ــە  ــان، يەن ــىنى كۆتۈرۈۋالغ ــر بالىس ــدا بى ــول بويى ــپ ي كېتىۋېتى
بىــر بالىســنى قولىدىــن چىــڭ ســىقىمدىۋالغان بىــر ئايالنــى كــۆردۈم. ئــۇ 

ئاللاھقــا پىچىــرلاپ دۇئــا قىلىۋاتاتتــى... يېقىنــراق كېلىــپ:

‐ ســىڭلىم! ســىزگە نېمە بولدى؟ ‐ دەپ ســورىدىم. ئۇ دەماللىققا 
مەندىــن بىــرەر يامانلىــق كېلىــپ قالامدىكىــن دېگەنــدەك ئۆزىنــى 

قاچــۇردى. ئاندىــن ئۈستباشــلىرىمغا بىر 
قــۇر قــاراپ چىققاندىــن كېيىــن، مېنىــڭ 
ئىكەنلىكىمنــى  بىــرى  چــوڭ  ياشــتا 
ــى  ــۇپ ئەھۋالىن ــەم بول ــپ، خاتىرج بىلى

ــى. ئېيتت

ئەســلىدە ئايالنىــڭ يولدىشــى دۆلــەت مەمــۇرى ئىكــەن. ئايالنــى 
ئــۇرۇپ، ئىككــى بالىســى بىلــەن ئۆيدىــن قوغــلاپ چىقارغــان بولــۇپ، 

ئۇنىــڭ بــۇ كېچىــدە پاناھلانغــۇدەك يېرىمــۇ يــوق ئىكــەن. پەقــەت 
مەلــۇم بىــر ئۆينىــڭ ئادرېســىنىلا بىلىدىكــەن - يــۇ، قانــداق بېرىشــنى 

بىلمەيدىكەن.

شــۇ چاغــدا مېنىــڭ مۇنــۇ ھەدىــس ئېســىمگە كەلــدى. پەيغەمبــەر 
ئەلەيھىسســالام مۇنــداق دېگەن:

كۈلپەتنــى  كەلگــەن  بېشــىغا  مۇســۇلماننىڭ  بىــر  »كىمكــى 
كۆتۈرۈۋەتســە، ئاللاھ ئۇنىڭ بېشــىدىن قىيامەت كۈنىنىڭ كۈلپەتلىرىنى 
ياپىدىكــەن،  ئەيبىنــى  مۇســۇلماننىڭ  بىــر  كۆتۈرۈۋېتىــدۇ. كىمكــى 

ــدۇ«. ــى ياپى ــڭ ئەيىبلىرىن ــلاھ ئۇنى ــى ئال ــەت كۈن قىيام

يەتكــۈزۈپ  ئۆيىگــە  بولغــان  بارماقچــى  ئايالنــى  ئــۇ  مــەن 
قويىدىغانلىقىمنــى، ئەتــە مەھكىمىگــە بىللــە بېرىــپ، ئۇنىــڭ يولدىشــى 
ئۈســتىدىن شــىكايەت قىلىشــقا ياردەملىشــىدىغانلىقىمنى ئېيتتىــم. ئايــال 
ئالــدى - دە،  يــاش  ھېسداشــلىقىمدىن تەســىرلىنىپ، كۆزلىرىگــە 

ــدى: ــداق دې مۇن

ــال  ــر بىچــارە ئاي ــەن بى ‐ م
تۇرســام، قانداقمــۇ قازىنىــڭ يېنىغا 
بېرىــپ دەۋايىمنــى ئاڭلىتالايمــەن؟ 
ئىككــى ئېغىــز گەپنــى ئوڭشــاپ 
بىــر  مەنــدەك  قىلالمايدىغــان 

ئاجىــزە قانداقمــۇ مەرتىۋىلىــك قازىنىــڭ ئالدىغــا بارالىســۇن؟!

شــۇ كۈنلــەردە مــەن شــەھەرنىڭ قازىســى ئىدىــم. ئۇنىڭغــا 
مۇنــداق دېدىــم:

ــا  ــىز ئۇۋالچىلىقق ــۇ. س ــەت قىپت ــى ئىجاب ــلاھ دۇئايىڭىزن ‐ ئال

ھېچقانــداق  ئارىســىدا  مەزلــۇم  بىلــەن  ئالــلاھ  ئۇچراپســىز. 
ــلاھ ســىزنىڭ  ــۇ. ئال ــزدا تۇرۇپت ــازى ئالدىڭى ــا، ق ــدۇ. مان ــەردە بولماي پ
ھاجىتىڭىزنــى راۋا قىلىــش ئۈچــۈن مېنــى مۇشــۇ كېچىــدە تۇغقانلىرىــم 
ــك  ــڭ كىملى ــۇ مېنى ــۇ. ب ــورۇندىن چىقىرىپت ــان س ــەم بولغ ــەن ج بىل

كارتوچــكام. بۇنــى ئېلىــپ، ئەتــە مەھكىمىگــە كېلىــڭ.

ــدە  ئەتىســى ئەتىگەن
بالىســىنى  ئىككــى  ئايــال 
ئېلىــپ مەھكىمىگە كەلدى. 
مــەن ئۇنىــڭ يولدىشــىنى 
يولدىشــى  چاقىرتتىــم. 
پۇشــايمان  خاتالىقلىرىغــا 
قىلىــپ، بۇنىڭدىــن كېيىــن 
ئايالىغــا زۇلــۇم قىلماســلىق ھەققىــدە ۋەدىلەرنــى بەرگەندىــن كېيىــن، 

ئايــال- بالىلىرىنــى ئېلىــپ قايتتــى.

ئالــلاھ تائــالا مۇنــداق دەيــدۇ: ﴿ئالــلاھ رەھمىتىدىــن كىشــىلەرگە 
ئالــلاھ  بولمايــدۇ،  قالغۇچــى  توســۇپ  ھەرگىــز  نەرســىنى  ئاچقــان 
رەھمىتىدىــن توســقان نەرســىنى ئالــلاھ توســقاندىن كېيىــن ھېــچ 
قويــۇپ بەرگۈچــى بولمايــدۇ، ئالــلاھ غالىبتــۇر، ھېكمــەت بىلــەن ئىــش 
قىلغۇچىــدۇر. ئــى ئىنســانلار! ئاللاھنىــڭ ســىلەرگە بەرگــەن نېمىتىنــى 
ــن  ــن باشــقا ســىلەرگە ئاســماندىن ۋە زېمىندى ــڭلار، ئاللاھتى ــاد ئېتى ي
ــۇ؟ ئاللاھتىــن باشــقا ھېــچ  رىزىــق بېرىــپ تۇرىدىغــان ياراتقۇچــى بارم
مەبــۇد )بەرھــەق( يوقتــۇر، )ئاللاھنىــڭ ئىبادىتىدىــن( قانداقمــۇ بــاش 

ــىلەر؟﴾25. تارتىس
25( فاتىر سۈرىسى، 3 - ئايەت.

ساراڭلار سوتى

چامىســىدىكى  ياشــلار  قىرىــق  قالغــان،  تــۇل  يولدىشــىدىن 
شــەھىدە ئىســىملىك بىــر ئايــال بــار بولــۇپ، تېخىچــە بالىلىــق بولمىغان 
ــى  ــلاھ رازىلىق ــەر ئەلەيھىسســالامنىڭ: »ئال ــى پەيغەمب ــر كۈن ــدى. بى ئى
ئۈچــۈن يېتىمنىــڭ بېشــىنى ســىلىغان كىشــىگە قولــى ســىلاپ ئۆتكــەن 
ــىنى  ــەن ھەدىس ــدۇ« دېگ ــاۋاب يېزىلى ــە س ــڭ باراۋىرىگ ــر تۈكنى ھەربى
ئەســلەپ مەھەللىدىكــى بىــر يېتىــم قىزنــى بېقىۋالــدى. شــەھىدە ئۇنــى 

ــە چــوڭ قىلــدى. ــەپ، چىرايلىققىن ناھايىتــى ياخشــى تەربىيەل

قىــز ئالىــي مەكتەپنىڭ 
فاكۇلتېتىنــى  قانــۇن 
كېيىــن،  پۈتتۈرگەندىــن 
بىــر  مەلــۇم  پايتەختتىكــى 
مەكتەپتــە بىــر يىــل پىراكتىكا 
بارىدىغانلىقىنــى  قىلغىلــى 
ئېيتىــپ، بېقىۋالغــان ئانىســى 
رۇخســەت  شــەھىدەدىن 

ــەر  ــا - تىلەكل ــە قوشــۇلۇپ، دۇئ ــڭ تەلىپىگ ســورىدى. شــەھىدە ئۇنى
قويــدى. ســېلىپ  يولغــا  بىلــەن 

شــەھىدە يالغــۇز تۇرۇۋاتقــان بــۇ ئۆينىڭ ئاســتىدا باققــال دۇكىنى 
بــار ئىــدى. شــەھىدە ئۇنىڭدىــن قاچــان نەرســە - كېــرەك سېتىۋالســا، 

ئۆيگىچــە ئاچىقىــپ بېرىدىغــان بىــر كىشــى بــار ئىــدى. بىــر قېتىم 
ــى  ــن، ھېلىق ــن كېيى ــىلەرنى بۇيرۇتقاندى ــق نەرس ــەھىدە ئېھتىياجلى ش
كىشــى ھايــال ئۆتمەيــلا بۇيرۇتمىلارنــى ئېلىــپ كىــردى. شــەھىدە 

ھۆرمــەت يۈزىســىدىن:

‐ بىرەر ئىســتاكان 
دەملــەي،  قەھــۋە 
دېــدى.  ‐ ئىچەمســىز؟ 

كىشــىنىڭ  ئــۇ 
شــەھىدەنىڭ بوينىدىكــى 
ئالتــۇن زىبۇزىننەتلەرگــە 
چۈشــۈپ،  كــۆزى 
قورســىقىغا جىــن كىــردى - دە، بۇنــى تېپىلمــاس پۇرســەت بىلىــپ:

‐ بولىدۇ، ئىچەي، ‐ دېدى.

پايدىلىنىــپ،  پۇرســەتتىن  دەملەۋاتقــان  قەھــۋە  شــەھىدە 
ئۇنــى بوغــۇپ ئۆلتۈرۈۋەتتــى ۋە بوينىدىكــى ئالتــۇن زىبۇزىننەتلەرنــى، 

ئىشــكاپتىكى نــەق پۇللارنــى ئېلىــپ بــەدەر تىكىۋەتتــى.

ــۈك  ــڭ ئۆل ــپ، ئۇنى ــە كىرى ــڭ ئۆيىگ ــنىلار ئايالنى ــى قوش ئەتىس
ــن،  ــن كېيى ــۇم قىلغاندى ــۆردى. ســاقچىلارغا مەل ــى ك ــدا ياتقانلىقىن ھال

ــى. ــلاپ چىقت ــى ئېنىق ــق قاتىلن ــۈرۈش ئارقىلى ــۇلار تەكش ئ

ــي  ــان تېببى ــپ، يالغ ــارا بېرى ــە پ ــن بىرىگ ــل ئادۋوكاتلاردى قاتى
ــل  ــەتتى. قاتى ــپ كۆرس ــاراڭ قىلى ــى س ــوتتا ئۆزىن ــپ، س ــپات ئېلى ئىس
بىرقانچــە قېتىــم ســوتقا تارتىلغاندىــن كېيىــن، »ســاراڭ« دەپ ھۆكــۈم 
ســوت...«  ســاراڭغا  يــوق،  خــوت  »ۋېلســىپىتتا  چىقىرىلىــپ، 

ــدى. ــۇپ بېرىل ــدەك قوي دېگەن

قاتىــل بىــر يىلدىــن كۆپــرەك ۋاقىــت ئەنــە شــۇنداق ئەركىــن - 
ئازادە يۈرۈۋەردى. بۇ جەرياندا شــەھىدە بېقىۋالغان قىز پىراكتىكىســىنى 
تامامــلاپ، رەســمىي ئادۋوكاتقــا ئايلانــدى ھەمــدە ئۆزىنــى بېقىۋالغــان بــۇ 
ــەپ  ــنى تەل ــۈرۈپ بېرىش ــا تەكش ــىنى قايت ــڭ دېلوس ــاب ئايالنى ئالىيجان
قىلىــپ ســوتقا ئــەرز قىلــدى. قىزنىــڭ دەلىــل - پاكىتلىــرى ناھايىتــى 

كۈچلــۈك ئىــدى. ئــۇ مۇنــداق دېــدى:

ســاراڭ  قاتىــل  نــاۋادا   ‐
جەمئىيەتكــە  نېمىشــقا  بولســا، 
قويــۇپ بېرىلىــدۇ؟ يەنــە قايتــا 
جىنايــەت ئۆتكۈزۈش ئېھتىماللىقى 
ــقا  ــرى نېمىش ــداق بى ــان بۇن بولغ
دوختۇرخانىســىغا  ســاراڭلار 
ئــۇ  ئەگــەر  ئاپىرىۋېتىلمەيــدۇ؟ 

ئەقىــل - ھوشــى جايىــدا بىــرى بولســا، بۇنــداق كىشــى جازاغــا 
ئەمەســمۇ؟ كېــرەك  تارتىلىشــى 

جىنايەتچــى جازالىنىشــتىن قورقــۇپ ســاراڭلىق دەۋاســىدىن ۋاز 
ــۇنداق  ــدى. ش ــنى تاللى ــىغا بېرىش ــاراڭلار دوختۇرخانىس ــەي، س كەچم
قىلىــپ ئــۇ ســاراڭلار دوختۇرخانىســىغا يۆتكىۋېتىلــدى. ياتاقتىكــى 

ــن: ــاراڭلار ئۇنىڭدى س

‐ بۇ يەرگە نېمىشقا كېلىپ قالدىڭ؟ ‐ دەپ سورىدى.

جىنايەتچى ئۇلارنى مەسخىرە قىلىپ كۆزگە ئىلمىغان ھالدا:

‐ مــەن بىــر قېــرى موماينى ئۆلتۈرگــەن ئىدىم. جازالانماســلىق 

ئۈچــۈن ســاراڭ بولۇۋالدىــم، ‐ دېدى.

بــۇ گەپنــى ئاڭلىغــان ســاراڭلار ئۇنىــڭ گېپىدىــن تولىمــۇ ھەيران 
قالــدى ۋە ئۇلاردىــن بىرقانچەيلەن:

ئۆلتۈرۈپســەن، ســېنى  ئــادەم  ئىكەنســەن،  قاتىــل  ‐ ســەن 
جــازالاش كېــرەك. ‐ دېيىشــتى - دە، ئارغامچــا تەييــارلاپ، ئۇنــى 
بوغــۇپ ئۆلتــۈرۈپ قويــدى. 
ھېچكىــم  قاتىلنــى 

لالمىــدى. ا ۋ ۇ قۇتقۇز

ئەتىســى ئەتىگەنــدە 
تامــاق  ياتاقتىكىلەرگــە 
مەســئۇل  تارقىتىشــقا 
گۇندىپــاي كىرىــپ، ئۇنىڭ 
ــى  ــدا ياتقانلىقىن ــۈك ھال ئۆل
كــۆردى ۋە ئۇنــى كىمنىــڭ ئۆلتۈرگەنلىكىنــى ســورىدى. ياتاقتىكــى 

بىــردەك: ھەممىســى  ســاراڭلار 

ــڭ  ــا بىزنى ــەن. بۇنداقلارغ ــل ئىك ــۇ قاتى ــز ئۆلتــۈردۇق. ئ ‐ بى
ئارىمىــزدا ئــورۇن يــوق، شــۇڭا ئۇنــى ئۆلتۈرۈۋەتتــۇق، ‐ دېــدى.

ــاھلىقنىڭ  ــى، پادىش ــدۇ: ﴿ئېيتقىنك ــداق دەي ــالا مۇن ــلاھ تائ ئال
ئىگىســى بولغان ئى ئاللاھ! خالىغان ئادەمگە پادىشــاھلىقنى بېرىســەن، 
خالىغــان  ئالىســەن؛  تارتىــپ  پادىشــاھلىقنى  ئادەمدىــن  خالىغــان 
ئادەمنــى ئەزىــز قىلىســەن، خالىغــان ئادەمنــى خــار قىلىســەن؛ ھەممــە 
ــەن  ــدۇر. س ــېنىڭ قولۇڭدى ــۇز( س ــى يالغ ــڭ خەزىنىس ــىلىق )نى ياخش
ھەقىقەتــەن ھەممىگــە قادىرســەن. كېچىنــى كۈندۈزگــە كىرگۈزىســەن، 



تهسىرلىك ھېكايىلهر 5

75

كۈندۈزنــى كېچىگــە كىرگۈزىســەن )شــۇنىڭ بىلــەن كېچــە ـ 
كۈندۈزنىــڭ ئــۇزۇن ـ قىســقا بولۇشــى پەســىللەر بويىچــە نۆۋەتلىشــىپ 
تۇرىــدۇ(؛ جانلىقنــى )يەنــى تىرىــك بولغــان ئىنســاننى ۋە ھايۋاننــى( 
جانســىزدىن )يەنــى جانســىز بولغــان ئابىمەنىيدىــن( چىقىرىســەن، 
ــى  ــن )يەن ــى( جانلىقتى ــى جانســىز بولغــان ئابىمەنىين جانســىزنى )يەن
جانلىــق بولغــان ئىنســاندىن ۋە ھايۋاندىــن( چىقىرىســەن؛ ئــۆزۈڭ 

ــەن﴾26. ــق بېرىس ــىز رىزى ــىگە ھېسابس ــان كىش خالىغ

26( ئال ئىمران سۈرىسى، 26—27 - ئايەتلەر.

سوغۇق سۇ

بىــر ئايــال بالىلىرىغــا ھېيتلىــق كىيىــم - كېچــەك ســېتىۋېلىش 
ــلاش  ــردى. دۇكان ئارى ــارايغا كى ــر ھەشــەمەتلىك ســودا س ئۈچــۈن بى
جەريانىــدا ئوغلىنىــڭ قولىنــى مەھكــەم تۇتــۇپ، دۇكاندىكــى بىــر بالىلار 
كىيىمىگــە مەيۈســلىنىپ قاراۋاتقــان، تۇرقىدىــن نامراتلىقــى چىقىپــلا 
تۇرىدىغــان ئوتتــۇز ياشــلار چامىســىدىكى بىــر يىگىتنــى كــۆردى ۋە 

يىگىتكــە:

‐ ئوغلىڭىزغــا خالىغــان پاســوندىكى ئــۆزى ياقتۇرغــان كىيىمنــى 
تالــلاڭ. ئوغلىڭىــز خۇشــال بولســىلا، ھېســاباتتىن خاتىرجــەم بولــۇڭ، 

‐ دېــدى.

يىگىــت ناھايىتــى خىجىــل بولــۇپ، ئاغزىغــا گــەپ كەلمىــدى - 
ــڭ«  ــپ بېرى ــى »ئېلى ــۇ، ئوغل ي
دەپ يالۋۇرغــان، ئەممــا ئېلىــپ 
ــپ  بېرەلمىگــەن كىيىمگــە تىكىلى
قاراپــلا قالــدى. ئايــال ئۇنىــڭ 
چۈشــىنىپ،  كۆڭلىدىكىنــى 
ــۈن،  ــى ئۈچ ــتۇرۇپ كىيىش ئالماش
ئىككــى يــۈرۈش كىيىــم ئېلىــپ 

ئوغۇلغــا ھەدىيــە قىلــدى. ئوغــۇل خۇشــاللىقىدىن قىــن - قىنىغــا 
پاتمايــلا قالــدى. ئايــال ئوغۇلنىــڭ خۇشــاللىقىنى كــۆرۈپ، تولىمــۇ 

خۇشــال بولــدى. يىگىــت ئايالغــا رەھمىتىنــى بىلدۈرگەندىــن 
كېيىــن، ســودا ســارايدىن ئايرىلىــپ، ناھايىتــى خۇشــال ھالــدا ئۆيىگــە 

ــدى. ــول ئال ــاراپ ي ق

ھېســاباتچى  ئۈچــۈن  تۆلــەش  پۇلىنــى  كىيىملەرنىــڭ  ئايــال 
قىزنىــڭ يېنىغــا كەلــدى. بىــراق، 
ــر پارچــە  ــان بى ــا تۇتقۇزۇلغ ــۇ قولىغ ئ
خەتتىــن تولىمــۇ ھەيــران قالــدى:

ئىنســانپەرۋەرلىككە  »بىــزدە 
ياخشــىلىقنىڭ  ئېلىنمايــدۇ.  ھــەق 

ياخشــىلىقتۇر«. مۇكاپاتــى 

ئەســلىدە ئۇلارنــى يىراقتىــن كۆزىتىــپ تۇرغــان دۇكان خوجايىنى 
كىيىملەرنىــڭ پۇلىنــى ئاللىقاچــان كۆتۈرۈۋەتكەن ئىدى.

يىگىــت ياخشــىلىقتىن تەســىرلەنگەن ھالــدا ئۆيىگــە قايتقاندىــن 
كېيىــن، باشــقىلارغا خۇشــاللىق بېغىشــلىيالايدىغان بىــرەر ياخشــى 
ئويلىــدى.  قىلىشــنى  ئىــش 
ســۇ  توڭلاتقۇغــا  كۈنــى  ھــەر 
ــن،  ــوۋۇتقاندىن كېيى ــېلىپ س س
چىڭقىچــۈش ۋاقتىــدا تىرامــۋاي 
بېكەتلىرىگــە بېرىــپ كىشــىلەرگە 
ھەقســىز ســۇ تارقاتتــى. تىرامــۋاي 
ــپ  ــون كېزى ــدە ۋاگونمۇۋاگ ئىچى

يــۈرۈپ ئۇسســۇزلارنىڭ تەشــنالىقىنى قانــدۇردى.

بىــر كۈنــى يەنــە ئادىتــى بويىچــە تىرامۋايــدا ســۇ تارقىتىۋاتقاندا، 

ــر كىشــى  ــدار ســۈپەت بى ــى ئەمەل ــا ســودىگەر ياك ــا كاتت قارىماقق
ئۇنىڭدىــن ســوراپ قالــدى:

‐ ســىز نېمىشقا بۇنداق 
ھەقســىز سۇ تارقىتىسىز؟

ئادەتتىكــى  مــەن   ‐
ئىــش  باشــقا  ئىشــچى.  بىــر 
قىلىپ كىشــىلەرگە ياخشــىلىق 
قىلىشــنى ئويلىغان بولســاممۇ، 
تــۆۋەن  بــەك  مائاشــىم 
ــتىن  ــۇ تارقىتىش بولغاچقــا، س

باشــقا ئىــش قىلالمىدىــم. ھــەر كۈنــى كەچتــە توڭلاتقۇغــا ئەللىــك قۇتــا 
ســۇ ســېلىپ قويىمــەن. ئاندىــن ھــەر كۈنى ئىشــقا ماڭغاچ، ئۇسســۇزلارغا 
تارقىتىــپ بېرىمــەن. مۇشــۇ ئىــش ئارقىلىــق بولســىمۇ ســاۋابقا ئېرىشــەي 

دەيمــەن.

ئۇنىڭدىن تەســىرلەنگەن كىشــى يىگىتكە ئىســىم كارتوچكىســىنى 
بېرىــپ مۇنــداق دېدى:

شــىركىتىمگە  ئەتــە   ‐
ســىزدەك  مــەن  كېلىــڭ، 
ئىشــەنچلىك، ياخشى كىشىلەرگە 
بەكمــۇ ئېھتىياجلىــق. يــا ســىزنى 
قىلىۋالارمــەن.  بوغالتىرىــم 
مائاشــىڭىزنىمۇ يۇقىــرى قىلىــپ 
ئەســلا  ياخشــىلىق  بېرىمــەن. 

قالمايــدۇ. يــەردە 

يىگىــت بــۇ تاســادىپىي ئامەتكــە خۇشــال بولــۇپ، ئاللاھقــا 
چەكســىز ھەمدۇســانالار ئوقــۇپ ئۆيىگــە قايتتــى.

ــاھلىقنىڭ  ــى، پادىش ــدۇ: ﴿ئېيتقىنك ــداق دەي ــالا مۇن ــلاھ تائ ئال
ئىگىســى بولغان ئى ئاللاھ! خالىغان ئادەمگە پادىشــاھلىقنى بېرىســەن، 
خالىغــان ئادەمدىــن پادىشــاھلىقنى تارتىــپ ئالىســەن، خالىغان ئادەمنى 
ئەزىــز قىلىســەن، خالىغــان ئادەمنــى خــار قىلىســەن. ھەممــە ياخشــىلىق 
ــەن  ــدۇر. ســەن ھەقىقەت ــۇز( ســېنىڭ قولۇڭدى ــڭ خەزىنىســى يالغ )نى
ــى  ــى كۈندۈزگــە كىرگۈزىســەن، كۈندۈزن ھەممىگــە قادىرســەن. كېچىن
كېچىگــە كىرگۈزىســەن )شــۇنىڭ بىلــەن كېچــە ـ كۈندۈزنىــڭ ئــۇزۇن ـ 
ــى  ــدۇ(. جانلىقن قىســقا بولۇشــى پەســىللەر بويىچــە نۆۋەتلىشــىپ تۇرى
ــى  ــى( جانســىزدىن )يەن ــان ئىنســاننى ۋە ھايۋانن ــك بولغ ــى تىرى )يەن
جانســىز بولغــان ئابىمەنىيدىــن( چىقىرىســەن، جانســىزنى )يەنــى 
ــان  ــق بولغ ــى جانلى ــن )يەن ــى( جانلىقتى ــان ئابىمەنىين ــىز بولغ جانس
ــىگە  ــان كىش ــۆزۈڭ خالىغ ــەن، ئ ــن( چىقىرىس ــاندىن ۋە ھايۋاندى ئىنس

ھېسابســىز رىزىــق بېرىســەن﴾27.

27( ئال ئىمران سۈرىسى، 26-27 ئايەتلەر.

سېھىرلەنگەن ئايال

ــر  ــىملىك بى ــەرۋە ئىس ــك، س ــق، دىيانەتلى ــى ئەخلاقلى ناھايىت
قىــز ئادىــل ئىســىملىك دىيانەتلىــك بىــر يىگىــت بىلــەن تــوي قىلــدى. 
ئۇلارنىــڭ تۇرمۇشــى تولىمــۇ بەختلىــك ئىــدى. ئالــلاھ ئۇلارغــا ئىككــى 

پەرزەنــت ئاتــا قىلــدى. بالىــلار ئۇلارنىــڭ خۇشــاللىقى ئىــدى.

ئــۇلار تــوي قىلىــپ 10 يىــل ئۆتكەنــدە، ئادىلــدا تۇيۇقســىز 
ئۆزگىرىشــلەر كۆرۈلۈشــكە باشــلىدى. ئۇنىڭ مىجەزى تولىمۇ چۇسلىشىپ 
كەتكــەن بولــۇپ، ئەرزىمــەس ئىشــلار ئۈچۈنمــۇ ئاچچىقلىناتتــى. ئوســال 
مىجــەزى ســەۋەبلىك كۆپىنچــە ۋاقىتــلاردا ئايالىــدا ھېچقانــداق خاتالىــق 

بولمىســىمۇ، ئۇنــى تىلــلاپ، 
ھاقارەتلــەپ، زۇلــۇم قىلاتتــى.

ســەرۋە يولدىشــىدا يــۈز 
بەرگــەن بــۇ ئۆزگىرىشــلەردىن 
قالــدى.  ھەيــران  تولىمــۇ 
ئەســلىدە ئــۇ ناھايىتــى باغــرى 
ــك  ــى نىيەتلى ــاق، ياخش يۇمش

كىشــى ئىــدى. ســەرۋە زادى نېمىنــى خاتــا قىلغانلىقــى ھەققىــدە كــۆپ 
ئويلانــدى. يولدىشــىم مەندىــن تەلــەپ قىلغــان بىــرەر مۇھىــم ئىشــنى 
قىلمىغــان ۋاقتىــم بارمىــدۇ؟ زادى قانــداق خاتالىــق ئۆتكەزگەندىمــەن؟ 

ــۇردى. ــاش قات ــدە ب ــەر ھەققى دېگەنل

ئــۇ كېچــە ـ كۈنــدۈز مۇشــۇ ھەقتــە ئويلانــدى، ئەممــا 
شــۇنچە ئويلاپمۇ يولدىشــىنى ئۇنچىــۋالا ئەسەبىيلەشــتۈرۈۋەتكۈدەك بىرەر 
ســەۋەب تاپالمىــدى. شــۇنداقتىمۇ قولىدىــن كېلىشــىچە ئۇنىڭغــا ئىللىــق 
ــق  ــەپ، يېقىنلى ــپ، ئەركىل ــاق قىلى ــدە چاقچ ــدى. بەزى ــە قىل مۇئامىل
قىلــدى. لېكىــن، ئادىــل ســەرۋەگە داۋاملىــق قوپاللىــق قىلاتتــى. كــۈن 
ئۆتكەنســېرى ســەرۋە ئۇنىــڭ بىلــەن بىللــە ئولتۇرۇشــنى خالىمايدىغــان 

بولــۇپ قالــدى.

ــۆزلەپ  ــتىغا س ــر دوس ــلارنى بى ــان ئىش ــەرۋە بولغ ــى س ــر كۈن  بى
ــي  ــەم دىنى ــي ھ ــان قارى ــاد بىلىدىغ ــى ي ــان كەرىمن ــۇ قۇرئ ــەردى. ئ ب
ــۇ ســەرۋەنى ســەۋر قىلىشــقا،  ــال ئىــدى. ئ ــول ئاي مەلۇماتىمــۇ خېلــى م
بەقــەرە  بولۇپمــۇ  ئەسلەشــكە،  كــۆپ  ئاللاھنــى  ئوقۇشــقا،  قۇرئــان 

سۈرىســىنى كۆپــرەك ئوقۇشــقا تەۋســىيە قىلــدى.

ئالــلاھ تائــالا مۇنــداق دەيــدۇ: ﴿بىــز مۆمىنلەرگە )يەنــى ئۇلارنىڭ 
دىللىرىغــا( شــىپا ۋە رەھمــەت بولىدىغــان قۇرئــان ئايەتلىرىنــى نازىــل 
قىلىمىــز، قۇرئــان كاپىرلارغــا زىياندىــن باشــقىنى زىيــادە قىلمايــدۇ 
ــرى  ــڭ كۇف ــن، ئۇلارنى ــى تەســتىق قىلمىغانلىقتى ــۇلار قۇرئانن ــى ئ )يەن

تېخىمــۇ ئاشــىدۇ﴾28.

ســەرۋە ئاللاھتىــن باشــقا 
چوڭقــۇر  يوقلۇقىنــى  ياردەمچــى 
دوســتىنىڭ  يەتتــى،  تونــۇپ 
ئاللاھقــا  بويىچــە  تەۋسىيەســى 
ئېيتتــى،  ئىســتىغفار  كــۆپ 
كېچىلىــرى نەپلــە نامــاز ئوقــۇدى، 

28( ئىسرا سۈرىسى، 82 - ئايەت.

بېرىــپ،  ئەھمىيــەت  تەربىيەلەشــكە  ياخشــى  بالىلىرىنــى 
ئۆگەتتــى،  قۇرئــان  ئۇلارغــا 
ــالامنىڭ  ــەر ئەلەيھىسس پەيغەمب
ئوقــۇپ  تەرجىمىھالىنــى 

بــەردى.

ــدە  ــى ئەتىگەن ــر كۈن بى
ئادىــل داســتىخان ئۈســتىدە 
ھەققىــدە  مەســىلە  بىــر 

ــر تەســتەك  ــە بى پارڭلىشــىۋېتىپ، ئاچچىقلانغىنىچــە ســەرۋەنىڭ يۈزىگ
ســالدى ۋە ئۆينــى تاشــلاپ چىقىــپ كەتتــى. بــۇ چاغــدا ســەرۋە پۈتــۈن 
ۋۇجــۇدى بىلــەن يىغــلاپ تــۇرۇپ بەقــەرە سۈرىســىنى ئوقۇغاندىــن 
كېيىــن، ئاتــا - ئانىســىنىڭ ئۆيىگــە كەتتــى. ئۇلارنىــڭ قىزىغــا تولىمــۇ 

ئىچــى ئاغرىــدى.

ســەرۋە ئاتــا - ئانســىنىڭ 
كۈنلەردىمــۇ  تۇرغــان  ئۆيىــدە 
ــتىن  ــان ئوقۇش ــى قۇرئ ــەر كۈن ھ
قۇرئاننــى  قالمىــدى.  توختــاپ 
ئوقۇيتتــى.  تــۇرۇپ  يىغــلاپ 
ــۇزۇر  ــە ھ ــڭ قەلبىگ ــان ئۇنى قۇرئ

. يتتى بېغىشــلا

ــاۋاز  ــر ئ ــدا يوچــۇن بى ــان چاغ ــان ئوقۇۋاتق ــۇ قۇرئ ــى ئ ــر كۈن بى
ئۇنىــڭ تىلاۋىتىنــى بۆلــۈپ قويــدى. بــۇ يوچــۇن ئاۋازدىــن چۆچۈگــەن 
ســەرۋەنىڭ ئاتا - ئانىســى ئاشــخانىغا كىردى. ئاشــخانىدا ھېچكىم يوق 

ئىــدى. ئــۇلار ھەممــە ئۆيگــە بىــر قــۇر قــاراپ چىققــان بولســىمۇ، 
ــى ۋە  ــاراپ باقت ــپ ق ــا چىقى ــن ھويلىغ ــى. ئاندى ــم كۆرۈنمەيتت ھېچكى

ياتقۇزۇلغــان  ھويلىغــا 
بىرىنىــڭ  خىشــلاردىن 
قالغانلىقىنــى  قوپــۇپ 
ــڭ  ــۇلار ئاۋازنى كــۆردى. ئ
شــۇ يەردىن چىققانلىقىنى 
ــنى  ــپ، خىش ــەرەز قىلى پ
قومۇرۇپ قــاراپ باقتى... 
ــا  ــتىدا ئىم ــنىڭ ئاس خىش

- چىمــا خەتلــەر يېزىلغــان بىــر قەغــەز تۇراتتــى. ئەســلىدە ئــۇ ســېھىر 
ــدى. ئى

»ئۆيۈڭلارنــى  دېگــەن:  مۇنــداق  ئەلەيھىسســالام  پەيغەمبــەر 
سۈرىســىنى  بەقــەرە  ئۆيــۈڭلاردا  ئايلاندۇرۇۋالمــاڭلار.  قەبرىســتانلىققا 
ئوقــۇڭلار. بەقــەرە سۈرىســى ئوقۇلغــان ئۆيدىــن شــەيتان قاچىــدۇ«29.

ئــۇلار مەزكــۇر قەغەزنــى ئېلىــپ، مەھەللىدىكــى پەزىلەتلىــك 
ــى  ــڭ ســېھىر ئىكەنلىكىن ــاردى. شــەيخ ئۇنى ــا ب ــر شــەيخنىڭ يېنىغ بى
كۆرســەتتى  يولىنــى  قۇتۇلۇشــنىڭ  ســېھىردىن  ئۇلارغــا  ۋە  ئېيتتــى 
ھەمــدە قەغەزنــى كۆيدۈرۈۋېتىشــكە بۇيــرۇدى. ئــۇلار دەرھــال قەغەزنــى 

كۆيــدۈرۈپ تاشــلىدى.

ــە  ــڭ ئۆيىگ ــىز ئۇلارنى ــل تۇيۇقس ــەي ئادى ــۇزۇن ئۆتم ــن ئ ئارىدى
ــدى. ــپ كەل ــەن كىرى ــات بىل ــال كەيپىي خۇش

29( سۇنەن ئەبى داۋۇد، 2042.

 بــۇ ئەھــۋال ئۆيدىكىلەرنىــڭ ھەممىنى خۇشــال قىلىۋەتتى. 
شــۇنىڭدىن باشــلاپ ئۇلارنىــڭ 
ئائىلىســىگە خۇشال ـ خۇراملىق 
ۋە بەخــت ـ ســائادەت قايتىــپ 

كەلدى.

قېرىندىشــىم! دۇئانىــڭ 
ۋە قۇرئــان تىلاۋەت قىلىشــنىڭ 
خاســىيىتى نېمىدېگــەن گــۈزەل 

! ھە

ئالــلاھ تائــالا مۇنــداق دەيــدۇ: ﴿پەرۋەردىگارىــڭلار ئېيتىــدۇ: ماڭا 
دۇئــا قىلىــڭلار، مــەن )دۇئايىڭلارنى( قوبــۇل قىلىمــەن )تىلىگىنىڭلارنى 
بېرىمــەن(، شۈبھىســىزكى، مېنىــڭ ئىبادىتىمدىــن چوڭچىلىــق قىلىــپ 

بــاش تارتىدىغانــلار خــار ھالــدا جەھەننەمگــە كىرىــدۇ﴾30.

30( غافىر سۈرىسى، 60 - ئايەت.

سەۋرچان قىز

ئالىيــە ناھايىتــى تەقــۋادار، دىيانەتلىك، ياخشــى قىز ئىدى. بىر 
يىلدىــن كېيىــن ئالىــي مەكتەپتىكــى ئوقۇشــى ئاخىرلىشــاتتى. شــۇنداق 
كۈنلەرنىــڭ بىرىــدە قوشنىســىنىڭ ئوغلــى ئەلــى ئۇنىــڭ ئۆيىگــە تــوي 
تەكلىپــى قويــۇپ كەلــدى. ئالىيەمــۇ ئوقۇشــىنى بىــر يىــل كېچىكتۈرۈپ، 
ــڭ  ــپ ئۇلارنى ــۇنداق قىلى ــۇلدى. ش ــقا قوش ــوي قىلىش ــەن ت ــى بىل ئەل

قۇتلــۇق تويــى بولــدى.

تــوي قىلىــپ ئــۈچ يىــل 
ئۆتكەندىــن كېيىنمــۇ ئايالىنىــڭ 
بولمىغانلىقىدىــن  ھامىلىــدار 
بــالا  ئەلــى  بولغــان  خاپــا 
ئــارزۇلاپ يەنــە بىــر ئايال بىلەن 
قىلــدى.  قــارار  ئۆيلىنىشــنى 

ئالىيــە يولدىشــىغا شــۇنچە چۈشــەندۈرگەن بولســىمۇ، ھېچقانــداق 
پايدىســى بولمىغاندىــن كېيىــن، ناھايىتى قايغۇرۇپ ئانىســىنىڭ ئۆيىگە 
ــڭ  ــق ئۆزىنى ــۈرتۈش ئارقىلى ــپ تەكش ــا بېرى ــۇ دوختۇرخانىغ ــى. ئ كەتت
ناھايىتــى ســاغلام ئىكەنلىكىنــى بىلىــپ، ئىككىيلــەن ئارىســىدىكى 
مۇناســىۋەتنىڭ ياخشــىلىنىپ قېلىشــىنى ســەۋرچانلىق بىلــەن كۈتتــى.

ئەلــى ئــۇزۇن ئۆتمــەي، راســت دېگەنــدەك باشــقا بىــر قىــز بىلەن 
ئۆيلىنىۋالــدى. ئىككــى ئــاي ئۆتكەندىــن كېيىــن، ئايالىنىــڭ ھامىلىــدار 

بولغانلىقىنــى بىلگــەن ئەلــى بۇنىڭدىــن ناھايىتــى خۇشــال بولــۇپ 
كەتتــى. بــۇ خــۇش خەۋەرنــى ئاڭلىغاندىــن كېيىــن، ئەلى ئــۆزى ئۈچۈن 
بىــر يىللىــق ئالىــي مەكتــەپ ھاياتىنــى قۇربــان قىلىــپ، ئــۆزى بىلــەن 
تــوي قىلغــان ھەتتــا يەنــە بىــر ئايــال بىلــەن تــوي قىلغــان چاغدىمــۇ 
ئۆيىگــە  ئالىيەنىــڭ  ئايالــى  بۇرۇنقــى  قىلمىغــان  ماجىــرا  ـ  جېــدەل 
ــڭ  ــان ئالىيەنى ــا چىدىمىغ ــى. بۇنىڭغ ــالاق قىلىۋەتت ــى ت ــپ، ئۇن بېرى
ئانىســى كۈيئوغلىغــا بەتدۇئــا قىلماقچــى بولــدى ۋە ئەلىگــە پەيغەمبــەر 

ئەلەيھىسســالامنىڭ مۇنــۇ ھەدىســىنى ئەســلەتتى:

»مەزلۇمنىڭ دۇئاســى بۇلۇت ئۈســتىگە كۆتۈرۈلۈپ، ئاسمانلارنىڭ 
ــدۇ:  ــداق دەي ــالا مۇن ــلاھ تائ ــدا ئال ــۇ چاغ ــدۇ. ش ــرى ئېچىلى دەرۋازىلى
ئىــززەت ســۈپىتىم بىلــەن قەســەم قىلىمەنكــى، ســاڭا بىــر مۇددەتتىــن 

كېيىــن بولســىمۇ چوقــۇم يــاردەم بېرىمــەن«.

ئالىيــە شــۇنچە قايغۇرغــان بولســىمۇ، ئــاز ۋاقىتتىــن كېيىــن 
بــۇ كۈنلەرنىڭمــۇ ئۆتمۈشــكە ئايلىنىــپ كېتىدىغانلىقىنــى ئويــلاپ، 
ئانىســىنىڭ يولدىشــى ئۈچــۈن بەتدۇئــا قىلىشــىغا يــول قويمىــدى. ئــۇ 
ــالامنىڭ  ــەر ئەلەيھىسس ــىغا پەيغەمب ــدى. ئانىس ــەۋرچان ئى ــى س ناھايىت

ئەســلەتتى:  ھەدىســىنى  مۇنــۇ 
ئالاھىدىلىكــى:  »ئىماننىــڭ 
ســەۋرچانلىق ۋە ئەپۇچانلىقتۇر«.

جەريانــدا  بــۇ  ئالىيــە 
ــي  ــدى. ئالى ــىنى تاماملىۋال ئوقۇش
مۇۋەپپەقىيەتلىــك  مەكتەپنــى 
ئېلىــپ  دېپلــوم  پۈتتــۈرۈپ، 

بىــر  دىيانەتلىــك  ئەخلاقلىــق،  تولىمــۇ  كېيىــن،  بولغاندىــن 
ــدى.  ــوي قىل ــەن ت ــت بىل يىگى
ئالــلاھ ئۇلارغــا ئىككــى پەرزەنــت 
ئاتــا قىلــدى. ئــۇزۇن ئۆتمــەي 
پەرزەنتكىمــۇ  ئۈچىنچــى  يەنــە 
بولغاندىــن  ھامىلىــدار 
كېيىــن، تەكشــۈرتۈپ بېقىــش 
دوختۇرخانىغــا  ئۈچــۈن 
يەردىــن  ئويلىمىغــان  بــاردى. 

بــەردى. يــۈز  ئىــش  بىــر  كۈتۈلمىگــەن  دوختۇرخانىــدا 

دوختۇرخانىغــا ئالىيەنىــڭ بۇرۇنقــى يولدىشــى ئەلــى بىلــەن 
ــك  ــى پەرزەنتلى ــڭ ئىكك ــۇلار ئالىيەنى ــدى. ئ ــەن ئى ــىمۇ كەلگ سىڭلىس
ــۇپ  ــدار بول ــە ھامىلى ــى پەرزەنتىگ ــە ئۈچىنچ ــن، يەن ــن كېيى بولغاندى
قالــدى.  ھەيــران  ئۇقــۇپ  كەلگەنلىكىنــى  ئۈچــۈن  تەكشــۈرتۈش 
ــال  ــۇ خۇش ــۇپ، تولىم ــى ئۇق ــڭ ئەھۋالىن ــى ئالىيەنى ــڭ سىڭلىس ئەلىنى
بولــدى ۋە ئەلىنىــڭ كېيىنكــى 
ھامىلىــدار  تېــزلا  ئايالىنىــڭ 
ئــۈچ  بولســىمۇ،  بولغــان 
بالىســى  بولغانــدا  ئايلىــق 
چۈشــۈپ كېتىــپ، ئۇنىڭدىــن 
ھامىلىــدار  قەتئــي  كېيىــن 
ســۆزلەپ  بولمىغانلىقىنــى 
بــەردى ھەمــدە ئاكىســىنىڭ ئالىيەگە قىلىــپ قويغــان زۇلۇملىرىغا تولىمۇ 
ئۆكۈنىدىغانلىقىنــى، پەرزەنــت يــۈزى كۆرەلمەســلىكىنىڭ بىردىنبىــر 

قارايدىغانلىقىنــى  دەپ  زۇلــۇم  قىلغــان  ئۇنىڭغــا  ســەۋەبىنىڭ 
بىلــدۈردى.

ئالىيــە بۇلارنــى ئــاڭلاپ تولىمــۇ قايغــۇردى ۋە ئەلىنىــڭ ئۆزىگــە 
قىلغــان زورلــۇق - زومبۇلۇقلىرىنــى كەچۈرۈۋەتتــى ھەمــدە ئۇنىــڭ 

ــدى. ــا قىل ــەپ دۇئ ــى تىل ــى تىلەكلەرن ــۈن ياخش ئۈچ

ئالــلاھ تائــالا مۇنــداق دەيــدۇ: ﴿ســىلەرگە )يەنــى جېنىــڭلار 
ياكــى مېلىڭلارغــا( ھەرقانــداق مۇســىبەت يەتســە، ئــۇ ئۆزۈڭلارنىــڭ 
ــۇن  ــلاھ نۇرغ ــدۇ. ئال ــەن بولى ــن كەلگ ــڭلار تۈپەيلىدى ــان گۇناھى قىلغ
گۇناھىڭلارنــى ئەپــۇ قىلىــدۇ )ئەپــۇ قىلمايدىغــان بولســا، بــالا ۋە 
مۇســىبەتتىن ھېــچ قۇتۇلالمــاس ئىدىــڭلار(. )ئــى مۇشــرىكلار!( ســىلەر 
زېمىنــدا ئاللاھنىــڭ ئازابىدىــن قېچىــپ قۇتۇلالمايســىلەر، ســىلەرگە 

ــوق﴾31. ــكار ي ــە ۋە مەدەت ــچ ئىگ ــقا ھې ــن باش ئاللاھتى

31( شۇرا سۈرىسى، 31 - ئايەت.

قۇرئان سۆيگۈسى

ئەنــۋەر ئىســىملىك يــاش بىــر كــۆز دوختــۇرى بولــۇپ، كەســپىدە 
ــن  ــر دوختۇرلاردى پىشــقان، ماھى
ئىــدى. ئوتتــۇز ياشــلارغا كىرىــپ 
تېخىچــە  بولســىمۇ،  قالغــان 
ــدى. چۈنكــى،  ئۆيلەنمىگــەن ئى
ئۇنىــڭ تــوي قىلىشــتا بىرقانچــە 
مەزكــۇر  بولــۇپ،  شــەرتى 
مۇھىمــى  ئــەڭ  شــەرتلەرنىڭ 
تەقــۋادار  ئايالىنىــڭ  بولغۇســى 
بولۇشــى ئىــدى. ئــۇ تــوي قىلىمــەن دەپ پــۇل يىغىۋاتقــان بــەش 

يىلدىــن بېــرى نالايىــق ھېچبىــر قىــز بىلــەن كۆرۈشــمىدى.

ئەنــۋەر داۋاملىــق كېچىلىــرى 
نامــاز ئوقۇيتتــى، ئاللاھقا ســىغىنىپ 
ئۆزىگــە تەقــۋادار بىــر ئايــال نېســىپ 

ــىنى تىلەيتتى. قىلىش

كۈنلەرنىــڭ  شــۇنداق 
بىرىــدە ئاســىيادىكى مەلــۇم بىــر 
كېســەللىكلىرىنى  كــۆز  دۆلەتكــە 

داۋالاش ئۈچــۈن بارىدىغــان مەلــۇم بىــر داۋالاش ئەترىتــى بىلــەن 

يولغــا چىقتــى. مەنزىلگــە يېتىــپ بارغاندىــن كېيىــن، مەلــۇم بىــر 
ئورۇنلاشــتى. كېلىــپ  رايونىغــا  چېدىــرلار 

بىــر كۈنــى بىــر يىگىت سىڭلىســىنىڭ كۆزىنــى داۋالىتىش ئۈچۈن 
كەلــدى. قىــز تولىمــۇ جىددىيلىشــىۋاتقاندەك قىلاتتــى. ئاكىســى ئۇنــى 
ئەنۋەرنىــڭ يېنىغــا ئېلىــپ كىــردى. ئەنۋەر تەكشــۈرۈپ بېقىــش ئۈچۈن، 
ئۇزىتىۋىــدى،  قولىنــى  قىزغــا 
قىــز يىغلاپــلا كەتتــى. دوختــۇر 
قىزنىــڭ ئاكىســىدىن ئۇنىــڭ 
يىغلايدىغانلىقىنــى  نېمىشــقا 

ــورىدى. س

ئاغرىــق  ســىڭلىم   ‐
بەلكــى  ئەمــەس،  ئازابىدىــن 
ــڭ بىرقانچــە ســائەت مەســت  ــدا، ئۆزىنى ــۆز ئوپراتسىيەســى قىلىنغان ك
قىلىنىدىغانلىقىنــى ۋە بــۇ جەريانــدا ئۆمــۈر بويى داۋاملاشــتۇرۇپ كەلگەن 
قۇرئــان ئوقــۇش ۋەزىپىســىنى تۇنجــى قېتىــم ئوقۇيالمايدىغانلىقىنــى 
ئويــلاپ يىغلاۋاتىــدۇ. ئــۇ مۇشــۇ ســەۋەبلىك تاكــى تــاڭ ئاتقۇچــە يىغــلاپ 
يىغلىماســلىققا  سىڭلىســىنى  ئاكىســى  قىزنىــڭ  دېــدى   ‐ چىقتــى، 

ئۈندىگــەچ.

ئەنــۋەر قىزنــى تەكشــۈرۈش ئۈچــۈن يېقىــن كەلگەنــدە، قىــز 
ئۇنىڭدىــن مۇنــداق ســورىدى:

‐ سىز مۇسۇلمانمۇ؟

‐ ھەئە، مەن مۇسۇلمان.

‐ ئۇنداقتــا، مــاڭا راســت گــەپ قىلىــڭ، مېنى مەســت قىلماي 

تۇرۇپ ئوپېراتســىيە قىلالامسىز؟

‐ بــۇ مۇمكىــن ئەمــەس. ئــادەم بۇنىڭغــا چىدىيالمايــدۇ. بىــراق، 
خاتىرجەم بولۇڭ، بىھوش ۋاقتىڭىز ئالتە ســائەتتىن ئېشــىپ كەتمەيدۇ. 

ئۇنىڭدىــن كېيىــن قۇرئان ئوقۇشــنى يەنە داۋاملاشتۇرالايســىز.

ئەنــۋەر ئۇنىــڭ جىددىيچىلىكنى پەســەيتىش ئۈچــۈن، ئۇنىڭدىن 
بەزى ســوئاللارنى ســورىدى:

‐ سىز قۇرئاننى يادقا بىلەمسىز؟ قانچىلىك يادلىدىڭىز؟

ــا شــۈكرى، قۇرئاننىــڭ ھەممىســىنى يادقــا بىلىمــەن.  ‐ ئاللاھق
ــام قىلىمــەن. ئەگــەر ئىككــى  ــم تام ــر قېتى ــدە بى قۇرئاننــى ھــەر ھەپتى
ئىشــنى دېمىگــەن بولســام، بــۇ ئوپېراتســىيەنى قىلدۇرمــاي، كېســىلىمگە 
تىــلاۋەت  قۇرئــان  بىرىنچىســى،  كېتەتتىــم.  ئۆتــۈپ  قىلىــپ  ســەۋر 

ــش. ــى قىلى ــڭ خىزمىتىن ــا ـ ئانامنى ــى، ئات ــش؛ ئىككىنچىس قىلى

ئەنۋەر قىزنىڭ سۆزلىرىدىن 
ــى ســۆيۈندى. خۇشــاللىقى  ناھايىت
ئــۇ  قالــدى.  پاتمايــلا  ئىچىگــە 
ئىزدەۋاتقــان  بېــرى  ئۇزۇندىــن 
تېپىۋالغانــدەك  تاۋاقنــى  ئالتــۇن 

چۆمــدى. خۇشــاللىققا 

ناھايىتــى  ئوپېراتســىيە 
ئاللاھنىــڭ  ئاقمــۇ  كۆزىدىكــى  قىزنىــڭ  بولــدى.  مۇۋەپپەقىيەتلىــك 
رەھمىتــى بىلــەن ســەللىمازا ســاقايدى. ئەنــۋەر قىزنىــڭ ئاكىســىغا:

ئاللاھقــا بولغــان مۇھەببىتــى نېمىدېگــەن  ‐ ســىڭلىڭىزنىڭ 

كۈچلــۈك ھــە! ئۇنىــڭ ھەربىــر ئىــش ـ ھەرىكــەت ۋە گــەپ ـ 
ســۆزلىرىدە ئاللاھقــا چەكســىز سۆيگۈســىنى كــۆردۈم. مــەن ســىلەردىن 
بىــر مۇكاپــات تەلــەپ قىلىمــەن يەنــى ئىشــتىن چۈشــكەندە، ئۆيــۈڭلاردا 

ــدى. ــەن، ‐ دې ــنى خالايم ــۋە ئىچىش ــتاكان قەھ ــر ئىس بى

قىزنىــڭ ئاكىســى ئەنۋەرنىــڭ گېپىنــى ئــاڭلاپ، خۇشــاللىق 
ئۆيىگــە  ئەنۋەرنــى  بىلــەن 
كــەچ  قىلــدى.  تەكلىــپ 
ــڭ  ــۋەر ئۇلارنى ــدە ئەن كىرگەن
ئۆيىگــە كەلدى ھەمــدە ئۇلارغا 
تونۇشــتۇرغاندىن  ئۆزىنــى 

دېــدى: مۇنــداق  كېيىــن، 

‐ مــەن بــەش يىلدىــن 
ــدى  ــا ئەم ــم. مان ــان ئىدى ــز ئىزدەۋاتق ــر قى ــالىھ بى ــۋادار، س ــرى تەق بې
ئۇنــى ســىلەرنىڭ ئۆيــۈڭلاردا تاپتىــم. شــۇڭا، تەكلىپىمنــى قوبــۇل 
قىلىشــىڭلارنى ئۈمىــد قىلىمــەن. ســىلەرنىڭ قانــداق تەلىپىــڭلار بولســا، 
ھەممىنــى بەجــا كەلتۈرىمــەن. بۇنــداق بىباھــا »گۆھــەر« ئۈچــۈن 

ــدۇ. ــلا قىلســام ئەرزىي نېمى

ــۇلدى ۋە  ــە قوش ــڭ تەلىپىگ ــى ئەنۋەرنى ــا - ئانىس ــڭ ئات قىزنى
بىرقانچــە كــۈن ئىچىدىــلا جىددىــي تەييارلىــق قىلىــپ، ئۇلارنىــڭ 

ــدى. ــپ قوي ــى قىلى تويىن

ــى ئىنســانلار!( ســىلەرنىڭ  ــدۇ: ﴿)ئ ــداق دەي ــلاھ مۇن ــۇغ ئال ئۇل
دەرگاھىدىكــى  ئاللاھنىــڭ  تۈگەيــدۇ،  نەرســىلەر  ئىلكىڭلاردىكــى 
ئۇلارنىــڭ  ئەلۋەتتــە  قىلغۇچىلارغــا  ســەۋر  تۈگىمەســتۇر.  نەرســىلەر 

ــال  ــەر ـ ئاي ــز. ئ ــاۋاب بېرىمى ــىراق س ــۇ ياخش ــان ئەمەلىدىنم قىلغ
مۆمىنلەردىــن كىمكــى ياخشــى ئەمــەل قىلىدىكــەن، بىــز ئۇنــى ئەلۋەتتــە 
)قانائەتچانلىــق، ھــالال رىزىــق ۋە ياخشــى ئەمەللەرگــە مۇۋەپپــەق 
ــۇ  ــان ئەمەلىدىنم ــە قىلغ ــا ئەلۋەتت ــدان ياشــىتىمىز، ئۇلارغ ــپ( ئوب قىلى

ياخشــىراق ســاۋاب بېرىمىــز﴾32.

32( نەھل سۈرىسى، 97 - ئايەت.

قۇرئانغا يوشۇرۇلغان پۇل

ــز ســاھىلىغا جايلاشــقان  ــا دۆلىتىدىكــى دېڭى ــر ئافرىق ــۇم بى مەل
ــي  ــان، دىنى ــۇق يادلىغ ــى تول ــڭ كىتابىن ــدە ئاللاھنى ــڭ بىرى يېزىلارنى
مەلۇماتــى يۇقىــرى، يەرلىكلەرنىــڭ تىلىنــى پىششــىق بىلىدىغــان، 
ئوســمان ئىســىملىك بىــر يىگىــت مەســچىتنىڭ ئىماملىقىغــا تەيىنلەندى. 
ــەر  ــۇ ئىــش ھەممەيلەننىــڭ كۆڭلىگــە مايــدەك ياقتــى. مەھەللىدىكىل ب
ئۇنــى ھــەر دائىــم بولۇپمــۇ رامىــزان كۈنلىرىــدە ئالاھىــدە ھۆرمەتلــەپ، 

بىلــەن  نــۆۋەت  ئۆيلىرىگــە 
ئىفتارغــا چاقىرىشــاتتى. شــۇ 
ياخشــى  ناھايىتــى  قاتــاردا 
ئىمامنــى  ئائىلىگــە  بىــر 
چاقىرىۋېلىــش  ئىفتارغــا 
ــام شــام  ــدى. ئىم ــى كەل نۆۋىت
بولۇپــلا،  ئوقــۇپ  نامىزىنــى 
كەلــدى.  ئۆيىگــە  ئۇلارنىــڭ 

ئــۇلار ئىمامنــى ئىنتايىــن ياخشــى كۈتۈۋالــدى. زىياپــەت ئاخىرلاشــقاندىن 
كېيىــن، ئىمــام ئۇلارغــا دۇئــا قىلىــپ قايتىــپ كەتتــى.

ــان كېلىشــتىن  ــاق ئۈســتىلىنى يىغىشــتۇرۇۋېتىپ مېھم ــال تام ئاي
بــۇرۇن خېلــى كــۆپ مىقداردىكــى پۇلنــى ئۈســتەلدە قويــۇپ، ئۇنتــۇپ 
قالغانلىقىنــى ئېســىگە ئالــدى - دە، ھودۇققىنىچــە ھەممــە يەرنــى 
ئىــزدەپ چىقتــى. ئەممــا، پۇلنــى ھېــچ يەردىــن تاپالمىــدى. يولدىشــى 

ئايــال  كېيىــن،  كەلگەندىــن  قايتىــپ  نامىزىدىــن  تەراۋىــھ 
ئۇنىڭدىــن ئــۇ پۇللارنــى ئالغــان - ئالمىغانلىقىنى ســورىدى. يولدىشــىمۇ 
ئالمىغانلىقىنــى دېگەنــدە، ئايــال تېخىمــۇ تىــت - تىــت بولــدى. ئــۇلار 

ــن: ــن كېيى ــازا ئويلانغاندى بىرھ

ــم  ــا، كى ــەن تۇرس ــم كەلمىگ ــقا ھېچكى ــن باش ــە ئىمامدى ‐ ئۆيگ
ــتى. ــا؟ ‐ دېيىش ــدۇ ي ــام ئالغانمى ــدۇ؟ ئىم ئالغان

ئــۇلار ھەرقانچــە ئويلىنىپمــۇ، پۇلنــى ئىمامدىــن باشــقا بىرىنىــڭ 
ئېلىشــى مۇمكىــن ئەمەســلىكىگە جــەزم قىلــدى - دە، بۇنىڭغــا ناھايىتى 

ئاچچىقــى كەلــدى. ئــەر:

‐ ئۇنــى ھۆرمەتلــەپ ئۆيۈمگــە مېھمانغــا چاقىرســام، پۇلنــى 
ــە ياخشــى  ــە ئادەمگ ــەن ھەمم ــام دېگ ــى نېمىســى؟ ئىم ــپ كەتكىن ئېلى

ئۈلگــە بولمامــدۇ؟ بــۇ قانــداق بولغىنــى؟ ‐ دېــدى ئاچچىقــلاپ.

ــى  ــۇپ، ئاچچىقىن ــى بول ــىق كىش ــر - بېس ــى ئېغى ــەر ناھايىت ئ
ــل  ــتىن خىجى ــە سېلىش ــڭ يۈزىگ ــنى ئىمامنى ــۇ ئىش ــتى. ب ــا باس زورىغ
ــن  ــنى كۆڭلىدى ــۇ ئىش ــۇ ب ــا، ئ ــدى. ئەمم ــە تىنمى ــۇپ، ھېچكىمگ بول
چىقىرىۋېتەلمىــدى. شــۇنىڭ بىلــەن ئامــال بــار ئىمــام بىلەن ئۇچرىشــىپ 

ــۇردى. ــى قاچ ــتىن ئۆزىن قېلىش

كــۈن ئۆتــۈپ، ئــاي ئۆتــۈپ، يەنــە بىــر يىلــى رامىزانمــۇ يېتىــپ 
ــۇ ئائىلىگــە يەنــە ئىمامنــى چاقىرىــش نۆۋىتــى كەلگەنــدە،  ــدى. ب كەل
ئــەر ئۆتكــەن يىلــى يوقــاپ كەتكــەن پۇلنــى ئېســىگە ئېلىــپ، غۇژژىــدە 
ئاچچىقــى كەلــدى - دە، ئىمامنــى چاقىرغۇســى كەلمىــدى. شــۇنداقتىمۇ 
ئايالىغــا مەســلىھەت ســالدى. ئايالــى ناھايىتــى ياخشــى، تەقــۋادار ئايــال 

ئىــدى. ئــۇ يولدىشــىغا:

‐ بەلكــى ئىمــام ئــۇ پۇلنــى ئامالســىزلىقتىن ئالغــان بولســا 
كېــرەك. توغــرا چۈشــىنەيلى! ‐ دېــدى. شــۇنداق قىلىــپ ئــۇلار ئەتىســى 
ئــۆي  ئىمامنــى چاقىرىۋالــدى. ئىمــام ئۆيگــە كەلگەندىــن كېيىــن، 

ــدى: ــداق دې ئىگىســى مۇن

مۇئامىلــەم  بولغــان  ســىزگە  مېنىــڭ  بېــرى  يىلدىــن  بىــر   ‐
قىلدىڭىزمــۇ؟ ھېــس  بۇنــى  قالــدى.  ئۆزگىرىــپ 

‐ ھەئــە، ھېــس قىلدىــم، ئەممــا بــەك ئالدىــراش بولغاچقــا، بــۇ 
ــام  ــدى ئىم ــم، ‐ دې ــپ بولالمىدى ــتە قىلى ــەۋەبىنى سۈرۈش ــنىڭ س ئىش

ســاھىبخانىغا ســوئال نەزىرىــدە قــاراپ.

كىشــى  ســاھىبخانا 
دېــدى: مۇنــداق 

ئوچۇقــلا  گەپنــى   ‐
دۇرۇس  ســىزمۇ  ئېيتــاي، 
ئۆتكــەن  بېرىــڭ.  جــاۋاب 
يىلى ســىز ئۆيىمىزگە ئىفتارغا 
چېغىڭىــزدا،  كەلگــەن 
خېلــى  ئۈســتەلدە  ئايالىــم 

كــۆپ مىقــداردا پــۇل قويــۇپ، ئېلىشــنى ئۇنتــۇپ قالغــان ئىكــەن. ســىز 
ئۆيدىــن چىقىــپ كەتكەندىــن كېيىــن، بىــز ئــۇ پۇلنــى ئىــزدەپ، ھېــچ 
يەردىــن تاپالمىــدۇق. ئۆيگــە ســىزدىن باشــقا ھېچكىــم كەلمىگــەن 

ئالغانمىدىڭىــز؟ ســىز  پۇلنــى  ئــۇ  ئېيتىــڭ.  راســتىنى  ئىــدى. 

ئىمام ناھايىتى تەمكىن ھالدا:

دېــدى.   ‐ ئىدىــم،  ئالغــان  مــەن  پۇلنــى  ئــۇ  ھەئــە،   ‐

ســاھىبخانىنىڭ ھەيرانلىقتىــن كۆزلىــرى چەكچىيىــپ كەتتــى. 
دېــدى: مۇنــداق  داۋاملاشــتۇرۇپ  ســۆزىنى  ئىمــام 

‐ شــۇ چاغــدا دېرىــزە ئوچــۇق ئىكــەن. ســىلەر ئاشــخانىدا 
ئىدىــڭلار. تۇيۇقســىز دېرىزىدىن كۈچلۈك شــامال كىرىپ، ئۈســتەلدىكى 
ــە  ــەرەپ ـ تەرەپك ــۈپ، ت ــە چۈش ــلار يەرگ ــى. پۇل ــى ئۇچۇرۇۋەتت پۇللارن
ئۇچۇشــقا باشــلىدى. مــەن شــۇ ھامــان يــەردە چېچىلىــپ ياتقــان 

ــدۇم. ــەپ قوي ــپ، جەمل ــى تېرى پۇللارن

ئىمــام شــۇنداق دېگىنىچــە، بېشــىنى تــۆۋەن ســېلىپ، ئۆكســۈپ 
ئاندىــن  كەتتــى،  يىغــلاپ 

داۋاملاشــتۇردى: ســۆزىنى 

نېمىشــقا  مېنىــڭ   ‐
بىلەمســىز؟  يىغلىغانلىقىمنــى 
مــەن ســىزنىڭ مېنــى ئوغــرى 
ــز  ــەت قىلغانلىقىڭى دەپ تۆھم
ئۈچــۈن يىغلىمىدىــم، بەلكــى 
ســىز ۋە ئائىلىڭىزدىكىلەرنىڭ 

ئېچىنىــپ  باقمىغانلىقىڭلارغــا  ئوقــۇپ  قۇرئــان  ئىچىــدە  يىــل  بىــر 
ــى ئېچىــپ، ئوقــۇپ  ــم بولســىمۇ قۇرئانن ــرەر قېتى ــم. ئەگــەر بى يىغلىدى
باققــان بولســاڭلار. پۇلۇڭلارنــى قۇرئاننىڭ قېتىدىن تاپقــان بولاتتىڭلار. 
مــەن ســىلەرگە مەســچىتتە قىلغــان ھــەر قېتىملىــق ۋەز ـ نەســىھىتىمدە 
پــات - پــات قۇرئــان ئوقــۇپ تۇرۇشــنى تەۋســىيە قىلاتتىــم ۋە پەيغەمبــەر 
ــى  ــى ئۆزىن ــەت كۈن ــۇ قىيام ــۇڭلار، ئ ــان ئوق ئەلەيھىسســالامنىڭ: »قۇرئ
ئوقۇغــان كىشــىلەرگە شــاپائەتچى بولــۇپ كېلىــدۇ« دېگەنگــە ئوخشــاش 

ــمۇ؟! ــم ئەمەس ــۇپ بېرەتتى ــلىرىنى ئوق ھەدىس

ســاھىبخانا شــۇ ھامــان قۇرئاننــى ئاچتــى. قارىســا ھېلىقــى 
پۇلــلار شــۇ پېتــى تۇرغــان. 
ــى  ــۇ ئۆزىن ــەن ئ شــۇنىڭ بىل
تۇتالمــاي، يىغــلاپ تــۇرۇپ 
ســورىدى  ئەپــۇ  ئىمامدىــن 
كېيىــن  شــۇنىڭدىن  ۋە 
قۇرئــان كەرىمنــى ھــەر كۈنــى 
ئۈزۈلدۈرمــەي ئوقۇشــقا ۋەدە 

قىلــدى.

نۇرغــۇن  مۆمىنلــەر!  ﴿ئــى  دەيــدۇ:  مۇنــداق  تائــالا  ئالــلاھ 
ــا ۋە باشــقىلارغا  ــى ئائىلىدىكىلىرىڭلارغ ــن ســاقلىنىڭلار )يەن گۇمانلاردى
گۇمانخورلــۇق قىلمــاڭلار(، بــەزى گۇمانــلار ھەقىقەتــەن گۇناھتــۇر، 
)مۆمىنلەرنىــڭ ئەيبىنــى( ئىزدىمــەڭلار، بىــر ـ بىرىڭلارنىــڭ غەيۋىتىنــى 
قىلمــاڭلار، ســىلەرنىڭ بىرىــڭلار ئۆلگــەن قېرىندىشــىڭلارنىڭ گۆشــىنى 
ــۇڭلار.  ــن قورق ــى ياقتۇرمايســىلەر. ئاللاھتى ــدۇ؟ ئۇن يېيىشــنى33 ياقتۇرام
ئالــلاھ )تەۋبــە قىلغۇچىلارنىڭ( تەۋبىســىنى بەكمۇ قوبــۇل قىلغۇچىدۇر، 

ــدۇر﴾34. ــى مېھرىبان ــا( ناھايىت )ئۇلارغ

33( غەيۋەتنىڭ زىيادە قەبىھ ئىكەنلىكىگە تەمسىل. 
34( ھۇجۇرات سۈرىسى، 12 - ئايەت.

قىزنىڭ بەرىكىتى

ناھايىتــى تەقــۋادار، چىرايلىق، ئەخلاقلىق، شــادىيە ئىســىملىك 
ــۇپ،  ــۇ قانائەتچــان ۋە ســەۋرچان بول ــۇ تولىم ــدى. ئ ــار ئى ــز ب ــر قى بى
كەچۈرۈشــىگە  تۇرمــۇش  جاپالىــق  ئىچىــدە،  نامراتلىــق  شــۇنچىۋالا 

ــدى. ــك تاماملى ــى مۇۋەپپەقىيەتلى ــي مەكتەپن ــاي، ئالى قارىم

بىرىــدە  كۈنلەرنىــڭ 
ئائىلىســىگە  ئۇلارنىــڭ 
ــى  ــر كىش ــاي بى ــى ب ناھايىت
بارلىــق تــوي چىقىملىرىنــى 
ئالىدىغانلىقىنــى  ئۈســتىگە 
ــى  ــوي تەكلىپ ــدۈرۈپ، ت بىل
ــق  ــدى. نامراتلى ــۇپ كەل قوي
ــا  ــان ئات ــدە قىينىلىۋاتق ئىچى
ھېچقانــداق  ئانىســىغا   -

تــوي چىقىمــى ئارتىلمايدىغانلىقىنــى بىلگەن شــادىيە ئۇنىــڭ تەكلىپىگە 
ئاســانلا ماقــۇل بولــدى.

يۆتكــەپ  بىــر داچىغــا  تــوي كۈنــى شــادىيە ھەشــەمەتلىك 
كېلىنــدى. ئــۇ بــۇ نېمەتكــە شــۈكۈر قىلىــپ، ئاللاھقــا كۆپتىــن - كــۆپ 
ھەمدۇســانا ئوقــۇدى. شــادىيە تــوي قىلىــپ ئىككــى ئــاي ئۆتكەندىــن 
كېيىــن، يولدىشــىنىڭ ئىلگىــرى بىرقانچــە قېتىــم ئۆيلەنگــەن بولســىمۇ، 

ئاياللىرىنــى تــالاق قىلىۋەتكەنلىكىنــى  ئوغــۇل تۇغمىــدى دەپ 
ــى. ئۇقت

بىر كۈنى شادىيە يولدىشىغا مۇنداق دېدى:

‐ پەيغەمبــەر ئەلەيھىسســالام قىــز بالىلار ھەققىــدە مۇنداق دېگەن 
ئىكــەن: »قىزلارنــى يامــان كۆرمــەڭلار، چۈنكــى ئــۇلار چىقىشــقاق، 
بىباھــا خانىمــلاردۇر. بىــر كىشــىنىڭ ئىككــى قىــزى بولــۇپ، ئۇنىڭغــا 
ياخشــى مۇئامىلــە قىلســا، ئــۇلار ئــۇ كىشــىنى دوزاختىــن قوغدايدىغــان 

قالقــان بولىــدۇ«.

ــراق، بــۇ گۆھــەردەك نەســىھەتلەرمۇ شــادىيەنىڭ يولدىشــىغا  بى
قىلچــە تەســىر قىلمىــدى. شــۇڭا، شــادىيە ھامىلىــدار بولغاندىــن 
كېيىنمــۇ، ئۆزىدىــن ئەنسىرەشــكە باشــلىدى. ئــۇ ھامىلىنىــڭ قىــز 
ــۇ  ــرەر قېتىمم ــرى بى ــن ئىلگى ــىرەپ، تۇغۇتتى ــۇپ قېلىشــىدىن ئەنس بول

تەكشــۈرتۈپ باقمىــدى.

ئــاي  ئۆتــۈپ،  كــۈن 
ئۆتــۈپ، ئۇنىــڭ تۇغــۇت ۋاقتىمــۇ 
ئوماققىنــا  ۋە  كەلــدى  يېتىــپ 
بىــر قىــز تۇغــدى. بۇنىڭدىــن 
ئايالىنــى  ئــەر  تاپقــان  خــەۋەر 
دوختۇرخانىدىــلا تــالاق قىلىــپ، 
ــا  ــى قولىغ ــە - كېرەكلىرىن نەرس
تۇتقــۇزۇپ، ئاتــا - ئانىســىنىڭ 

يولغــا ســېلىپ قويــدى. ئۆيىگــە 

بــۇ ئىــش شــادىيەنىڭ بېشــىغا گويــا چاقمــاق چاققانــدەك 

تۇيۇلــۇپ، بەكمــۇ قايغــۇردى. شــۇنداقتىمۇ ئــۇ ئوماققىنــا بىــر 
قىزنــى نېســىپ قىلغــان ئاللاھقــا ھەمدۇســانا ئوقــۇپ، كۆپتىــن - كــۆپ 

ــدى. ــا قىل دۇئ

كۈنلەر، ئايلار ئۆتۈپ، شادىيەنىڭ ئىددەت ۋاقتىمۇ توشتى.

بىــر كۈنــى تۇيۇقســىز دوختۇرخانــا باشــلىقى ئۇنىــڭ ئۆيىگــە توي 
تەكلىپــى قويــۇپ كەلدى. ئۇ ئەســلىدە شــادىيەنىڭ سەرگۈزەشــتىلىرىنى 
ئاڭلاپ، ئۇنىڭ ســەۋرچانلىقى ۋە تەقۋادارلىقىدىن تولىمۇ تەســىرلەنگەن 
ئىكــەن. دوختۇرخانــا باشــلىقى شــادىيەنىڭ قىزىنــى ئــۆز قىزىــدەك 
شــارائىتلارنى   - شــەرت  بارلىــق  ھەمــدە  باقىدىغانلىقىنــى  كــۆرۈپ 
ــرلا  ــەت بى ــادىيە پەق ــدى. ش ــى ۋەدە قىل ــپ بېرىدىغانلىقىن ــەل قىلى ت
ــن  ــى ئۇنىڭدى ــدى يەن ــۇل قىل ــى قوب ــڭ تەكلىپىن ــەن ئۇنى ــەرت بىل ش
ــى  ــاش ئۆي ــڭ ئ ــلار ۋە يولۇچىلارنى ــى نامرات ــىنىڭ ئۆيىن ــا - ئانىس ئات
قىلىــپ بېرىشــىنى ۋە ئۇلارنىــڭ تامىقىنــى ئــۆز قولــى بىلــەن تەييــارلاپ 
بېرىشــىگە رۇخســەت قىلىشــىنى تەلــەپ ئىــدى. شــادىيە مۇشــۇ ئارقىلىــق 
ســاۋابقا ئېرىشىشــنى ئۈمىــد قىلاتتــى. دوختۇرخانــا باشــلىقى ئۇنىــڭ بــۇ 

شــەرتىگە دەرھــال قوشــۇلدى.

ئــاي ئۆتــۈپ، يىــل ئۆتــۈپ، ئالــلاھ ئۇلارغــا يەنە ئىككــى پەرزەنت 
ــوڭ  ــادىيەنىڭ چ ــن، ش ــن كېيى ــە يىللاردى ــون نەچچ ــدى. ئ ــا قىل ئات
قىــزى ئۇنىۋېرســىتېتنى پۈتتــۈرۈپ بولغانــدا، ئانىســىنىڭ نامراتلارنىــڭ 
ئانىســىنىڭ  قىــز  بــاردى.  ياردەملەشــكىلى  تەييارلىشــىغا  تامىقىنــى 
تەســىرىدە نامراتلارنىــڭ خىزمىتىنــى قىلىشــنى ئۆزىگــە ئەھــدە قىلغــان 

ئىــدى.

ــوۋاي يېمەكلىــك  ــر ب ــدە ياشــىنىپ قالغــان بى كۈنلەرنىــڭ بىرى

ــىنچىلاپ  ــا س ــال ئۇنىڭغ ــدى. ئاي ــا كەل ــڭ ئالدىغ ــەپ ئۇلارنى تىل
ئىلگىــرى  ئۇنىــڭ  قــاراپ، 
قىلىۋەتكــەن  تــالاق  ئۆزىنــى 
يولدىشــى ئىكەنلىكىنــى بىلــدى. 
ئايــال كۆزىگــە يــاش ئېلىــپ، 

ســورىدى: ئۇنىڭدىــن 

‐ ســىز قانــداق بولــۇپ 
بــۇ ھالغــا چۈشــۈپ قالدىڭىــز؟ 

ئەســلىدە ناھايىتــى كاتتــا بــاي ئەمەســمىدىڭىز؟

‐ شــۇنداق، مــەن ناھايىتــى كاتتــا بــاي ئىدىــم. مــال ـ دۇنيــا 
كۆزۈمنــى كــور قىلــدى. ئەينــى چاغــدا ئــەڭ ســۆيۈملۈك كىشــىلىرىم 
بولغــان قىزلىرىــم ۋە ئاياللىرىمنــى يېنىمدىــن قوغلىۋەتكــەن ئىدىــم، ‐ 

ــەن. ــەت بىل ــەر تولىمــۇ خىجال دېــدى ئ

‐ مېنى ئېســىڭىزگە ئالالىدىڭىزمۇ؟ مەن ســىزنىڭ قىز تۇغقانلىقىم 
ئۈچــۈن تــالاق قىلىۋەتكــەن ئايالىڭىــز شــادىيە بولىمــەن. بــۇ ســىزنىڭ 

دېــدى   ‐ بولىــدۇ،  قىزىڭىــز 
ــىتىپ. ــى كۆرس ــال قىزىن ئاي

ئــەر ئۆزىنــى تۇتالمــاي، 
بۇلدۇقــلاپ يىغــلاپ كەتتــى ۋە 
ئۆزىنىــڭ ئەينــى چاغــدا خاتــا 
ــدى.  ــراپ قىل ــى ئېتى قىلغانلىقىن
ئەتىــۋارلاپ  ئۇنىــڭ  ئەســلىدە 

ــا  ــپ، كوچىغ ــلاپ چىقىرى ــىدىن قوغ ــى داچىس ــرى ئۇن ــان ئوغۇللى باقق

ئىكــەن. تاشــلىۋەتكەن 

‐ ھــەي ئىســىت! مــاڭا كەلگــەن بــۇ خورلۇقــلار ســاڭا ۋە ســاڭا 
ئوخشــاش قىــز تۇغقــان ئاياللارغــا قىلغــان زۇلــۇم - زومبۇرلۇقلىرىــم 
ــن، ‐  ــى كەچۈرگى ــان ئۇۋالچىلىقلىرىمن ــاڭا قىلغ ــدى. س ــى كەل تۈپەيل

دېــدى بــوۋاي يىغــلاپ تــۇرۇپ.

قىز دادىســىغا تەســەللى 
ئۇنىڭغــا  ئايــال  بــەردى. 
ئاچقۇچىنــى  ئۆينىــڭ  بىــر 

يەنــە: قىــزى  تۇتقــۇزدى. 

‐ بۈگۈندىــن باشــلاپ 
ــزدە  ــىزنىڭ خىزمىتىڭى ــەن س م

بولىمــەن، دادا! خاتىرجــەم بولــۇڭ، ‐ دېــدى.

ئالــلاھ تائــالا مۇنــداق دەيــدۇ: ﴿قىيامــەت كۈنــى بىــز )ئەمەللــەر 
ــە  ــە قىلچ ــز، ھېچكىمگ ــىنى ئورنىتىمى ــەت تارازىس ــان( ئادال تارتىلىدىغ
ئــۇۋال قىلىنمايــدۇ )يەنــى ياخشــىنىڭ ياخشــىلىقى كېمەيتىۋېتىلمەيــدۇ، 
ياماننىــڭ يامانلىقــى ئاشــۇرۇۋېتىلمەيدۇ(. ئۇنىــڭ قىچــا چاغلىــق ئەمەلــى 
بولســىمۇ، ئۇنــى ھازىــر قىلىمىــز، )بەندىلەرنىڭ ئەمەللىرىدىن( ھېســاب 

ئېلىشــقا بىــز يېتەرلىكمىــز﴾35.

ئالــلاھ تائــالا يەنــە مۇنــداق دەيــدۇ: ﴿ئالــلاھ رەھمىتىدىــن 
كىشــىلەرگە ئاچقــان نەرســىنى ھەرگىزمــۇ توســۇپ قالىغۇچــى بولمايــدۇ، 
ــن،  ــقاندىن كېيى ــلاھ توس ــىنى ئال ــقان نەرس ــن توس ــلاھ رەھمىتىدى ئال
ھېــچ قويــۇپ بەرگۈچــى بولمايــدۇ، ئالــلاھ غالىبتــۇر، ھېكمــەت بىلــەن 

35(  ئەنبىيا سۈرىسى، 47 - ئايەت.

ئىــش قىلغۇچىــدۇر. ئــى ئىنســانلار! ئاللاھنىــڭ ســىلەرگە بەرگــەن 
ــماندىن ۋە  ــىلەرگە ئاس ــقا س ــن باش ــڭلار، ئاللاھتى ــاد ئېتى ــى ي نېمىتىن
ــن  ــۇ؟ ئاللاھتى ــى بارم ــان ياراتقۇچ ــپ تۇرىدىغ ــق بېرى ــن رىزى زېمىندى
ــن(  ــڭ ئىبادىتىدى ــۇر، )ئاللاھنى ــەق( يوقت ــۇد )بەرھ ــچ مەب ــقا ھې باش

ــىلەر؟﴾36. ــاش تارتىس ــۇ ب قانداقم

36(  فاتىر سۈرىسى، 3 - ئايەت.

كاۋاپ پىشۇرۇشنى بىلمىگەن ئايال

ــان ئەخلاقلىــق، دىيانەتلىــك  ئېســىل ئائىلىدىــن كېلىــپ چىقق
يىگىــت ئەلقــەم تەقــۋادار بىــر قىــز بىلــەن تــوي قىلــدى. ئەلقــەم ئــۆزى 
ناھايىتــى ئېســىل، ياخشــى يىگىــت بولســىمۇ، بىــر قىســىم ناچــار 
دوســتلىرىنىڭ تەســىرىگە ئۇچــراپ، نۇرغــۇن ئىشــلاردا دوســتلىرىنى 

ــدى. ــان بولۇۋال ــش قىلىدىغ دوراپ ئى

بىــر كۈنــى مەلــۇم بىــر 
دوســتى ئۇنىڭغــا ئۆزىنىڭ ئائىلە 
قەتئىــي  ئايالىغــا  ئىشــلىرىدا 
ياردەملەشــمەيدىغانلىقىنى، ئــەر 
ــەر كىشــىدەك  كىشــى دېگــەن ئ
لازىملىقىنــى،  بولۇشــى 
ئايالىغــا  ئائىلىســىدە  ئەرنىــڭ 

ــەم  ــدى، ئەلق ــان ئى ــى ئېيتق ــۇس ئىــش ئىكەنلىكىن ياردەملىشىشــى نوم
شــۇ گــەپ بىلــەن ئائىلە ئىشــلىرىدا ئايالىغــا قىلچە ياردەملەشــمەيدىغان 
ھەتتــا ئايالــى بىلــەن كــۆپ پاراڭلاشــمايدىغان، ئادەتتىكــى ئىشــلارنى 

باھانــە قىلىــپ ئايالىغــا ۋارقىرايدىغــان بولۇۋالــدى. 

شــۇنداقتىمۇ ئايــال ناھايىتــى ســەۋرچانلىق بىلــەن ئېرىنىــڭ 
ئېغىرچىلىقلىرىغــا بەرداشــلىق بــەردى، ئاتا - ئانىســىغا ھال ئېيتمىدى. 
يولدىشــىنىڭ ياخشــى تەرەپلىرىنــى ئويــلاپ، يامــان تەرەپلىــرى بىلــەن 

ھېسابلىشــىپ ئولتۇرمىــدى.

بىــر كۈنــى ئەلقــەم دوســتلىرىنى زىياپەتكــە چاقىــردى. قــاق 
ســەھەردىلا بىــر قوچقارنــى ئەكېلىپ بوغۇزلاپ، ئايالىغا كاۋاپ قىلىشــنى 
ئېيتتــى. ئايــال مۇشــۇ كەمگىچــە كاۋاپ پىشــۇرۇپ باقمىغانلىقىنــى دەپ 
ئــۆزرە ئېيتتــى. بۇنــى ئاڭلىغــان ئەلقەمنىــڭ غەزەپتىــن قۇيقــا چاچلىــرى 
تىــك تــۇردى ۋە ئايالىنــى دەرھــال ئاتــا - ئانىســىنىڭ ئۆيىگــە كېتىشــكە 
بۇيــرۇدى. ئايــال شــۇنچە يالۋۇرغــان بولســىمۇ، ئەلقــەم جاھىللىق بىلەن 
ئانىســىنىڭ   - ئاتــا  ئۇنــى 
تاشــلاپ  ئاپىرىــپ  ئۆيىگــە 

ــدى. قوي

ئەلقەم قېيىنئاتىســىنىڭ 
ئۆيىگــە بارغانــدا، ئۇلارغا:

يارىمــاس  بــۇ   ‐
قىزىــڭلار ئۆزۈڭلارغــا قالســۇن. 
مۇشــۇ ياشــقا كىرگۈچــە كاۋاپ 
پىشۇرۇشــنى بىلمەيدىكــەن. ئۇنىڭغــا كاۋاپ پىشۇرۇشــنى ئۆگىتىــپ 
بولغاندىــن كېيىــن ئېلىــپ كېتــەي، ‐ دېــدى ئەدەپســىزلىك بىلــەن.

‐ بولىــدۇ، ئىككــى ئايدىــن كېيىــن كېلىــڭ، ئوغلــۇم! ئــۇ 
ــۇ  ــى. ش ــپ قويايل ــنى ئۆگىتى ــا كاۋاپ پىشۇرۇش ــز ئۇنىڭغ ــە بى چاغقىچ
چاغــدا كېلىــپ ئېلىــپ كەتســىڭىز بولىــدۇ، ‐ دېــدى يىگىتنىــڭ 

بىلــەن. تەمكىنلىــك  قېيىنئاتىســى 

كۈنلەر شۇ تەرىقىدە ئۆتتى...

ئايال دادىســىنىڭ ئۆيىدە كاۋاپ ۋە باشــقا ئېســىل يېمەكلەرنى 

پىشۇرۇشــنى ئۆگەنــدى. ئەلقــەم ئۆيــدە جىنــدەك يالغــۇز ئولتۇرۇپ، 
ســالىھ بىــر ئايالنــى ئۆيىگــە كەتكۈزۈۋەتكەنلىكىگــە قاتتىــق پۇشــايمان 
قىلــدى. ئايالــى تاتلىــق گــەپ قىلســا، قوپــال جــاۋاب قايتۇرغانلىقىغــا، 

ۋاپاســىغا جاپــا قىلغانلىقىغــا تولىمــۇ ئۆكۈنــدى.

شــۇ جەريانــدا ئۇنىــڭ ھېلىقــى ئاغىنىســى ئايالىنــى قاتتىــق 
ــان  ــى ئۇقق ــدە ســوتقا تارتىلــدى. بۇن ــى ســەۋەبلىك مەھكىمى ئۇرغانلىق
ئەلقــەم ئۆزىنىــڭ ھەقىقەتــەن خاتــا قىلغانلىقىنــى تېخىمــۇ چوڭقــۇر 

ــى. ــۇپ يەتت تون

ئەلقــەم ئايالىنىــڭ قەدرىگــە يېتىــپ، ئەكېلىۋېلىشــنى ئويلىغــان 
بولســىمۇ، قېيىنئاتىســى: »ئىككــى ئايدىــن كېيىــن كېلىــڭ!« دېگــەن 

بولــۇپ  خىجىــل  بولغاچقــا، 
بارالمىــدى. ئــۇ تولــۇق ئىككــى 
ئــاي ساقلىشــى كېــرەك ئىــدى. 
توشــقاندا،  ئــاي  ئىككــى  دەل 
قايتــۇرۇپ  ئايالىنــى  ئەلقــەم 
ئەكەلگىلــى بــاردى. قېيىنئاتىســى 
ۋە  پىشۇرۇشــنى  كاۋاپ  ئۇنىڭغــا 
ئېتىشــنى  تاماقلارنىمــۇ  باشــقا 

ئۆگىتىــپ قويغانلىقىنــى دەپ بولغۇچــە، ئەلقــەم ئالدىراپــلا مۇنــداق 
دېــدى:

‐ بــۇ ئىككــى ئــاي مــاڭا يــۈز يىلــدەك ناھايىتــى تەســتە ئۆتتــى. 
ئايالىمنــى ئەكېلىــپ  مــەن خاتالىشــىپتىكەنمەن.  خاپــا بولمىســىلا. 
قويــۇپ، ئىككــى كۈندىــن كېيىنــلا پۇشــايمان قىلىشــقا باشــلىغان 

ئىدىــم. شــۇنداقتىمۇ، ئىككــى ئــاي توشــقۇچە كېلىشــتىن خىجىــل 
بولــدۇم. ئۆزۈمنــى ســەۋر ئارقىلىــق جازالىدىم. ئۇنىڭ كاۋاپ پىشۇرۇشــنى 
بىلىشــى مۇھىــم ئەمــەس. مــەن پەيغەمبــەر ئەلەيھىسســالامنىڭ: »ئاياللار 
مۇئامىلــە  ئىللىــق  ئاياللىرىڭلارغــا  قورقــۇڭلار،  ئاللاھتىــن  ھەققىــدە 
قىلىــڭلار، ئاراڭلاردىكــى ئــەڭ ياخشــى كىشــى ئايالىغــا ياخشــى مۇئامىلــە 
قىلغــان كىشــىدۇر، مــەن ئايالىمغــا ئــەڭ ياخشــى مۇئامىلــە قىلىدىغــان 
كىشــى بولىمــەن« دېگەنگــە ئوخشــاش ھەدىســلىرىنى بىلگەندىــن 

كېيىــن، تېخىمــۇ پۇشــايمان قىلدىــم.

ــى  ــايمان قىلغانلىقىن ــەن پۇش ــڭ ھەقىقەت ــەن ئەلقەمنى ھەممەيل
ــتى. ــال بولۇش ــى خۇش ــپ، ناھايىت بىلى

ئالــلاھ تائــالا مۇنــداق دەيــدۇ: ﴿ئــى مۆمىنلــەر! ئاللاھتىــن 
قورقــۇڭلار، توغــرا ســۆزنى قىلىــڭلار. ئالــلاھ ســىلەرنىڭ ئەمەللىرىڭلارنى 
ــدۇ(،  ــەق قىلى ــە مۇۋەپپ ــى ئەمەللەرگ ــىلەرنى ياخش ــى س ــدۇ )يەن تۈزەي
گۇناھلىرىڭلارنــى مەغپىــرەت قىلىــدۇ، كىمكــى ئاللاھقــا ۋە ئۇنىــڭ 
پەيغەمبىرىگــە ئىتائــەت قىلســا، زور مۇۋەپپەقىيــەت قازانغــان بولىدۇ﴾37.

37( ئەھزاب سۈرىسى، 71 - ئايەت.

ياۋروپالىق مۇسۇلمان دەۋەتچى 

بىر كۈنى ياۋروپالىق مۇسۇلمانلارنىڭ بىرىدىن مۇخبىر:

‐ ســىز قانــداق مۇســۇلمان بولغــان ئىدىڭىــز؟ ‐ دەپ ســورىدى. 
ئــۇ چۈشــەندۈرۈپ مۇنــداق دېــدى:

‐ 1993 - يىلــى مــەن ئايالىــم بىلــەن تۈركىيەنىــڭ مەلــۇم 
ــۇپ قالدىــم. شــەھەر ئىچىدىكــى  بىــر چــەت يېزىســىدا ســاياھەتتە بول
ــن  ــڭ بىرىدى ــن ئۆتكەنلەرنى ــدى. يولدى ــۇزاق ئى ــەك ئ ــلار ب مېھمانخانى

مېھمانخانىنىــڭ ئىســمى يېزىلغــان كارتوچكىنــى كۆرســىتىپ:

‐ بۇ ئادرېسنى كۆرسىتىپ بېرەلەمسىز؟ ‐ دەپ سورىدىم.

‐ خالىســىڭىز مېنىــڭ ئۆيۈمــدە قونــۇپ قېلىــڭ، يېقىــن ئەتراپتــا 
مېھمانخانــا يــوق، بــەك كــەچ بولــۇپ كەتتــى، ‐ دېــدى دېھقــان چىــراي 

ــى. ھېلىقى كىش

ــە  ــەن ئۆيىگ ــول باشلىشــى بىل ــڭ ي ــز ئۇنى ــپ بى شــۇنداق قىلى
ــلار  ــوۋاي ـ موماي ــالا ۋە ب ــەش ب ــدە ب ــەك، ئۆي ــە كىرس ــاردۇق. ئۆيگ ب
ــن  ــدى. تاماقتى ــپ كەل ــاق ئېلى ــك تام ــە كەچلى ــۇ بىزگ ــى. ئ ئولتۇراتت

ــن: كېيى

‐ ســىز ئايالىڭىــز بىلــەن مۇشــۇ ئۆيــدە ئۇخــلاڭ. مــەن بالىلىرىــم 
بىلــەن يــان تەرەپتىكــى ئۆيــدە ئۇخلايمەن، ‐ دېــدى - دە، بالىلىرىنى 

ئېلىــپ چىقىــپ كەتتى.

ئەتىســى ئەتىگەنــدە ئۇنىڭغــا رەھمىتىمنــى بىلــدۈرۈش 
ــڭ  ــلىدە ئۇنى ــى. ئەس ــم كۆرۈنمەيتت ــم. ھېچكى ــىرتقا چىقتى ــۈن س ئۈچ
ئۆيــى بىــرلا ھۇجرىلىــق بولــۇپ، ئەتراپقــا نــەزەر سالســام، ھەممەيلــەن 
بىــر دەرەخنىــڭ ئاســتىدا ئۇخلاۋاتقــان ئىكــەن. ھــاۋا ناھايىتــى ســوغۇق 
ئىــدى. ئايالىــم بىلــەن ئىككىمىــز بــۇ مەنزىرىنــى كــۆرۈپ بىــر – 

ــلىدۇق. ــلاپ تاش ــىپ، يىغ ــە قارىش بىرىمىزگ

‐ نېمىشــقا بۇنــداق قىلدىڭىــز؟ بىــز ئۆمرىمىــزدە بۇنــداق ئىشــنى 
ئۇچرىتىــپ باقمىغــان ئىــدۇق، ‐ دېدىــم ھەيرانلىــق بىلــەن. ئــۇ 

ــۈپ: ــا كۈل ئىللىققىن

بىزنىــڭ  بۇيرۇيــدۇ.  قىلىشــقا  مۇشــۇنداق  بىزنــى  ئىســلام   ‐
ــا  ــداق دېگــەن: »ئاللاھق ــەد ئەلەيھىسســالام مۇن ــز مۇھەمم پەيغەمبىرىمى
ۋە ئاخىــرەت كۈنىگــە ئىمــان ئېيتقــان كىشــى مېھمىنىنــى ئوبــدان 

كۈتۈۋالســۇن!«38.

بۇ گەپنى ئاڭلاپ ئايالىمغا ئىختىيارسىز ھالدا:

‐ ئىســلام دېگەن مانا مۇشــۇنداق بولمامدۇ؟ بىز غەرب دۇنياســىدا 
ئاڭلىغــان ئىســلام بولســا تۆھمــەت قىلىنغان، سەتلەشــتۈرۈلگەن ئىســلام 

ئىكــەن ئەمەســمۇ! ‐ دېدىم ۋە ئارقىدىنلا:

‐ مــاڭا ئىســلام دىنىنــى چۈشــەندۈرۈپ قويامســىز؟ ‐ دېدىــم 
ــاراپ. ــا ق ئۇنىڭغ

‐ قۇرئــان كەرىمنىــڭ ئىنگلىزچــە تەرجىمىســىنى تولــۇق ئوقــۇپ 
چىقســىڭىز، ئىســلامنى تولــۇق چۈشىنەلەيســىز، ‐ دېــدى ئــۇ ســۆيۈملۈك 

. كىشى
38( سەھىيھۇل بۇخارىي، 6135.

ــڭ  ــان كەرىمنى ــپ، قۇرئ ــا بېرى ــال كىتابخانىغ ــەن دەرھ م
ئىنگلىزچــە تەرجىمىســىنى ســېتىۋالدىم ۋە ئىككــى ئــاي ئىچىــدە تولــۇق 

ئوقــۇپ چىقتىــم.

شــۇنىڭدىن تارتىــپ بىزنىــڭ ھاياتىمىــزدا نۇرغــۇن ئۆزگىرىشــلەر 
بولــدى. ئەســلىدە ئىســلام دىنــى دۇنيــادا مىسلىســىز مەدەنىيەتكــە ئىگــە 
دىــن ئىكــەن. شــۇنىڭ بىلــەن مــەن: »ئاللاھتىــن باشــقا ئىــلاھ يــوق، 
مۇھەممــەد ئەلەيھىسســالام ئاللاھنىــڭ ھەقىقىــي پەيغەمبىــرى« دەپ 

شــاھادەت ئېيتتىــم.

ئەمدىلىكتــە مــەن ئــۆز ئىختىيارلىقىــم بىلــەن بــۇ گــۈزەل دىننــى 
باشــقىلارغا يەتكــۈزۈش ۋەزىپىســىنى ئۈســتۈمگە ئالدىــم. ئاللاھنىــڭ 
رەھمىتــى بىلــەن مېنىــڭ قولۇمــدا مىڭدىــن ئارتــۇق كىشــى مۇســۇلمان 
بولــدى. ھازىــر ئىســلامنى پۈتــۈن دۇنياغــا تارقىتىــش ئۈچــۈن رومىنىيەدە 
ــى  ــلام دىن ــەن. ئىس ــى قۇرۇۋاتىم ــن بىرن ــش مەركىزىدى ــلام تارقىتى ئىس
تارقىتىشــتا گــۈزەل ئەخلاقنىــڭ ئاجايىــپ ئۈنۈمــى بــار ئىكــەن. ئۆيگــە 
كەلگــەن مېھماننــى ياخشــى كۈتۈشــتىن ئىبــارەت بىــرلا گــۈزەل ئەخــلاق 
بىلــەن تۈركىيەلىــك ھېلىقــى كىشــى مېنىــڭ قولۇمــدا مۇســۇلمان بولغــان 
نۇرغــۇن كىشــىلەرنىڭ ســاۋابىغا ئېرىشــتى. قىيامەتكىچــە يەنە قانچىلىك 

ســاۋابلارغا ئېرىشــەر ھــە!

بەختكــە  مۆمىنلــەر!  ﴿ئــى  دەيــدۇ:  مۇنــداق  تائــالا  ئالــلاھ 
ئېرىشىشــىڭلار ئۈچــۈن رۇكــۇ قىلىــڭلار، ســەجدە قىلىــڭلار )يەنــى 
پەرۋەردىگارىڭلارغىــلا  )يالغــۇز(  ئوقــۇڭلار(،  نامــاز  بىلــەن  تــەزەررۇ 
ــا  ــش ـ ئەقرىبالارغ ــى خى ــلارنى )يەن ــى ئىش ــڭلار، ياخش ــادەت قىلى ئىب
ســىلە ـ رەھىــم قىلىــش، يېتىــم ـ يېســىرلارنىڭ بېشــىنى ســىلاش، 

ئىشــلارنى(  قاتارلىــق  ئۆتــەش  نامىــزى  تەھەججــۇد  كېچىســى 
ــڭلار  ــەن ۋە جېنى ــڭلار بىل ــۇل ـ مېلى ــدا )پ ــڭ يولى ــڭلار. ئاللاھنى قىلى
ــا  ــلاھ )دىنغ ــڭلار، ئال ــاد قىلى ــىچە جىھ ــڭ يېتىش ــەن( تاقىتىڭلارنى بىل
يــاردەم بېرىشــكە پۈتــۈن ئۈممەتلــەر ئىچىدىــن( ســىلەرنى تاللىــدى )ئەڭ 
مۇكەممــەل شــەرىئەت ۋە ئۇلــۇغ پەيغەمبەرنــى ســىلەرگە خــاس قىلــدى(. 
ســىلەرگە دىنــدا ھېچقانــداق مۈشــكۈللۈكنى قىلمىــدى )ســىلەرنى تاقەت 
قىلالمايدىغــان ئىشــلارنى قىلىشــقا تەكلىــپ قىلمىــدى(. )بــۇ( ئاتــاڭلار 
ــى  ــى ئۈچــۈن، ئۇن ــن بولغانلىق ــرا دى ــۇ توغ ــدۇر )ب ــڭ دىنى ئىبراھىمنى
ــن  ــى قۇرئاندى ــرى )يەن ــىلەرنى ئىلگى ــلاھ س ــلاڭلار(، ئال ــەم ئۇچ مەھك
ئىلگىرىكــى كىتابــلاردا( مۇســۇلمان دەپ ئاتىــدى. قۇرئاندىمــۇ شــۇنداق 
ئاتىــدى. )ئالــلاھ( پەيغەمبەرنــى ســىلەرگە گــۇۋاھ بولۇشــقا ۋە ســىلەرنى 
زاكات  ئوقــۇڭلار،  نامــاز  )تاللىــدى(.  بولۇشــقا  گــۇۋاھ  كىشــىلەرگە 
بېرىــڭلار، ئاللاھقــا يېپىشــىڭلار، ئالــلاھ ســىلەرنىڭ ئىگــەڭلاردۇر، 
ئالــلاھ نېمىدېگــەن ياخشــى ئىگــە، نېمىدېگــەن ياخشــى مەدەتــكار!﴾39.

39( ھەج سۈرىسى، 78 - ئايەت.

مەسچىتكە تۇتاشقان ئارغامچا

رەئفــەت تېببىــي فاكۇلتېتنــى پۈتتــۈرۈپ بولغاندىــن كېيىــن، 
يىللىــق  ئــۈچ  دوختۇرخانىغــا  بىــر  مەلــۇم  مەركىزىدىكــى  شــەھەر 
پىراكتىكانتلىققــا بەلگىلەنــدى. بــۇ جەرياندا ئۇ تاغىســىنىڭ دىيانەتلىك 
بىــر قىــزى بىلــەن ئۆيلەنــدى. ئــۈچ يىــل ئۆتكەندىــن كېيىــن، شــەھەر 
مەركىزىگــە ئــۇزاق بىــر يېــزا دوختۇرخانىســىغا يۆتكىۋېتىلــدى. ئۇ بۇنىڭ 
ئۈچــۈن ناھايىتــى قايغــۇردى. بولۇپمــۇ ئايالــى يېزىغــا بىرگــە كېتىشــكە 

قوشــۇلمىغانلىقتىن، كۆڭلــى تېخىمــۇ يېرىــم بولــدى.

ئــۇ دوســتلىرىنىڭ بىرىدىــن نېمىشــقا بۇنــداق بولىدىغانلىقىنــى، 
نېمىشــقا ئىشــلىرىنىڭ ھېــچ ئوڭغــا تارتمايدىغانلىقىنــى ســورىغاندا، 

دوســتى ئۇنىڭغــا:

‐ چۈنكــى، ســىز نامــاز ئوقۇمايســىز، ئىبادەتلىرىڭىزگــە بــەك 
ــدى. ــىز، ‐ دې ــەل قارايس س

رەئفــەت دوســتىنىڭ بــۇ ســۆزلىرىگە ئۇنچىــۋالا پــەرۋا قىلىــپ 
ــزا دوختۇرخانىســىغا  ــۇز يې ــۆزى يالغ ــۇ ئ ــدى. شــۇنداق قىلىــپ ئ كەتمى
ــڭ  ــلا بىمارلارنى ــۇ ئىشــقا چۈشــكەن تۇنجــى ئايدى ــدى. ئ كۆچــۈپ كەل
ــا  ــنا شــەھەردىكى دوختۇرخانىلارغ ــى تاشــلاپ، قوش ــۇ دوختۇرخانىن ب
ــپ،  ــران قېلى ــن ھەي ــۇ بۇنىڭدى ــۆردى. ئ ــى ك ــپ كېتىۋاتقانلىقىن ئېقى
ســەۋەبىنى ئېنىقــلاپ يــۈرۈپ ئاخىرىــدا ئۆزىنىــڭ ئالدىدىكــى بــاش 
دوختۇرنىــڭ دوختۇرلۇقنــى بىمارلارنىــڭ يانچۇقىدىكــى پۇلنــى كــولاپ 

ئايلاندۇرۇۋېلىــپ، كېســەل كۆرســىتىش  ئالىدىغــان كەســىپكە 
ئۈچــۈن كەلگــەن بىمارلاردىــن ھەسســىلەپ كــۆپ پــۇل ئالىدىغانلىقىنــى 
ــۇ  ــڭ مۇئامىلىســى بەكم ــڭ ئۈســتىگە دوختۇرلارنى ــى. ئۇنى ــپ يەتت بىلى
قوپــال بولغاچقــا، كېســەللەر ئۇلاردىــن يامانــلاپ باشــقا دوختۇرخانىلارغــا 

ــەن. ــان ئىك ــپ كېتىۋاتق ئېقى

دوختــۇر رەئفــەت بــۇ ئەھۋالغــا خاتىمە بېرىش ئۈچــۈن، بىمارلارغا 
ــدى، داۋالاش  ــۈپ داۋالى ــدى ۋە كۆيۈن ــە قىل ــى ياخشــى مۇئامىل ناھايىت
چىقىملىرىنــى ئامــال بــار ئازايتتــى. ئــۇزۇن ئۆتمــەي بــۇ دوختۇرخانىغــا 
ــەت  ــۇر رەئف ــن كېســەللەر كېلىشــكە باشــلىدى. دوخت ــەرەپ ـ تەرەپتى ت

كىشــىلەرنىڭ ئۆزىگــە ئىشــەنچ قىلغانلىقىدىــن بەكمــۇ ســۆيۈندى.

كەلتۈرگــەن  قولغــا  ئۆزىنىــڭ  ئايالىغــا  رەئفــەت  دوختــۇر 
نەتىجىلىرىنــى ئېيتتــى ھەمــدە يېنىغــا كېلىــپ مۇۋەپپەقىيەتلىــرى بىلەن 
ــراق،  ــازدى. بى ــۇپ ي ــۈپ مەكت ــنى ئۆتۈن ــە ياشاش ــىپ، بىرگ ئورتاقلىش

ئايالــى يەنــە ئــۆزرە ئېيتىــپ، ئۇنىــڭ تەلىپىنــى رەت قىلــدى.

بىــر كۈنــى قوشــنا يېزىدىــن مەلــۇم بىــر كىشــى كېلىــپ، 
ــى ئېيتىــپ،  ــدا ئىكەنلىكىن ــن خەتەرلىــك ئەھۋال قوشنىســىنىڭ ئىنتايى
مۇمكىــن بولســا ئۆيىگــە بېرىــپ داۋالاپ قويۇشــىنى ئۆتۈنــدى. رەئفــەت 
مەزكــۇر يېزىغــا بارغانــدا، يېزىدا ھازىرقى زامانىــۋى تەرەققىياتتىن قىلچە 
ئەســەرمۇ يــوق، يوللىرىنىڭمــۇ ناھايىتــى ئېگىــز ـ پــەس ئىكەنلىكىنــى 
كــۆردى. بىمارنىــڭ ئۆيىگــە كەلگەنــدە، ئىشــىك تۈۋىدىكــى يوغــان بىــر 
ــران  ــۆرۈپ ھەي ــى ك ــلاپ قويۇلغانلىقىن ــر ئارغامچــا باغ ــۇزۇن بى تاشــقا ئ
ــدە  ــۇ ئۆي ــان ب ــن تەشــكىل تاپق ــر ھاممامدى ــاق ۋە بى ــر يات ــدى. بى قال
ئەمــا بىــر بــوۋاي يالغــۇز ياشــايتتى. دوختــۇر ئۇنىــڭ كېســىلىنى كۆرۈپ، 

ــلاپ  ــا باغ ــىك ئالدىغ ــن ئىش ــن، ئۇنىڭدى ــن كېيى دورا بەرگەندى
قويۇلغــان ئارغامچــا ھەققىــدە ســورىدى:

‐ ئوغلــۇم! ‐ دېــدى بىمــار بــوۋاي ســۆزىنى ئــاران تەســتە 
باشــلاپ، ‐ بــۇ ئارغامچىنىــڭ بىــر ئۇچــى ئۆيۈمنىــڭ ئىشــىك تۈۋىدىــن 
باشلانســا، يەنــە بىــر ئۇچــى مەســچىتنىڭ دەرۋازىســىغا تۇتىشــىدۇ. 
كــۆزۈم كۆرمەيــدۇ. مېنــى يېتىلــەپ ماڭغــۇدەك ھېچكىمىــم يــوق. شــۇڭا، 
ــۈن  ــاز ئۈچ ــەش ۋاخ نام ــى ب ــەر كۈن ــۇپ ھ ــى تۇت ــۇ ئارغامچىن ــەن ب م
ــۇ  ــە ش ــن، يەن ــن كېيى ــۇپ بولغاندى ــاز ئوق ــەن. نام مەســچىتكە چىقىم
ئارغامچىنــى بويــلاپ ئۆيۈمگــە كېلىۋالىمــەن. ســىزمۇ بىلىســىز، ئوغلــۇم! 
پەيغەمبــەر ئەلەيھىسســالام: »نامــاز دىننىــڭ تۈۋرۈكــى«40؛ »ھەرقانــداق 
مۇســۇلمان پــەرز نامــاز ۋاقتــى كىرگەنــدە، تاھارەتنــى كامىــل ئېلىــپ، 
نامازنــى ئۆلچەملىــك ئوقۇســا، چــوڭ گۇناھلاردىــن باشــقا ھەممــە 
ــۇنداق  ــۇ ئىــش ھــەر ۋاقىــت ش ــرەت قىلىنىــدۇ، ب گۇناھلىــرى مەغپى

بولىــدۇ«41 دېگــەن.

تەســىرلىنىپ،  ناھايىتــى  ســۆزلەردىن  بــۇ  رەئفــەت  دوختــۇر 
كۆزلىرىگــە لىققىــدە يــاش ئالــدى ۋە دەرھــال ئىســتىغپار ئېيتىــپ، 
ئاللاھقــا يالــۋۇردى. تاھــارەت ئېلىــپ خۇپتــەن نامىزىنــى ئوقــۇدى. 
ئاللاھتىــن گۇناھلىرىنــى كەچۈرۈشــىنى تىلــەپ، كۆپتىــن ـ كــۆپ دۇئــا 
قىلــدى. شــۇنىڭدىن تارتىــپ بــەش ۋاخ نامازنــى تاشــلىماي ئوقۇشــقا، 
باشــقا ئىبادەتلەرگىمــۇ ئالاھىــدە ئەھمىيــەت بېرىشــكە ۋە بىمارلارغــا 
ــدى. ــدە قىل ــا ئەھ ــلاھ تائالاغ ــقا ئال ــە قىلىش ــى مۇئامىل ــۇ ياخش تېخىم

ئــۇ دوختۇرخانىغــا قايتىــپ كەلگەندىن كېيىــن، ئايالىغا تېلېفون 
40( جامىئۇسسەغىير، 5167.

41( سەھىھۇتتەرغىب، 300.

قىلىــپ ئۆزىنىــڭ نامازســىز يۈرگــەن كۈنلىرىگــە قاتتىــق پۇشــايمان 
قىلغانلىقىنــى ۋە چىــن قەلبىدىــن تەۋبــە قىلغانلىقىنــى بىلــدۈردى 
ھەمــدە ئۇنىــڭ قايتىــپ كېلىشــىنى ســورىدى. ئايالــى خۇشــال بولــۇپ:

‐ ســىزگە ئىشــىنىمەن. بولىــدۇ، مــەن ئەتــە چۈشــتىن كېيىــن 
ــدى. ــزدا بولىمــەن، ‐ دې يېنىڭى

ئالــلاھ تائــالا مۇنــداق دەيــدۇ: ﴿ئــى مۆمىنلــەر! ئاللاھتىــن 
قورقــۇڭلار، ھــەر ئــادەم ئەتــە )يەنــى قىيامــەت( ئۈچــۈن )ياخشــى 
ئاللاھتىــن  قارىســۇن.  تەييارلىغانلىقىغــا  نېمىلەرنــى  ئەمەللەردىــن( 
تولــۇق  ئىشــىڭلاردىن  قىلىۋاتقــان  ھەقىقەتــەن  ئالــلاھ  قورقــۇڭلار، 
خــەۋەرداردۇر. ســىلەر ئاللاھنــى ئۇنتۇغــان، شــۇنىڭ بىلــەن ئالــلاھ 
ئۇلارغــا ئۆزلىرىنــى ئۇنتۇلدۇرغــان كىشــىلەردەك بولمــاڭلار، ئەنــە شــۇلار 
پاســىقلاردۇر. ئەھلــى دوزاخ بىلــەن ئەھلــى جەننــەت )قىيامەتتە( باراۋەر 
بولمايــدۇ، ئەھلــى جەننــەت بولســا مەقســەتكە ئېرىشــكۈچىلەردۇر. 
ئەگــەر بىــز قۇرئاننــى بىــرەر تاغقــا نازىــل قىلســاق، چوقــۇم ســەن 
ئۇنىــڭ ئاللاھتىــن قورققانلىقتىــن بــاش ئەگكەنلىكىنــى، يېرىلىــپ 
كەتكەنلىكىنــى كۆرەتتىــڭ. بىــز بــۇ مىســاللارنى كىشــىلەرگە ئــۇلار 
)ئاللاھنىــڭ قۇدرىتىنــى( پىكىر قىلســۇن دەپ بايــان قىلىمىز. ئاللاھتىن 
باشــقا ھېــچ مەبــۇد )بەرھــەق( يوقتــۇر، ئــۇ يوشــۇرۇننى ۋە ئاشــكارىنى 
بىلگۈچىــدۇر، ئــۇ ناھايىتــى شــەپقەتلىكتۇر، ناھايىتــى مېھرىبانــدۇر 
ــن  ــىدۇر(. ئاللاھتى ــەت ئىگىس ــەڭ رەھم ــە ك ــا ۋە ئاخىرەتت ــى دۇني )يەن
ــاھتۇر  ــەق( پادىش ــۇ )مۇتل ــۇر، ئ ــەق( يوقت ــۇد )بەرھ ــچ مەب ــقا ھې باش
)يەنــى پۈتــۈن مەخلۇقاتنىــڭ مالىكىــدۇر(، پاكتــۇر )يەنــى ھەممــە 
ــلىغۇچىدۇر،  ــالامەتلىك بېغىش ــە( س ــۇر(، )مۆمىنلەرگ ــاندىن پاكت نۇقس
)دوســتلارنى قورقۇنچتىــن، ئازابتىــن( ئەمىــن قىلغۇچىــدۇر، ھەممىنــى 

كۆزىتىــپ تۇرغۇچىــدۇر، غالىبتــۇر، قەھــر قىلغۇچىــدۇر، ئۇلۇغلــۇق 
ئىگىســىدۇر، )مۇشــرىكلارنىڭ( شــېرىك كەلتۈرگــەن نەرســىلىرىدىن 
پەيــدا  )يوقلۇقتىــن(  ياراتقۇچىــدۇر،  )ھەممىنــى(  ئالــلاھ  پاكتــۇر. 
قىلغۇچىــدۇر، )ھەممە نەرســىگە( ســۈرەت )شــەكىل( بېغىشــلىغۇچىدۇر، 
ــدۇر، ئاســمانلاردىكى ۋە زېمىندىكــى  ــق ئىســىملارغا ئىگى ــەڭ چىرايلى ئ
نەرســىلەر ئۇنىڭغــا تەســبىھ ئېيتىــپ تۇرىــدۇ. ئــۇ غالىبتــۇر، ھېكمــەت 

ــدۇر﴾42. ــش قىلغۇچى ــەن ئى بىل

 

42( ھەشر سۈرىسى، 24—18 - ئايەتلەر.

ھادىينىڭ شەيخ دوستى

ھادىــي كىچىكىدىــن باشــلاپلا دادىســى بىلــەن كۆرۈشــۈپ، 
پاراڭلىشــىپ ئولتــۇرۇش پۇرســىتىگە كــۆپ ئېرىشــەلمەي چــوڭ بولــدى. 
دادىســى ئىشــقا بېرىــش ئۈچــۈن ئەتىگــەن ئۆيدىــن چىقىــپ كەتســە، 
ناھايىتــى كــەچ قايتاتتــى. بــۇ چاغــدا ھادىــي ئاللىقاچــان ئۇخــلاپ 
قالغــان بولاتتــى. ئــۇ دادىســىغا ئەركىلــەپ، ئوينىشىشــنى شــۇنچە ئــارزۇ 
ــدى. دادىســى  ــوق ئى ــى ي ــا ۋاقت ــۇ، دادىســىنىڭ بۇنىڭغ ــى - ي قىلاتت
ــى  ــا، باشــقا بالىلارنىــڭ دادىســىدەك ئۇن ــان بولغاچق ــاز ئوقۇمايدىغ نام

ــپ  ــە ئېلى ــچىتكە بىلل مەس
مەكتەپتــە  چىقمايتتــى. 
ئوغلــى قاتناشــقان تۈرلــۈك 
ياكــى  مۇســابىقىلەرگە 
ئاتــا - ئانىــلار يىغىنىغــا 
قەتئىــي بارمايتتــى. ھادىي 
ناھايىتــى  بۇنىڭدىــن 
پەرىشــان بولاتتى. شۇنىڭ 
كېــرەك،  بولســا  ئۈچــۈن 

ــۇ دائىــم غەمكىــن يۈرەتتــى. شــۇنداقتىمۇ، ئانىســى ئۇنىڭغــا كۆڭــۈل  ئ
ــاز بولســىمۇ تەســكىن  ــى بىرئ ــڭ كۆڭل ــەن ئۇنى ــى. شــۇنىڭ بىل بۆلەتت

تېپىــپ قالاتتــى.

بىر كۈنى ھادىي دادىســىنىڭ ئانىســىغا مۇنداق دەۋاتقانلىقىنى 

ئــاڭلاپ، داڭ قېتىپــلا تۇرۇپ قالدى:

ــدۇق. مېنىــڭ  ‐ ئەتــە بىــز شــەھەرگە كۆچــۈپ كېتىدىغــان بول
ــىممۇ بىــر  ــەھەرگە يۆتكىلىدىكەنمــەن، مائاش ــۈپتۇ، ش خىزمىتىــم ئۆس

ــۇ. ــە ئۆســىدىغان بوپت ھەسس

تۇيۇقســىز ئاڭلىغــان 
بــۇ ســۆزلەر ھادىيغــا بەكمــۇ 
ئېغىــر كەلــدى. شــۇنداق 
شــەھەرگە  ئــۇلار  قىلىــپ 
ھېچكىمنــى  كۆچتــى. 
بىــرەر  تونۇمايدىغــان، 
دوســتىمۇ يــوق، ناتونــۇش 
شــەھەرگە كېلىــپ قالغــان 

ھادىينىــڭ كۆڭلــى بەكمــۇ يېرىــم بولــدى. بىــراق، ئــۇزۇن ئۆتمــەي، بــۇ 
ئايلانــدى. خۇشــاللىققا  قايغــۇلار 

رامىزاننىــڭ بىرىنچــى كۈنــى ئىــدى. ھادىــي تەقــۋادار قوشنىســى 
ســالىھ شــەيخ بىلــەن ئۇچرىشــىپ قالــدى. شــەيخ ئۇنىڭغــا چىرايلىــق 

بىــر ھەدىيــە بېرىــپ:

‐ ئوغلــۇم! ئەتــە ســېنى مەســچىتتە كۈتىمــەن، جامائــەت بىلــەن 
بىرگــە نامــاز ئوقۇيمىــز، ‐ دېــدى.

شــۇ كۈندىــن ئېتىبــارەن شــەيخ بىلــەن ھادىينىــڭ مۇناســىۋىتى 
قۇرئــان  ئۇنىڭغــا  شــەيخ  كەتتــى.  قويۇقلىشــىپ  بــارا   - بــارا 
ئۆگەتتــى، پەيغەمبــەر ئەلەيھىسســالامنىڭ ھەدىســلىرىنى، يەنــە تېخــى 

بــەردى. پەيغەمبەرلەرنىــڭ قىسســىلىرىنى ســۆزلەپ 

شــۇنىڭ بىلــەن ھادىينىــڭ تۇرمۇشــىدا چــوڭ ئۆزگىرىشــلەر 
ــاللىققا  ــرى خۇش ــدى. قايغۇلى بول
بۇنىــڭ  ئىــدى.  ئايلانغــان 
تەســىرىدە ھادىــي مەكتەپنىــڭ 
ئوقۇغۇچىســىغا  ئەلاچــى 
ئــۇ  ئەمــدى  مانــا  ئايلانــدى. 
تەمىنــى  باشــقىچە  ھاياتنىــڭ 

ئىــدى. قىلماقتــا  ھېــس 

ــدە،  ــپ كەلگەن ــڭ دادىســى ئىشــتىن قايتى ــى ھادىينى ــر كۈن بى
ئايالىنىــڭ غەمگــە پېتىپ ئولتۇرغانلىقىنى كۆرۈپ ســەۋەبىنى ســورىغاندا:

‐ ئوغلىمىــز ئەتىگەندىــن بېرى ھېچنەرســە يېمىدى. ھۇجرىســىغا 
كىرىــپ يىغلاپــلا ئولتۇرىــدۇ، ‐ دېدى.

دادىســى ئوغلىنىــڭ ھۇجرىســىغا كىرىــپ قارىغــۇدەك بولســا، ئــۇ 
تېخىچــە يىغلاۋاتاتتــى. دادىســى ئۇنىڭغــا يېقىــن كېلىــپ:

‐ ئوغلــۇم! نېمــە بولــدى؟ ساۋاقداشــلار بىلــەن سوقۇشــۇپ 
قالدىڭمــۇ ياكــى مۇئەللىمىــڭ بىــر نەرســە دېدىمــۇ؟ ‐ دەپ ســورىدى.

ھادىي بېشىنى كۆتۈرۈپ:

‐ يــاق، دادا! ھېــچ ئىــش بولمىــدى. بىــراق، قوشــنىمىز ســالىھ 
شــەيخ ئۆلــۈپ كەتتــى، ‐ دېــدى يىغــلاپ تــۇرۇپ.

‐ ئــۇ ياشــىنىپ قالغــان ئــادەم ئىدىغــۇ! بەرىبىر ئۆلــۈپ كېتەتتى. 
ســەن بۇنىڭغــا نېمانچىــۋالا قايغــۇرۇپ كېتىســەن؟ بەلكىــم ئۇنىــڭ 
بالىلىرىمــۇ ســەنچىلىك يىغلىمىغانــدۇ؟ بولــدى قايغۇرما، ئوغلۇم! شــەيخ 

ــن  ــى ئورنۇڭدى ــۇ. قېن ــۇ دۇنيانىــڭ مۇشــەققەتلىرىدىن قۇتۇلۇپت ب
تــۇر، تامــاق يەيمىــز. ئاچلىقتىــن ئۆلەيــلا دېدىــم. بەلكــى مــەن ئۆلــۈپ 
كەتســەممۇ بۇنچىلىــك قايغــۇرۇپ، يىغــلاپ ئولتۇرماسســەن ھەقىچــان، 

شــۇنداقمۇ؟ ‐ دېــدى دادا.

ھادىــي كۆز ياشــلىرىنى 
ــارازى  ــىغا ن ــۈرتكەچ، دادىس س
قــاراپ  قىياپەتتــە  بولغــان 

ــدى: مۇنــداق دې

دادا!  يــاق،   ‐
قايغۇرمــاي  ئۇنىڭغــا  مــەن 
تۇرالمايمــەن. ئۇنىــڭ ئۈچــۈن 

ھــەر دائىــم قايغۇرىمــەن. ئــۇ مېنــى مەســچىتكە بىللــە ئېلىــپ چىقاتتــى، 
قۇرئــان ۋە باشــقا ئىلىملەرنــى ئۆگىتىــپ قوياتتــى، مــاڭا ياخشــى 
ــاڭا  ــى، م ــدەك كۆرەتت ــۆز ئوغلى ــى ئ ــۇ مېن ــى، ئ ــىھەتلەرنى قىلاتت نەس
ھەقىقەتــەن دادىلىــق مېھــرى بەرگــەن ئىــدى. ئاغرىــپ قالســام ياكــى 
ــڭ  ــۇ مېنى ــىرەيتتى. ئ ــۇ ئەنس ــن بەكم ــام، مەندى ــچىتكە چىقالمىس مەس
ھــەم دادام، ھــەم ياخشــى دوســتۇم ئىــدى. مــاڭا تولىمــۇ كۆيۈنەتتــى. 
بىــراق، ســەنچۇ؟ ســەن مېنىــڭ ئەھۋالىمدىــن خەۋەرســىز، مــەن بىلــەن 
كارىــڭ يــوق. نامــاز ئوقۇدۇممــۇ، ئوقۇمىدىممــۇ؟ ســوراپمۇ قويمايســەن. 
ســەن مــاڭا زادىــلا كۆڭــۈل بۆلمەيســەن. مېنــى مەســچىتكە بىللــە ئېلىــپ 
چىقمايســەن. ئۆزۈڭنىڭمــۇ نامــاز بىلــەن كارىــڭ يــوق، پۇلدىــن باشــقا 
ــۇ  ــاڭا قانداقم ــەن س ــاڭ، م ــۈپ قالس ــەن ئۆل ــاۋادا س ــوق. ن ــڭ ي غېمى

يىغلىيالايمــەن. يىغلىغانــدەك  شــەيخقا 

بــۇ  ياغقــان  گۈلدۈرمامىــدەك  ئېغىزىدىــن  ئوغلىنىــڭ 
ــپ،  ــە كېلى ــق لەرزىگ ــۇدى قاتتى ــڭ ۋۇج ــان دادىنى ــۆزلەرنى ئاڭلىغ س
بىردىنــلا تىتــرەك ئولاشــتى. ئــۇ دەرھــال ئوغلىنىــڭ ھۇجرىســىدىن 
چىقىــپ، ئــۇزۇن ئويلانــدى. ئۆزىنىــڭ ھەقىقەتــەن خاتالاشــقانلىقىنى، 
ياخشــى بىــر دادا بولالمىغانلىقىنــى ئويــلاپ تولىمــۇ ئۆكۈنــدى. ئــۇ 

ھەممەيلــەن ئاڭلىغــۇدەك ئــاۋازدا ئــۆز – ئۆزىگــە پىچىرلىــدى:

دادا  ياخشــى  زادى  مــەن  ئوغلــۇم!  توغــرا،  ئېيتقانلىرىــڭ   ‐
بولالمىدىــم. ســاڭا قوشــنىمىزچىلىك ياخشــى قارىيالمىدىــم. مانــا ئەمدى 
ھەممىنــى بىلىــپ يەتتىــم. مــەن خىزمــەت ۋە پــۇل - مالنــى دەپ 
ســېنى ياخشــى تەربىيەلەشــكە كۆڭــۈل بۆلمەپتىمــەن، دادىلىــق مېھــرى 
بېرەلمەپتىمــەن. ھازىردىــن باشــلاپ ئاللاھقــا ھەقىقىــي تەۋبــە قىلدىــم. 
بۇرۇنقــى خاتالىقلىرىمنىــڭ ئورنىنــى تولدۇرىمــەن. ســاڭا ئــەڭ ياخشــى 
دادا بولۇشــقا تىرىشــىمەن، ئوغلــۇم! بۇنىڭدىــن كېيىــن ئىككىمىــز بــەش 
ــز،  ــان ئوقۇيمى ــە قۇرئ ــز، بىرگ ــە ئوقۇيمى ــى مەســچىتتە بىلل ۋاخ نامازن

ــز. ــپ، ياخشــى مۇســۇلمان بولىمى ــى ئۆگىنى دىنن

دادا ئوغلىنىــڭ ھۇجرىســىغا قايتىــپ كىرىــپ، خاتالىقلىرىغــا 
ــى  ــدا، ئوغل ــى ئېيتقان ــە قىلغانلىقىن ــي تەۋب ــپ ھەقىقى ــايمان قىلى پۇش

ــپ: ــا ئېتى ــىنىڭ قۇچىقىغ ــى دادىس ــاللىقتىن ئۆزىن خۇش

‐ ئەمــدى يىغلىمايمــەن، دادا! بۈگۈندىــن باشــلاپ دۇنيــادا 
مەندىــن بەختلىــك بــالا يــوق. ۋاپــات بولغــان قوشــنىمىزنىڭ ئورنىغــا 
ــدى ئەمەســمۇ؟! ‐  ــار بول ــر دادام ب مېنــى تەربىيەلەيدىغــان ياخشــى بى

ــدى. دې

جاينامــاز ئۈســتىدە قۇرئــان ئوقۇۋاتقــان ئانــا بــۇ تەســىرلىك 

كــۆرۈپ،  مەنزىرىنــى 
يىغــلاپ  تۇتالمــاي  ئۆزىنــى 
كەتتــى ھەمــدە يولدىشــىنىڭ 
ــن  ــى تونۇغانلىقىدى خاتالىقىن
ســۆيۈنۈپ، ئاللاھقــا شــۈكرى 
بــاش  ســەجدىگە  ئېيتىــپ 

قويــدى.

ئالــلاھ تائــالا مۇنــداق 
دەيــدۇ: ﴿ئــى مۆمىنلــەر! ئۆزۈڭلارنــى ۋە بالىچاقاڭلارنــى ئىنســان ۋە 
تاشــلار يېقىلغــۇ بولىدىغــان، ئىــچ ئاغرىتمايدىغــان، قاتتىــق قــول 
پەرىشــتىلەر مۇئەككــەل بولغــان دوزاختىــن ســاقلاڭلار، ئــۇ پەرىشــتىلەر 
ئاللاھنىــڭ بۇيرۇقىدىــن چىقمايــدۇ، نېمىگــە بۇيرۇلســا، شــۇنى ئىجــرا 

ــدۇ﴾43. قىلى

43( تەھرىم سۈرىسى 6 - ئايەت.

ھەدىنىڭ قۇربانلىقى

تەقــۋادار،  ئــەدەپ - ئەخلاقلىــق، دىيانەتلىــك،  ناھايىتــى 
شــەرىفە ئىســىملىك بىــر قىــز بــار ئىــدى. ئــۇ تولــۇق ئوتتــۇرا مەكتەپتــە 
ئوقۇۋاتقــان چاغلاردىــلا بىرقانچــە يەردىــن ناھايىتــى يــۈز - ئابرۇيلــۇق 
قىلــدى.  رەت  ھەممىســىنى  ئۇلارنىــڭ  بولســمۇ،  كەلگــەن  لايىقــلار 
ــەل  ــر كېس ــىمۇ ئېغى ــەن، ئانىس ــۇپ كەتك ــات بول ــلا ۋاپ ــى بۇرۇن دادىس
بولــۇپ، ئۇنىــڭ ئۆزىدىــن بــەش يــاش كىچىــك بىــر ئىنىســى ۋە ئــون 
يــاش كىچىــك بىــر سىڭلىســى بــار ئىــدى. شــەرىفە ئۇلارنــى تەربىيەلــەپ 

ــى. ــڭ بۇرچــى دەپ بىلەتت ــا قوشۇشــنى ئۆزىنى قاتارغ

ئۇلارنــى  شــەرىفە 
ياخشــى تەربىيەلــەش ئۈچۈن 
ئالىــي مەكتــەپ ئوقۇشــىنى 
تاشــلاپ، شــەھەردىكى مەلۇم 
مەركىزىــدە  تىجــارەت  بىــر 
ــون  ئىشلەشــكە باشــلىدى. ئ
ئۆتكەندىــن كېيىــن،  يىــل 
سىڭلىســى مەلــۇم بىــر يىگىت 
بىلــەن تــوي قىلىــپ ئۆيدىــن ئايرىلــدى. ئىنىســى بولســا مەھەللىدىكــى 
ــر  ــەن بى ــدى. شــۇنىڭدىن تارتىــپ ئۈچەيل ــوي قىل ــەن ت ــز بىل ــر قى بى
ئائىلىــدە ئولتــۇردى. ئەپسۇســكى، قىزنىــڭ ئىنىســى داۋاملىــق ئايالىغــا 
چاپــان يېپىــپ، ھەدىســى بىلــەن تــولا جېدەللىشــىدىغان بولۇۋالدى.

ئۆزىگــە  نــاۋادا  ئەيىبلــەپ،  ئىنىســىنى  شــەرىفە 
ئۆيدىــن  ئۇنــى  بولســا،  قىلىۋېرىدىغــان  ھۆرمەتســىزلىك  يەنــە 

ئــۇ: ئېيتقانــدا،  چىقىرىۋېتىدىغانلىقىنــى 

‐ مــەن ئەمــەس، بەلكــى مۇشــۇ كەمگىچــە ئەر ئالمىغان ســەندەك 
ــۇ گــەپ  ــدى. ب ــرەك، ‐ دې ــپ كېتىشــى كې ــن چىقى ــز ئۆيدى ــرى قى قې

شــەرىفەگە ئىنتايىــن ھــار كېلىــپ:

ــۇس قىلســاڭچۇ!  ــداق دېيىشــتىن نوم ــە دەۋاتىســەن؟ بۇن ‐ نېم
مېنىــڭ ھازىرغىچــە نېمىشــقا تــوي قىلمىغانلىقىمنــى بىلەمســەن؟ مــەن 
ســېنى ياخشــى بېقىــپ، ئالىــي مەكتەپكىچــە ئوقۇتــۇپ، ياراملىــق ئــادەم 
قىلىمــەن دەپ تــوي قىلمىدىم. ســاڭا ۋە ســىڭلىڭغا ھــەم دادا، ھەم ئانا 
بولــدۇم. ئوقــۇش پۈتتــۈرۈپ خىزمەتكــە چىقىــپ تۇرۇپمــۇ ئائىلىمىزنىــڭ 
چىقىملىــرى بىلــەن كارىــڭ بولمىــدى. يەنــە تېخــى بىزگــە ياخشــىلىق 
ــى  ــن چىقارماقچ ــى ئۆيدى ــپ، بىزن ــق قىلى ــا يامانلى ــنىڭ ئورنىغ قىلىش
ھەدىســىنى  مۇنــۇ  ئەلەيھىسســالامنىڭ  پەيغەمبــەر  بولۇۋاتامســەن؟ 
ئۇنىــڭ  قىلســا،  ياخشــىلىق  بىــرى  ئاڭلىمىغانمىدىــڭ: »ســىلەرگە 
ياخشــىلىقىغا ياخشــىلىق بىلــەن جــاۋاب قايتــۇرۇڭلار. ئەگــەر ياخشــىلىق 
بىلــەن جــاۋاب قايتۇرالمىســاڭلار، ئۇنىــڭ ئۈچــۈن مۇكاپــات بولغــۇدەك 

ــا قىلىــڭلار«. دەرىجىــدە دۇئ

شــەرىفە شــۇنداق دېگىنىچــە، يېشــىنى يوشــۇرۇش ئۈچــۈن، 
كەينىگــە ئۆرۈلگــەن پېتــى ياتــاق ئۆيگــە كىرىــپ كەتتى. ئــۇ يىغلاۋېتىپ 
تۇيۇقســىز ئــۇزۇن يىلــلار ئىلگىــرى ئۆزىنــى ياخشــى كۆرگــەن بىــر 
يىگىتنىــڭ ســۈرىتىگە كــۆزى چۈشــۈپ قالــدى. ئەينــى چاغــدا يىگىــت 
ــالمىغان  ــا س ــۈن ئارىغ ــش ئۈچ ــل قىلى ــقا قايى ــوي قىلىش ــەرىفەنى ت ش

ئــادەم قالمىغــان ئىــدى. ئــۇ ســۈرەتنى كۆتــۈرۈپ چىقىپلا ئىنىســىغا 
مۇنــداق دېــدى:

‐ بــۇ ســۈرەتكە قــارا! بــۇ يىگىــت ھازىــر شــەھىرىمىزدىكى ئــەڭ 
چــوڭ كارخانىچىغــا ئايلانــدى. ئەينــى ۋاقىتتــا ئــۇ مــاڭا تــوي تەكلىپــى 
قويغانــدا، مــەن ھەرقايســىڭنى دەپ رەت قىلغــان ئىدىــم. ئەمدىلىكتــە 
بۇنــداق  مېنــى  ســېنىڭ 
ئەيىبلەپ كېتىشــىڭنى قەتئىي 

ئويــلاپ باقماپتىكەنمــەن.

ھەدىســىنىڭ ســۆزلىرى 
ئىنىســىنىڭ قېتىــپ كەتكــەن 
قەلبىنــى ئېرىتتــى بولغــاي، 
سىڭلىســى  تــۇرۇپ  يىغــلاپ 
كەچــۈرۈم  ھەدىســىدىن  ۋە 
ســورىدى. شــۇنىڭدىن تارتىــپ ھەدىســى ۋە سىڭلىســى بىلــەن ئائىلىدە 
ــۈر  ــر ئۆم ــىلىقلىرىغا بى ــڭ ياخش ــكە ۋە ئۇلارنى ــاق ئۆتۈش ــى ئىن ناھايىت

ياخشــىلىق بىلــەن جــاۋاب قايتۇرۇشــقا ۋەدە قىلــدى.

بىرقانچــە كۈندىــن كېيىــن، ئىنىســى شــەرىفەنى ۋە سىڭلىســىنى 
ئائىلــە بويىچــە زىياپەتكــە چاقىــردى. داســتىخانغا چىرايلىــق گۈللەرنــى 
ۋە تۈرلــۈك مېــۋە - چىۋىلەرنــى تىــزدى. ئايالىغــا خۇپتــەن نامىزىدىــن 

كېيىــن ئىنتايىــن ئەزىــز بىــر مېھمــان كېلىدىغانلىقىنــى ئېيتتــى.

ئاخىــر كۈتكــەن ۋاقىــت يېتىــپ كەلــدى. شــەرىفەنىڭ كــۆز 
ئالدىــدا ئــۇزۇن يىلــلار ئىلگىــرى ئۇنىڭغــا نەچچــە قېتىــم تــوي تەكلىپــى 
قويــۇپ، قايىــل قىلالمىغــان يىگىــت تۇيۇقســىز پەيــدا بولــدى. ئــۇ تــا 

ھازىرغىچــە تــوي قىلمىغــان بولــۇپ، شــەرىفەنىڭ تــوي تەكلىپىنــى 
قوبــۇل قىلىشــنى كۈتــۈپ، 
ئاللاھقــا دۇئــا قىلىپ ياشــاپ 

كەلگــەن ئىــدى.

شــەرىفەگە  يىگىــت 
قايتــا تــوي تەكلىپى قويدى. 
ھەمدۇســانا  ئاللاھقــا  قىــز 
بىلــەن  ئۇنىــڭ  ئوقــۇپ، 
قوشــۇلدى  قىلىشــقا  تــوي 

ــۆپ  ــىغا ك ــن ئۇچراشــتۇرغان ئىنىس ــەن قايتىدى ــڭ بىل ــى ئۇنى ۋە ئۆزىن
بىلــدۈردى. تەشــەككۈر 

ئالــلاھ تائــالا مۇنــداق دەيــدۇ: ﴿ئىنســان پەقــەت ئۆزىنىــڭ 
ــى  ــان ئىش ــڭ قىلغ ــدۇ. ئۇنى ــىنى كۆرى ــىنىڭ نەتىجىس ــلىگەن ئىش ئىش
كەلگۈســىدە كۆرۈلىــدۇ )يەنــى ئۇنىــڭ ئەمەلــى قىيامــەت كۈنــى ئۇنىڭغــا 
توغرىلىنىــدۇ(. ئاندىــن ئۇنىڭغــا تولــۇق مۇكاپــات )ياكــى( تولــۇق جــازا 
بېرىلىــدۇ. ھەممىنىــڭ ئاخىــر بارىدىغــان جايــى پەرۋەردىگارىڭنىــڭ 
دەرگاھىــدۇر. ئالــلاھ ئىنســاننى كۈلدۈرەلەيــدۇ ۋە يىغلىتالايــدۇ. ئالــلاھ 

ــردۇر﴾44. ــكە قادى ــكە ۋە تىرىلدۈرۈش ئۆلتۈرۈش

44( نەجم سۈرىسى، 44 - ئايەت.

ئاچچىقىڭىز كەلگەندە مۇنداق قىلىڭ

پەزىلەتلىك بىر ئايال مۇنداق دەيدۇ:

ــات  ــەن پ ــىم بىل ــەردە يولدىش ــان كۈنل ــوي قىلغ ــى ت ــز يېڭ بى
- پــات جېدەللىشــىپ قالاتتــۇق. ئارىمىــزدا ھــەر قېتىــم جېــدەل ـ 
ماجىــرا باشــلانغاندا، يولدىشــىم ئاچچىقــى يېنىــپ بولغۇچــە ئۆينــى 
تاشــلاپ، بىنــا ئالدىغــا چىقىــپ ئولتۇراتتــى. بىرئازدىــن كېيىــن ئۆيگــە 
قايتىــپ كىرىــپ، خاتالىــق مەنــدە بولغــان تەقدىردىمــۇ، مەندىــن ئەپــۇ 

ــورايتتى. س

كۈنلەرنىــڭ بىرىــدە ئــۇ مــاڭا ئۆزىنىــڭ ھــەر قېتىــم ئاچچىقلىنىپ 
قالغانــدا ســىرتقا چىقىــپ كېتىــپ، يەنــە ئــۆزرە ئېيتىــپ قايتىــپ 
كېلىدىغانلىقىنــى ھەيرانلىــق بىلــەن ســۆزلەپ بــەردى. مــەن ئۇنىڭغــا 

ــم: ــداق دېدى ــەندۈرۈپ مۇن چۈش

‐ بۇنىــڭ ســەۋەبىنى بىلەمســىز؟ ســىز ھــەر قېتىــم ئاچچىقلىنىــپ 
ئېيتىشــقا  ئىســتىغفار  يالــۋۇرۇپ  ئاللاھقــا  مــەن  ماڭغانــدا،  ســىرتقا 
باشــلايمەن. تاكــى ســىز ئــۆزرە ئېيتىــپ، رازىلىــق ســوراپ يېنىمغــا 

كىرگۈچــە ئىســتىغپار ئېيتىشــنى داۋاملاشــتۇرىمەن.

ــەن  ــى م ــن يەن ــن كېيى ــون يىلدى ــپ، ئ ــوي قىلى ــز ت ئىككىمى
ئوتتــۇز ياشــقا كىرگــەن يىلــى يولدىشــىم ۋاپــات بولــۇپ كەتتــى. ئىككــى 
ئوغــۇل، ئىككــى قىــز جەمئىــي تــۆت بــالام بىلــەن تــۇل قالدىــم. بۇنىڭغا 
كــۆپ يىغلىدىــم. دۇنيــا مــاڭا قاراڭغــۇ زىنــدان بولــدى. بالىلىرىــم تېخى 

ــۇل ـ پىچەكتىــن  ــازراق پ كىچىــك ئىــدى... دادامدىــن قالغــان ئ
باشــقا ھېچقانــداق تۇرمــۇش كاپالىتىمىــز يــوق ئىــدى. بالىلارنىــڭ 

خىراجىتىنــى شــۇ پۇلدىــن قامــداپ كېلىۋاتاتتىــم.

بىــر كۈنــى ھۇجرامــدا يىغلاپ ئولتۇرۇپ تۇيۇقســىز ئىســتىغپارنىڭ 
ســېھىرلىك كۈچىنــى ئويــلاپ قالدىــم. يولدىشــىمنىڭ ھــەر قېتىــم 
ئاچچىقــلاپ ئۆيدىــن چىقىــپ كەتكەندىن كېيىن، ئىســتىغپارنىڭ كۈچى 
ــەر  ــورىغانلىقىنى، پەيغەمب ــۇ س ــن ئەپ ــپ مەندى ــپ كېلى ــەن قايتى بىل
ئەلەيھىسســالامنىڭ: »ئىســتىغپارنى كــۆپ ئوقۇغــان كىشــىگە ئاللاھ تائالا 
ــتۇرۇپ  ــى ئاسانلاش ــداق قىيىنچىلىقىن ــدۇ، ھەرقان ــى بېرى ــش يول چىقى
بېرىــدۇ« دېگــەن ھەدىســىنى ئېســىمگە ئالدىــم. شــۇنىڭدىن تارتىــپ 
كــۆپ ئىســتىغپار ئوقۇيدىغــان بولــدۇم، بالىلىرىمنىمــۇ شــۇنداق قىلىشــقا 

بۇيــرۇدۇم.

شــۇنىڭدىن ئالتــە ئــاي ئۆتــەر - ئۆتمەيــلا، تۇيۇقســىز بىــر خۇش 
خــەۋەر كەلــدى. بىزنىــڭ كونــا بىــر تاشــلاندۇق ئــۆي - مۈلكىمىــز بــار 
ــا نەچچــە  ــرا كېلىــپ، ئۇنىــڭ ئورنىغ ــدى. شــەھەر قۇرۇلۇشــىغا توغ ئى
مىليــون پۇلغــا ئىگــە بولــدۇق. چــوڭ ئوغلــۇم قۇرئاننــى يــادلاپ قارىــي 
بولــۇپ، مەھەللىمىزدىكىلەرنىــڭ ھۆرمىتــى ۋە ئالقىشــىغا ئېرىشــتى. 
ئائىلىمىزمــۇ بەرىكەتكــە تولــدى. ھەممىمىــز خۇشــال - خۇراملىققــا 
چۆمــدۇق. بالىلىرىممــۇ ناھايىتــى ياخشــى ئــادەم بولــدى. پۈتــۈن غــەم 
ــك  ــەڭ بەختلى ــى دۇنيادىكــى ئ ــەن ئۆزۈمن ــدۇق. م ــن قۇتۇل - قايغۇدى

ــدەك ھېــس قىلدىــم. ئايال

شۇنداق، بۇ ھەقىقەتەنمۇ ئىستىغپارنىڭ كارامىتى ئىدى.

ئالــلاھ تائــالا مۇنــداق دەيــدۇ: ﴿ســەن ئۇلارنىــڭ ئىچىدىــلا 

بولىدىكەنســەن، )ســېنى ھۆرمەتلــەش يۈزىســىدىن( ئالــلاھ ئۇلارغا 
ئــازاب قىلمايــدۇ، ئــۇلار ئىســتىغپار ئېيتىپــلا تۇرىدىكــەن، ئالــلاھ ئۇلارغــا 

ــازاب قىلمايــدۇ﴾45. ئ

مانا ئەمدى تونۇش - بىلىشلىرىمگە شۇنداق دېگۈم كېلىدۇ:

ئەي بالىلىق بولۇشنى ئارزۇ قىلىدىغانلار!

ئەي تۇللۇقتىن قۇتۇلۇشنى ئويلايدىغانلار!

ئــەي دەرد - ئەلــەم، غــەم - قايغۇدىــن يىــراق بولۇشــنى 
خالايدىغانــلار!

ئەي زۇلۇمدىن دۇنيا تار كەلگەنلەر!

ئاللاھنىــڭ ســىلەرنىڭ ياردىمىــڭلاردا بولىدىغانلىقىنــى ئۇنتــۇپ 
ــە  ــادا بىزگ ــدۇ. دۇني ــا كەتمەي ــۇ بىكارغ ــتىغپار ھەرگىزم ــاڭلار. ئىس قالم
كەلگــەن كۆپىنچــە مۇســىبەتلەر ئــۆز گۇناھلىرىمىــز ســەۋەبلىك بولىــدۇ. 
ــۇ ئارقىلىــق  ــىيەتلىك كۈچــى بولــۇپ، ئالــلاھ ش ئىســتىغپارنىڭ خاس
گۇناھلارنــى كەچۈرىــدۇ، بەخــت ـ ســائادەتكە يــول ئاچىــدۇ. ئىســتىغپار 

ــدۇر. ــي ئاچقۇچى بەخــت ـ ســائادەتنىڭ ھەقىقى

ــاھلىقنىڭ  ــى، پادىش ــدۇ: ﴿ئېيتقىنك ــداق دەي ــالا مۇن ــلاھ تائ ئال
ئىگىســى بولغان ئى ئاللاھ! خالىغان ئادەمگە پادىشــاھلىقنى بېرىســەن، 
خالىغــان  ئالىســەن،  تارتىــپ  پادىشــاھلىقنى  ئادەمدىــن  خالىغــان 
ئادەمنــى ئەزىــز قىلىســەن، خالىغــان ئادەمنــى خــار قىلىســەن. ھەممــە 
ــەن  ــدۇر. س ــېنىڭ قولۇڭدى ــۇز( س ــى يالغ ــڭ خەزىنىس ــىلىق )نى ياخش
ــەن،                                                                             ــە كىرگۈزىس ــەن.كېچىنى كۈندۈزگ ــە قادىرس ــەن ھەممىگ ھەقىقەت
كۈندۈزنــى كېچىگــە كىرگۈزىســەن )شــۇنىڭ بىلــەن كېچــە ـ كۈندۈزنىڭ 

45( ئەنفال سۈرىسى، 33 - ئايەت.

ئۇزۇن ـ قىســقا بولۇشــى پەســىللەر بويىچە نۆۋەتلىشــىپ تۇرىدۇ(. 
جانلىقنــى )يەنــى تىرىــك بولغــان ئىنســاننى ۋە ھايۋاننــى( جانســىزدىن 
)يەنــى جانســىز بولغــان ئابىمەنىيدىــن( چىقىرىســەن، جانســىزنى 
)يەنــى جانســىز بولغــان ئابىمەنىينــى( جانلىقتىــن )يەنــى جانلىــق 
بولغــان ئىنســاندىن ۋە ھايۋاندىــن( چىقىرىســەن، ئــۆزۈڭ خالىغــان 

ــق بېرىســەن﴾46. كىشــىگە ھېسابســىز رىزى

46( ئال ئىمران سۈرىسى، 26—27 - ئايەتلەر.




